
Fahagagan’ny Filazantsara 

Fanolorana nataon’i A.L. Gill 

Rehefa nilaza taminay Andriamanitra mba hampiely boky mikasika ny fahagagana amin’ny filazantsra, 
dia nihevitra an’i John Ezekiel avy any Johor Bahru, Malaisie  avy hatrany izahay. Ny dianay 
voalohany tany Malaisie no nihaonanay taminy tamin’ny 1984 ary tsy ary mbola nahalala olona tena 
feno faniriana hambabo aina very ho an’i Jesosy tahaka ity olona ity izahay. Na amin’ny samy olona, 
na fitarihana vondrona ao amin’ny fiangonany, na fitarihana fivorian-dehibe momban’ny filazantsara, 
dia tsy miova ny antsony– evanjelista. 

Hatramin’ny nihaonanay taminy, dia niara-niasa izahay tamin’ny fanompoana tany andrefana sy 
atsinanan’i Malaisie, Inde, Pakistan, Nosy Maurice, Nosy Andaman, Finlande, Korée sy Etazonia. 
Niara-nahita ny bokin’ny Asan’ny Apostoly velona izahay miarakamin’ny olona anarivony manatona 
an’i Jesosy ary Andriamanitra dia manohy manamafy ny Teniny tamin’ny famantarana, sy fahagagana 
ary zava-mahatalanjona. Ny asa fanompoan’i John dia nahakasika olona avy amin’ny foko sy fomba-
pivavahana tsirairay rehefa teo amin’ny fanehoana lehibe momba ny herin’ny fanasitranana 
ataon’Andriamanitra izy ireo. 

Izay zavatra soratan’i John dia mikasika ny fiainany manokana. Tsy fanangonana fitsipika ity, fa 
nosoratana avy amina fiainana  mandalina sy manatanteraka ny asan’ny evanjelista. Eo am-pianarana 
ity boky ity, dia ho gaga ianareo amin’ny ohatra ny fitoriana filazantsara mahagaga miasa isanandro 
amin’ny fitoriana manokana ary manoloana vahoaka.  

Ny ohatra ny fitoriana filazantsara tamin’ny fanompoan’i Jesosy, ny mpianatra, sy ny mpino voalohany 
tahaka an’i Petera, Jaona, Filipo sy Paoly,  dia hahazoantsika lesona fa ny fitoriana filazantsara dia 
narahina fahagagana foana. Tsy misy fanao ara-baiboly amin’ny fitoriana filazantsara  izay misaraka 
amin’ny fahagagan’ny filazantsara. 

Amin’izao andro izao, Andriamanitra dia mamerina indray ny fitoriana filazantsara feno fahagagana. 
Ankehitriny, dia mamerina ny fahagagana Izy amin’ny fijoroan’ny mpino vavolombelona isanandro. 
Ao amin’ny Iraka Lehibe, Jesosy dia milaza mazava tsara fa ny fahagagana dia hanaraka izay mino 
rehefa hitory ny filazantsara izy. Ireo teny fanombohana ireo dia mitohy manery antsika hihetsika 
ankehitriny: “Hametra-tanana amin’ny marary izy dia ho sitrana ireny.” 

Nahazo fanamby, nirahina ary nahazo fahefana tahaka ny mpino voalohany, dia hiaina ny fifalian’ny 
Tompo izay miara-miasa amintsika rehefa manambara ny filazantsara isika. “ Dia lasa nandeha nitori-
teny teny rehetra izy. Ny Tompo dia niara-niasa taminy ka nanamarina ny Teniny tamin’ny fahagagana 
izay nanaraka azy.” 

Rehefa nitory momban’ny fanasitranana tamin’ilay lehilahy nalemy teo amin’ny 
vavahadin’Itsaraendrika i Petera sy Jaona, dia nisy vahoaka be niangona. Nitory ny amin’i Jesosy 
Petera, ilay loharanon’ilay fahagagana, ary dimy arivo ireo izay nandre ny hafatra ka nino. 

Nankany Samaria Filipo ary rehefa ren’ny vahoaka Filipo ary hitany ny famantarana mahagaga  izay 
nataony, dia nihaino tsara izay nolazainy izy. Tamin’ny henatra, no nivoahan’ny fanahy maloto. Maro 
no malemin’ny paralisisa sy nandringa izay sitrana. Noho izany dia nisy fifaliam-be tao an-tanana. 
Mitohy ny tantara, “Rehefa fantatr’ireo apostoly, tany Jerosalema, fa Samaria efa nandray ny 
tenin’Andriamanitra ….” Ohatran’ny hoe ny tanana iray manontolo no nanaiky an’i Jesosy! 

Paoly nanoratra fa , “Ny teniko sy ny toriteniko dia tsy niorina tamin’ny fahendrena mahataona, fa 
tamin’ny fanehoana ny Fanahy sy ny Hery."” Ny toriteny sy fampianaran’i Paoly tany Efesosy dia 
narahina fahagagana. “Ary andriamanitra nanao fahagagana tsy fahita tamin’ny alalan’ny tanan’i Paoly, 
ka ny mosara sy lamba izay nahakasika ny vatany no natao tamin’ny marary, dia nandao azy ny aretina, 
ary nivoaka ny fanahy maloto.” 

Ny fanalahidy hahatratrarana izao tontolo izao amin’ny filazantsara , na ny mpifanila vody rindrina 
amintsika eto na ny an’ny am-paran’ny tany, dia hita ao amin’io hery io. Izay ilay fahagagan’ny 
filazantsara naverina teo amin’ny tanan’i mpino tsirairay. 



Teny Ho An’ny Mpampianatra sy ny Mpianatra 

Ny fahagagan’ny Filazantsara dia fianarana mahery vaika izay hahatonga ny mpino ho tonga 
mpambabo aina isanandro ao amin’ny fotoanan’ny fijinjana lehibe amin’ny alalan’ny fahagagan’ny 
filazantsara. Tahaka ny mpino tao amin’ny Asan’ny Apostoly, dia afaka ny hiaina ny fifaliana amin’ny 
fanatratrarana ny very isika satria Andriamanitra manamarina ny Teniny amin’ny alalan’ny 
famantarana, zava-mahatalanjona ary ny fanasitranana mahagaga. 

Ny soso-kevitray mialohan’ny hampianaranao ity, dia dia aoka hampiditra ao anatinao ny 
fahamarinan’ny Tenin’Andriamanitra ianao mikasika ny fitoriana filazantsara sy ny Iraka Lehibe. Soso-
kevitra avy aminay ny “ hamelomanao ao aminao” ary “ handrehetanao ny afo” –n’ny herin’ny Fanahy 
Masina, mba hahatonga an’Andriamanitra hanamarina hatrany hatrany ny Teniny amin’ny alalan’ny 
famantarana sy fahagagana. Ity boky ity dia hanome anao sori-dalana izay afaka hampiasainao rehefa 
hampita ny fahamarinana amin’ny hafa ianao ary ho azy ihany koa dia hanana traikefa amin’ny 
fifaliana mitory filazantsara ary ombam-pahagagana amin’ny fiainany isanandro. 

Tokony ho tadidinao foana fa ny Fanahy Masina no tonga mba hampianatra ny zavatra rehetra, ary, 
rehefa mianatra na mampianatra isika,  dia tokony hotarihiny sy ho hampaherezin’ny Fanahy Masina 
hatrany. 

Ity boky ity dia tsara ho an’ny fandalinana manokana na  ho an’ny vondron’olona, sekoly Biblika, 
sekoly Alahady, ary vondrom-bavaka an-trano. Tena zava-dehibe ny hananan’ny mpampianatra na ny 
mpianatra ity boky ity ho fandalinana. 

Ny boky tsara dia feno fanamarihina, voatsipika, azo saintsainina ary tsakotsakoana tsara. Noho izany 
ny mpianatra tsirairay dia tokony hanana ny bokiny manokana. Nasianay malalaka eny amin’ny sisiny 
mba ahafahanao mandray naoty na mandray fanampim-pahazavana. Ny endrika dia nataonay tamin’ny 
fomba tsotra mora hampiasaina raha hanao famerenana na hitady andalana amin’ny fomba mora kokoa. 
Amin’ity endrika manokana ity ny olona tsirairay dia afaka, mampianatra ny ao anatiny amin’ny hafa 
rehefa avy nandalina ny fampianarana izy. 

Paoly nanoratra tamin’i Timoty hoe: 

 “Ary izay zavatra efa renao tamiko teo anatrehan’ny vavolombelona maro dia atolory ny olona 
mahatoky, izay hahay mampianatra ny sasany kosa.” 2 Tim 2:2 

Ity fampianarana ity dia  natao toy ny  fampiharana mivantana ao amin’ny fampianarana ara-baiboly  ao 
amin’ny Minisiteran’ny Asa Fampandrosoana, fomba manokana natao ho any fampianarana voarindra. 
Io dia voatokana hanatsarana ny fiainana, ny asa fanompoana, ary ny fampianaran’ireo mpianatra 
amin’ny ho avy. Amin’ny alalan’ity boky ity, dia afaka mampianatra ny hafa mora kokoa ireo 
mpianatra teo aloha.  

Lesona Voalohany 

Ny Iraka Lehibe 

Aloha kelin’ny handaozan’i Jesosy ny tany dia nanome ny 
toro-marika farany Jesosy. Ny teniny dia taratry ny Iraka 
Lehibe. 

Ny Iraka lehibe dia tsy soso-kevitra na fangatahana fotsiny 
ihany. Didin’ny Mpanjakan’ny mpanjaka sy ny Tompon’ny 
Tompo izany! Jesosy dia nilaza fa tokony haelintsika 
hatrany am-paran’ny tany ny  asa fanompoan’i Jesosy 
rehetra ary ho arahina famantarana sy fahagagana. Izany no 
tokony ho tanjon’ny mpino tsirairay. 

Ny Iraka Lehibe no irakin’ny fiangonana eo an-toerana 
voalohany. Ny fanalahidin’ny fitoriana filazantsara 
amin’izao tontolo izao dia ny fananana vina mazava momba 
ny iraka omena antsika, ny tanjontsika ary ny fomba 
fiasantsika.  

Ny fahagagan’ny filazantsara dia tokony hivoaka avy 
amin’ny afo ao anaty fa tsy amina tetik’asa. 

NY IRAKA LEHIBE 

Matio sy Marka dia manambara ireo teny faran’i Jesosy, Ny 
Iraka Lehibe. 

Matio 28:19-20 koa mandehana ianareo, dia ataovy 

mpianatra ny firenena rehetra, manao batisa azy ho 

amin'ny anaran'ny Ray sy ny Zanaka ary ny Fanahy 

Masina sady mampianatra azy hitandrina izay 

rehetra nandidiako anareo; ary, indro, Izaho momba 

anareo mandrakariva ambara-pahatongan'ny 

fahataperan'izao tontolo izao. 

 

Marka 16:15-18Ary hoy Izy taminy: Mandehana any amin'izao 

tontolo izao ianareo, ka mitoria ny filazantsara amin'ny 

olombelona rehetra. Izay mino sy atao batisa no hovonjena; fa 

izay tsy mety mino no hohelohina. Ary izao famantarana izao no 

hanaraka izay mino: hamoaka demonia amin'ny anarako izy; 

hiteny amin'ny fiteny izay tsy mbola hainy izy! 

 “Mandehana” 

Ny fitiavan’i Jesosy izao tontolo izao izay very dia niseho 
rehefa nanome baiko Jesosy, “Mandehana any amin’izao 
tontolo izao!” 

Betsaka no nahatsapa fa satria izy tsy nalefan’ny fiangonany 
eo an-toerana ho misionera ho any amin’ny firenen-kafa, ka 
ilay teny hoe «mandehana » dia tsy natao ho azy. Izao no 

fehi-keviny, ”Tsy nantsoin’Andriamanitra aho. Tokony 
hiasa aho mba ahafahako manome izay ilain’ny 
ankohonako." Mety ho izao ny fehi-keviny, 
tian’Andriamanitra aho hijanona ao an-trano sy hiasa mba 
ahafahan’ny hafa mandeha.” 

Ny teny nadika hoe “mandehana” ao amin’ny Iraka Lehibe 
dia midika hoe eny am-pandehanana. Ny mpino tsirairay dia 
mandeha amin’ny fiainany isanandro.  

Ny didin’i Jesosy hoe mandehana dia tsy voafetra amina 
olona vitsy izay nahazo ny antso ho misionera. Fa kosa, io 
didy io dia natao ary mbola atao ho an’ny mpino rehetra. Ho 
an’ny rehetra izay mandeha n’aiza n’aiza: any am-piasàna; 
any am-pianarana; any an-tsena; mitsidika namana, ny 
ankohonana na mpifanila vody rindrina; n’aiza n’aiza 
alehany ka hanatanterahany  ny asany mahazatra  
andavanandro. 

Hoy Jesosy,”Rehefa manao ny asanareo amin’ny 
andavanandrom-piainanareo ianareo, dia tokony 
hotorianareo amin’ny olombelona rehetra ny Filazantsarako 
!” Ny Iraka Lehibe dia nomena ho an’izay rehetra mino an’i 
Jesosy Kristy. 

Ny fitoriana filazantsara dia tsy zavatra izay tokony ataon’ny  
olona vitsivitsy voafidy. Tsy zavatra natao ho an’ireo izay 
nantsoina ao amin’ny fiangonana ihany. 

Ny fitoriana filazantsara tsy hoe zavatra ataontsika indray 
mandeha isakerinandro amin’ny fotoana izay nalamin’ny 
fiangonana handehanana hijoroana vavolombelona. Tokony 
ho tonga fomba fiainana ny fitoriana filazantsara. Zavatra 
izay tokony hampiharintsika foana izany. 

Any Amin’Izao Tontolo Izao 

Jesosy niteny mazava tsara fa ny andraikitry ny fiangonana 
mahakasika ny fitoriana filazantsara dia tsy voafetra eo 
amin’ny tanàna misy azy manokana. Tokony hitondra ny 
filazantsara amin’ny olombelona rehetra izy. Tsy ny mpino 
rehetra no ho antsoina mankany an-tany hafa, fa ny mpino 
tsirairay dia tokony ho tafiditra ary miasa ao amin’ny 
tontolon’ny fitoriana filazantsara. Misy sasantsasany izay 
maniraka sady manome famatsiana, misy tokony mandeha, 
fa ny rehetra dia tokony hijoro vavolombelona n’aiza n’aiza 
alehany. 

Ny apostoly Paoly nanoratra hoe, 
2 Korintiana 10:16a …ka hitory ny filazantsara amin’ny tany any 
ankoatranareo… 

Ny fiangonana dia tokony hisisika handingana mihoatra ny 
faritra mba hahatratrarana ny aina (fanahy) izay tsy tratra. 
Tokony handray antso vaovao ho an’ny fitoriana filazantsara 

izy. Ny asa lehibe indrindra ho an’ny fiangonana dia ny 
fitoriana filazantsara amin’izao tontolo izao. 

Ny fomba hany tokana hahafahan’ny fiangonana mbola ho 
velona dia ny fahazoana aina (fanahy). Ny fiangonana dia 
teraka tao amin’ny afon’ny fahagagan’ny filazantsara ary 
nihamaloka rehefa nijanona tsy nitady aina (fanahy) very ny 
mpino. 

Amin’ny Olombelona Rehetra 

Ny planin’Andriamanitra ho an’ny fijinjana ny vokatra 
eran’izao tontolo izao,  ho an’ny fitoriana ny filazantsara 
amin’izao tontolo izao, dia tsy ary niova mihitsy. Tokony 
handeha ho any amin’izao tontolo izao foana isika ary hitory 
ny filazantsara amin’ny olombelona tsirairay, mamela 
an’Andriamanitra hanamarina ny Teniny amin’ny alalan’ny 
famantarana sy fahagagana sy izay manaraka izany, araka ny 
nampanantenainy. 

Jesosy dia nilaza mazava tsara fa ny mpino tsirairay dia 
tokony hanomboka any amin’izay toerana misy azy. Tokony 
ho tratrany amin’ny filazantsara ny tanànany manokana. Na 
izany aza, dia tsy tokony hijanona eo izy. Tokony hitohy 
hitondra ny filazantsara amin’ny hafa izy mandra-
pandrenesan’ny tsirairay avy ny momban’i Jesosy – any 
amin’izao tontolo izao. 

Asan'ny Apostoly 1:8 Fa hahazo hery ianareo 

amin'ny hilatsahan'ny Fanahy Masina aminareo, ary 

ho vavolombeloko any Jerosalema sy eran'i Jodia 

sy Samaria ary hatramin'ny faran'ny tany. 

Ny Firenena , Ny Ray  

Aman-dReny, Ny Foko,  

Olona, Fiteny Tsirairay 

Isika dia tsy tokony ho an’ny faritra misy antsika manokana, 
fa tokony handeha mihoatra ny faritra misy antsika mba 
hahatratrarana ny firenena, ny Ray aman-dReny, foko, 
olona, fiteny, olombelona sy toerana tsirairay. 

Ny tena fahombiazana marina ho an’ny fiangonana dia ao 
amin’ny fanatanterahana ny iraka ho azy. Ny fahafantarana  
sy ny fahatongavana saina momba ny iraka dia sarotra 

Mitoria Ny Vaovao Mahafaly 

Rehefa mitory ny filazantsara isika, dia tokony atao amin’ny 
fanosoran’ny Fanahy Masina sy arahina famantarana sy 
fahagagana izany. Tsy ampy ny mitory ny teny fotsiny. Ny 
planin’Andriamanitra dia ho an’ireo zavatra roa ireo, ny 
fanambarana sy ny fanehoana! 

Lioka 4:18 Ny Fanahin'i Jehovah no ato amiko, 

Satria nanosotra Ahy hitory teny soa mahafaly 

amin'ny malahelo Izy; Naniraka Ahy hitory 

fandefasana amin'ny mpifatotra Izy, Sy 

fampahiratana amin'ny jamba, Hanafaka izay 

nampahorina, 

Matio 24:14 Ary hotorina amin'izao tontolo izao ity 

filazantsaran'ny fanjakana ity ho vavolombelona 

amin'ny firenena rehetra, dia vao ho tonga ny 

farany. 

Manaova Mpianatra 

Tsy tokony hoe handeha sy hampianatra fotsiny isika, fa 
mba hanao mpianatra ihany koa mba hahatonga ny Iraka 
Lehibe ho feno. Ao amin’ny planin’Andriamanitra, dia 
mitombo ny mpino– tsy hoe mitombo arak’isa fotsiny. 

Rehefa miteny Jesosy ao amin’ny Matio 28 :19 fa isika dia 
tokony hanao mpianatra ny firenena rehetra, dia nasehony ny 
Planiny ho an’ny mpino tsirairay mba ho voahofana sy 
voavatsy hanao ny asany amin’ny alalan’ny fitoriana 
filazantsara feno fahagagana. 

2 Timoty 2:2 Ary izay zavatra efa renao tamiko teo 

anatrehan'ny vavolombelona maro dia atolory ny 

olona mahatoky, izay hahay mampianatra ny sasany 

kosa. 

NY MAHA ZAVA-DEHIBE NY FITORIANA FILAZANTSARA 

Ny filazantsara no hany fanantenana tokana ho an’ity 
taranaka ity. Tsy misy valiny hafa ho an’ny olan’izao tontolo 
izao na ho an’ny olantsika manokana ankoatran’ny vaovao 
mahafaly ny amin’i Jesosy Kristy. 

Voavonjy ny tsirairay amintsika satria nisy olona izay 
nankatoa an’Andriamanitra tamin’ny alalan’ny fizarana ny 
filazantsaran’i Jesosy tamintsika. 

Ny Andraikintsika 

Solomona mpanjaka dia nanome antsika hevitra momba ny 
andraikintsika dia ny hampitandrina ireo izay miatrika 
fahafatesana. 

Ohabolana 24:11-12 Vonjeo izay entina hovonoina, 

Ary enga anie ka mba harovanao izay mangozohozo 

efa ho mby eo am-pamonoana! Raha hoy ianao: 

Tsia, tsy mahalala izany izahay, Moa Izay mandanja 

ny fo tsy hihevitra izany va? Ary Izay mandinika ny 

fanahinao tsy hahalala izany va? Eny, hovaliany 

araka ny ataony avy ny olona rehetra. 

Raha ohatra ka tsy mampitandrina ireo manodidina antsika 
izay mankany amin’ny afobe isika dia ho 
hadinin’Andriamanitra amintsika izany. 

Ny tsy mahatafandrimandry 

Ezekiela mpaminany dia mampitandrina antsika ny amin’ny 
zavatra tsy mahatafandrimandry antsika raha fantantsika 
izay tokony holazaina nefa tsy lazaintsika izany. 

Ezekiela 3:17-19 Ry zanak'olona, efa nataoko 
mpitily ho an'ny taranak'Isiraely ianao; ka dia 
hohenoinao ny teny avy amin'ny vavako, ary avy 
amiko no hananaranao azy) Raha hoy Izaho amin'ny 
ratsy fanahy: Ho faty tokoa ianao! ary tsy 
mananatra azy ianao, na miteny hananatra ny ratsy 
fanahy, hialany amin'ny lalany ratsy hamonjena ny 
ainy, dia ho faty amin'ny helony ihany ilay ratsy 
fanahy; nefa hadiniko amin'ny tananao ny ràny.  Fa 
raha mananatra ny ratsy fanahy kosa ianao, ka izy 
no tsy mety miala amin'ny faharatsiany sy amin'ny 
lalany ratsy, dia ho faty amin'ny helony ihany izy; fa 
ho voavonjinao ny fanahinao. 

Ny Tombony Ho Antsika 

Isaia dia miresaka ny amin’ny tombony ho antsika. 

Isaia 58:10 Ary afoinao ho an'ny noana izay hanina 

tianao, ka mahavoky ny ory ianao, dia hiposaka ao 

amin'ny maizina ny fahazavanao, ary ny aizim-

pitonao ho tahaka ny mitataovovonana 

Ny Laharam-pahamehana  

Amintsika 

Eto an-tany, dia misy tanàna lehibe sy tanàna kely anarivony 
maro tsy voajery izay misy aina anapitrisany izay velona 
mbola tsy voakasiky ny filazantsara. Isika, tenan’i Kristy, 
dia tokony hametraka tsara ny laharam-pahamehana. 

Raha te hahatratra ny very amin’ny filazantsara ny 
fiangonana, dia ny fitoriana Ny fahagagan’ny filazantsara no 
tokony hanana ny toerana voalohany. Ny ezaka ataontsika 
hahatratra ny aina rehetra dia tokony hitatra amin’ny faritra 
rehetra. 

Ny ran’ny maritiora dia nipetraka hatrany hatrany ho voa ho 
an’ny famafazana ho fijinjana aina maro ao amin’ny 
fanjakan’Andriamanitra. Nisy sarany lehibe naloan’ny 
fahoriana sy ny fahafatesan’ny maro tany aloha mba 
hahatonga antsika afaka hizara ny filazantsara amin’ny 
tontolo izay very sy mihamaty. 

Ankehitriny ny fanontaniana dia: 

Vonona ny hanao inona isika, na hanome inona, mba 
hitondrana ny filazantsara amin’ny taranaka misy 
antsika? 

NY FITEMPON’NY FON’NY RAY 

Rehefa niresaka momban’ny Iraka Lehibe Jesosy, dia ny 
akon’ny fitempon’ny fon’ny Ray amin’ny alalany no tsapa. 
Rehefa misaina ny sorona nataon’ny Ray isika rehefa 
nanome ny Zanany Izy, dia fantatsika fa ny 
fanirian’Andriamanitra dia ny fanamarinana ny olombelona 
miaraka Aminy.  

Andriamanitra Ray dia manana fitiavana mahery izay 
mivelatra (misokatra) ho an’ny olona rehetra. Ny fiangonany 
koa dia tokony hitempo tahaka izany. Ary amin’izao fotoana 
izao Andriamanitra dia manangana tafika izay hihetsika 
amin’ny fikorianan’ny Fanahy Masina.  

Ireo Iraka Roa Ambin’ny Folo 

Jesosy dia  naniraka ireo mpianany roa ambin’ny folo 
niaraka tamin’ny toro-lalany: 

Matio 10:7-8 Ary raha mandeha ianareo, dia mitoria 

hœ: Efa mby akaiky ny fanjakan'ny lanitra.  Sitrano 

ny marary, atsangano ny maty, diovy ny boka, 

avoahy ny demonia; efa nahazo maimaimpoana 

ianareo, koa manomeza maimaimpoana. 

Fanoharana Ny Amin’Ilay Ondry Very 

Ao amin’ny fanoharana ny amin’ilay ondry very, dia 
asehon’i Jesosy ny maha-sarobidy ny olona iray very. 

Lioka 15:3-7 Fa Izy nanao izao fanoharana izao 
taminy hœ:  Iza moa no olona aminareo, izay 
manana ondry zato, ka very ny anankiray, no tsy 
mandao ny sivy amby sivi-folo any an-efitra ka 
mandeha hitady ilay very mandra-pahitany azy? 

ary rehefa hitany iny, dia ataony eo an-tsorony, ka 

dia faly izy; ary rehefa tonga ao an-trano izy, dia 

mamory ny sakaizany sy ny namany ka manao 

aminy hœ: Avia hiara-mifaly amiko; fa efa hitako 

ilay ondriko very.  

Lazaiko aminareo fa hisy fifaliana toy izany any an-

danitra ny amin'ny mpanota iray izay mibebaka 

noho ny amin'ny olona marina sivy amby sivi-folo, 

izay tsy misy tokony hibebahany. 

. 

Fifaliana Ao An-danitra 

Tamin’ny alalan’ny Apostoly Jaona ny Fanahy Masina dia 
mampiseho antsika  santionan’ny fotoana izay vokatry ny 
fifalian’ny lanitra. Mariho fa nanoratra izy fa ny olom-
boavonjy dia avy amin’ny foko, vahoaka ary firenena  
rehetra. 

Apokalypsy 5:9 Ary nihira fihiram-baovao izy ka 
nanao hœ: Hianao no miendrika haka ny boky sy 
hamaha ny tombo-kaseny; Fa voavono Hianao, Ary 
ny rànao no nanavotanao ho an'Andriamanitra olona 
avy tamin'ny fokom-pirenena rehetra sy ny samy 
hafa fiteny sy ny olona ary ny firenena rehetra  

 

Apokalypsy 7:9-10 Rehefa afaka izany dia hitako 

fa, indreo, nisy olona betsaka tsy tambo isaina avy 

tamin'ny firenena rehetra sy ny fokom-pirenena sy 

ny olona ary ny samy hafa fiteny nitsangana teo 

anoloan'ny seza fiandrianana sy teo anatrehan'ny 

Zanak'ondry, niakanjo akanjo fotsy lava sady nitana 

sampan-drofia teny an-tànany,  dia niantso tamin'ny 

feo mahery izy nanao hœ: Ny famonjena anie ho 

an'Andriamanitsika, Izay mipetraka eo ambonin'ny 

seza fiandrianana, sy ho an'ny Zanak'ondry. 

NY FOMBA FIASAN’NY TESTAMENTA VAOVAO 

Ny fomba fiasan’ny Testamenta Vaovao dia planina 
fitoriana filazantsara feno fahagagana tanteraka. Ny fitoriana 
filazantsara tanteraka dia midika fidirana any amin’izao 
tontolo izao amin’ny filazantsara. 

Tafiditra amin’izany ny mpino amin’ity taranaka ity izay 
samy miatrika izao tontolo izao amin’ny fanandratana an’i 
Kristy eo amin’ny fiainany.  

Fidirana Tanteraka 

Ny mpianatra voalohany dia nanomboka teo amin’ny nisy 
azy tao Jerosalema tamin’ny fizarana an’i Kristy tamin’ny 
tsirairay. Nanohy nanambara ny filazantsara eran’i Jodia 
Samaria, ary hatrany am-paran’ny tany izy. Ny fomba 
fiasan’i Jesosy dia mbola ny fidirana tanteraka eo amin’izao 
tontolo izao amin’ny Filazantsarany. 

Fandraisana Anjara Feno 

Ny fiangonana tsirairay dia tokony hanaiky ny andraikitra sy 
ny hiatrika ny olona tsirairay manodidina azy amin’ny 
filazantsaran’i Jesosy Kristy. Jesosy dia nilaza fa ny mpino 
tsirairay dia tokony ho vavolombelony. 

Apokalypsy 1:8 Izaho no Alfa sy Omega, hoy ny 
Tompo Andriamanitra, Ilay ankehitriny sy taloha ary 
ho avy, dia ny Tsitoha. 

Ny fidirana tanteraka eo amin’izao tontolo izao amin’ny 
filazantsara dia mitaky fandraisan’ny tsirairay avy anjara 
feno amin’ny alalan’ny fijoroana vavolombelona avy ao 
amin’ny fiangonana eo an-toerana. Tokony hanetsika ny 
mpino tsirairay avy hihetsika hahatratra ny mpifanila vody 
rindrina aminy ho an’ny Tompo Jesosy Kristy izany.  

Betsaka ny kristianina no tsy mijoro satria tsy fantany ny 
maha-zava-dehibe ny fijoroana vavolombelona. Ny mpino 
dia tokony hahatakatra fa ny fijoroana vavolombelona ho 
an’i Jesosy dia tsy mijanona ho safidy ho an’ny kristianina. 
Didy izany. Misy zavatra telo izay tokony hataon’ny 
mpanompon’Andriamanitra tsirairay mba hanomanana ny 
mpino ho amin’ny fahagagana. Izy ireo dia tokony: 

� Nahazo fanazavana  

� Nomena anjara asa 

� Nahazo famatsiana ara-panahy 

Ny fiangonana amin’izao andro izao dia tokony hanao tsisy 
valaka amin’ny fiangonana izay navelan’i Jesosy rehefa 
niakatra ho any an-danitra Izy. 

Marka 16:20 Fa izy ireo kosa dia lasa ka nitori-teny 
eny tontolo eny, ary ny Tompo niara-niasa taminy 
ka nanamarina ny teny tamin'ny famantarana izay 
nomba azy. Amena 

. 

Hery Tanteraka 

Ny fomba fitorian’i Paoly filazantsara dia ny fitoriana izany 
filazantsara izany miaraka amin’ny fanehoana ny 
herin’Andriamanitra. 

1 Korintiana 2:1-5 Ary izaho koa, ry rahalahy, raha 
tonga tany aminareo, dia tsy tonga tamin'ny teny sy 
fahendrena marevaka, raha nitory taminareo ny 
zava-miafina izay an'Andriamanitra.  

Fa ninia tsy hahafantatra zavatra hafa teo aminareo 

aho, afa-tsy Jesosy Kristy, indrindra fa Izy 

voahombo tamin'ny hazo fijaliana; ary izaho, raha 

tany aminareo, dia azon'ny fahalemena sy ny 

fahatahorana ary ny fangovitana be; 

ary ny teniko sy ny toriteniko dia tsy tamin'ny teny 

fahendrena mahataona, fa tamin'ny fanehoan'ny 

Fanahy sy ny hery, mba tsy niorenan'ny finoanareo 

amin'ny fahendren'ny olona, fa amin'ny 

herin'Andriamanitra ihany. 

Ny ezaka ataontsika ao amin’ny fitoriana filazantsara dia 
tokony miaraka amin’ny fanehoana ny Fanahy sy hery 
amin’ny alalan’ny fitoriana filazantsara feno fahagagana 
tahaka ny an’i Paoly! 

FANONTANIANA FAMERENANA 

1. Inona no tokony ho iraka voalohan’ny fiangonana tsirairay avy eo an-toerana? 

 

 

2. Hazavao ny dikan’ny teny hoe « mandehana » ao amin’ny Iraka Lehibe izay afaka ny ho hita 

ao amin’ny Testamenta Vaovao dikan-teny Grika fototra. Inona no dikan’izany amin’ny 

fiainanao? 

 

 

3. Inona no fomba fiasan’ny Testamenta Vaovao mba hamonjena aina maro?  

Lesona Faharoa 

Fifohazana Ho An’ny Vanim-potoana Hiainantsika! 

Andriamanitra dia mihetsika farany eto ambonin’ny tany. 
Amin’izany hetsika izany, Andriamanitra Ray dia haneho ny 
Voninahiny hita maso sy azo tsapain-tanana izay mbola tsy 
ary niseho hatramin’izay. Izany hetsika amin’ny fotoana 
faran’Andriamanitra izany dia hitondra miaraka aminy 
finoana ho an’ny fahagagana lehibe izay hiteraka fijinjana 
aina maro amin’izao andro farany izao.  

Joela mpaminany dia miresaka ny filatsahan’ny Fanahy 
Masina amin’izany fotoana izany. 

Joela 3:1 Ary rehefa afaka izany, dia handatsaka ny 

Fanahiko amin'ny nofo rehetra Aho; Dia haminany 

ny zanakalahinareo sy ny zanakavavinareo, ny 

lahiantitrareo hanonofy, ary ny zatovonareo hahita 

fahitana; 

Satria Andriamanitra Ray dia misintona antsika eo amin’ny 
fanatrehany, dia haneho antsika ny planina fahaiza-manaony 
Izy ho amin’ny fitoriana ny filazantsara amin’izao tontonlo 
izao. 

Rehefa mahita ny Voninahitr’Andriamanitra isika, dia 
hanokatra ny masontsika hatrany hatrany Izy hahita ny 
firenena izay mbola tsy voakasika.  

Isaia 33:17 Ny masonao hahita ny mpanjaka 
amin'ny hatsaran-tarehiny sady hahatsinjo tany 
malalaka dia malalaka. 

Ny fifohazam-panahy tsirairay dia miainga avy amin’ny fo 
onena ho an’ny very. 

FAHAGAGANA MARON’NY FILAZANTSARA 

Ny tena hetsika lehibe indrindra amin’ny fitoriana 
filazantsara feno fahagagana voatantara ao amin’ny 
Testamenta Vaovao dia nanomboka tao Efesosy ary nandalo 
hatrany Asia.  

.Asan'ny Apostoly 19:10 Ary naharitra roa taona 
ngarangidina izany, ka dia nandre ny tenin'ny 
Tompo izay rehetra nonina tany Asia, na Jiosy na 
jentilisa. 

Tena feno izany « izay rehetra », mihetsika ny filazantsara. 
Nanomboka izany rehefa tonga tany Efesosy Paoly ary 
nampianatra ny batisan’ny Fanahy Masina taminà vondrona 
mpino mba hanomana azy ho mahery, ho mpiasa mpaneho 
fahagagana mijoro vavolombelona ho an’i Jesosy Kristy. 

Hery Mba Ho Vavolombelona 
Asan'ny Apostoly 19:1-7 Ary raha mbola tany 

Korinto Apolosy, dia nitety ny tany ambony Paoly 

ka tonga tany Efesosy, dia nahita mpianatra sasany 

teo izy 

ka nanao taminy hœ: Efa noraisinareo va ny Fanahy 

Masina, fony vao nino ianareo? Fa ireo nanao 

taminy hœ: Tsy renay akory fa efa nomena ny 

Fanahy Masina. Ary hoy Paoly: Ho amin'inona ary 

no nanaovana batisa anareo? Dia hoy ireo: Ho 

amin'ny batisan'i Jaona. Fa hoy Paoly: Jaona nanao 

ny batisan'ny fibebahana ka nilaza tamin'ny olona 

hino Izay ho avy manaraka azy, dia Jesosy  Ary 

raha nahare izany izy, dia natao batisa ho amin'ny 

anaran'i Jesosy Tompo. Ary rehefa nametrahan'i 

Paoly tanana izy, dia nilatsaka taminy ny Fanahy 

Masina; ary niteny tamin'ny teny tsy fantatra izy 

sady naminany. Ary tokony ho roa ambin'ny folo 

lahy no isan'izy rehetra. 

Nofanina Hanao Fitoriana Filazantsara  
Feno Fahagagana  

Ny mpino tsirairay dia mila ny Fanahy Masina mba ho 
vavolombelony. Ilain’izy ireo ny fampianarana azy ny teny 
amin’ny fomba feno hery, azo hampiharina mba hahatonga 
azy ho voahofana ho amin’ny fitoriana filazantsara feno 
fahagagana. 

I Paoly na dia tamin’ny fiezahany rehetra aza dia tsy 
nahatratra ny Efesiana tamin’ny tenany irery. Noho izany dia 
nanomboka nampianatra ny mpino tao amin’ny trano 
fampianaran’i Tyrano izy. 

Asan'ny Apostoly 19:8-9 Ary Paoly niditra tao 

amin'ny synagoga ka niteny tamin'ny fahasahiana, 

dia niady hevitra telo volana ka nampanaiky ny 

amin'ny fanjakan'Andriamanitra. Fa raha nikiribiby 

ny sasany ka tsy nanaiky, fa niteny ratsy izany 

fampianarana izany teo imason'ny olona maro, dia 

niala tamin'ireo izy ka nitondra ny mpianatra 

nitokana, dia niady hevitra isan'andro tao amin'ny 

trano fampianaran'i Tyrano.  

. 

Ny fampianaran’i Paoly tao amin’ny trano fampianaran’i 
Tyrano nandritra ny vanim-potoana roa taona dia tamin-
kery, azo tsapain-tanana ary nahomby ka « izay rehetra 
nonina tany Asia dia nandre ny tenin’ny Tompo Jesosy na 
Jiosy na Grika » 

Ny mpino tsirairay izay nofanin’i Paoly dia nandeha ary 
nanofana ny hafa. Nanofana mpino hafa tany Asia izy ireo. 
Nisy tafika lehibe voahofana ho amin’ny fitoriana 
filazantsara feno fahagagana. Vokatr’izany, dia nisy 
fahafenoan’ny filazantsara tanteraka tamin’ny olona tsirairay 
teo amin’io faritany iray eo amin’izao tontolo izao io. 

Fahagagana, Fahagagana, Fahagagana 

Ny fitoriana mahomby, araka ny planin’Andriamanitra dia 
fitoriana filazantsara arahim-pahagagana foana. Ny 
fahagagana dia ivon’ny izany hetsika lehibe fitoriana 
filazantsara izany izay nahatratra ny Asia iray manontolo. 

Asan'ny Apostoly 19:11-17   Ary ny tànan'i Paoly 

no nanaovan'Andriamanitra fahagagana lehibe 

maro, ka dia ny mosara sy ny fiaron'akanjo teny 

aminy no nentina hatao amin'ny marary, dia sitrana 

ny aretiny, ary nivoaka ny fanahy ratsy. 

Ary nisy Jiosy sasany, mpiriorio mamoaka fanahy 

ratsy, izay ninia nanonona ny anaran'i Jesosy 

Tompo koa teo ambonin'ny manana fanahy ratsy ka 

nanao hœ: Mampianiana anareo amin'i Jesosy Izay 

torin'i Paoly aho. Ary nisy fito mirahalahy, zanak'i 

Skeva, Jiosy, lohan'ny mpisorona, izay nanao izany.  

Ary ny fanahy ratsy namaly ka nanao taminy hœ: 

Fantatro Jesosy, ary fantatro koa Paoly; fa mba iza 

kosa moa ianareo? 

Ary ny lehilahy izay nanana ny fanahy ratsy dia 

niantsambotra tamin'ireo ary nahery ka naharesy 

azy roa lahy, dia nandositra niala tamin'izany trano 

izany ireo sady nitanjaka no voaratra. 

Ary fantatry ny Jiosy sy ny jentilisa rehetra izay 

nonina tany Efesosy izany; dia raiki-tahotra ny olona 

rehetra ka nankalaza ny anaran'i Jesosy Tompo. 

 

Ny fitoriana filazantsara feno fahagagana dia manandratra 
hatrany ny Tompo Jesosy, ary mitondra fibebahana sy 
fanafahana ny olona. 

Asan'ny Apostoly 19:18-20 Ary maro izay nino dia 

tonga ka niaiky sy nilaza ny asany.  Ary maro ny 

mpanao ody no nanangona ny bokiny ka nandoro 

azy teo imason'ny olona rehetra; ary nony 

voatontaly ny tokom-bidiny, dia hita fa volafotsy 

dimy alina izany.  Fatratra toy izany no 

fandroson'ny tenin'Andriamanitra sy ny heriny. 

Tamin’ny alalan’ny fitoriana filazantsara feno fahagagana, 
dia nitombo ny tenin’ny Tompo ary tonga fahamarinana izay 

nanan-danja indrindra teo amin’ny fiainan’ny mpino. Rehefa 
nandre ny fampianarana ny teny izy dia: 

� Nitatra ny finoany 

� Nino ny teny  

� Nanambara ny teny 

� Nihetsika tamin’ny fankatoavana ny teny 

� Tonga olona nahery tao amin’ny teny 

Satria izany no nitranga, dia nanjaka tamin’ny herin’ny 
maizina tao amin’ny tontolon’ny fanahy izay nahajamba ny 
fisainan’ny olona ny tenin’Andriamanitra. 

Nisy hetsika lehiben’ny fitoriana filazantsara mahagaga izay 
nandrakotra io faritany iray amin’izao tontolo izao io ary 
lasa planina fomba fanaovana fitoriana ho antsika izany. 
Ankehitriny, Andriamanitra dia mihetsika amin-kery lehibe 
eo amin’ny fiangonany. Manomana antsika ho amin’izany 
hery, hetsika mahomby  amin’ny fitoriana filazantsara izany 
ihany koa Izy, izay nanomboka tany Efesosy ary tanatin’ny 
hetsika lehibe dia nandrakotra an’ny Asia manontolo. 
Andriamanitra dia mihetsika ao amin’ny fiangonany mba 
hanomana antsika amin’ny fijinjana lehibe amin’ny andro 
farany. 

IREO HETSIK’ANDRIAMANITRA MIVAINGANA 

Ao anatin’ny tantaran’ny fiangonana, dia nisy onja maro 
tamin’ny fihetsehan’Andriamanitra. Nisy hetsika mahery 
izay nanomboka tany andalam-ben’ny Azuza tany Los 
Angeles. 

Hetsika Voalohany 

Tao amin’ny hetsika voalohan’ity taonjato ity dia nisy 
fanambarana ny amin’i Jesosy.  

� Fanomezam-pahasoavana 

Nisy fanamafisana ny amin’ny fanomezam-pahasoavana: 

� Miteny amin’ny fiteny tsy fantatra 

� Fandikana ny teny tsy fantatra 

� Faminaniana 

Ireo fanomezam-pahasoavana ireo dia nanamarika ny 
hetsika Pantekotista sy ny fihetsehan’ny fanasitranana  

� Asa fanompoana 

Ny asa fanompoana tena nisongadina dia ny asa fanompoana 
mitory filazantsara sy manasitrana.  

� Ireo Varavarana 

Io hetsik’Andriamanitra io dia niseho rehefa nanatona ny 
varavaran’ny tabernakely ny zanak’Israely. 

Hetsika Faharoa 

Ao amin’ny hetsik’Andriamanitra faharoa, tamin’ny 
fanavaozan’ny hetsika karismatika, dia nisy fanambarana ny 
amin’ny Fanahy Masina.  

� Fanomezam-pahasoavana 

Nandritra io vanim-potoana io dia nisongadina ny: 

� Teny fahendrena 

� Teny fahalalana 

� Fahafantarana ny fanahy samy hafa 

� Asa Fanompoana 

Ny asa fanompoana tena nisongadina dia ny an’ny mpiandry 
sy ny mpampianatra.  

� Ny Kianja 

Io hetsik’Andriamanitra io dia niseho rehefa nanompo ny 
Tompo tao an-kianjan’ny Tabernakely ny Zanak’Israely. 

Hetsika Fahatelo 

Ao amin’ny hetsik’Andriamanitra fahatelo, izay nidiran’ny 
fiangonana ankehitriny, dia nisy fanambarana ny amin’ny 
Andriamanitra Ilay Ray.  

� Fanomezam-pahasoavana 

Ny fanomezan’ny Fanahy Masina tena misongadina 
mandritra io hetsik’andriamanitra io dia: 

� Fanomezam-pahsoavana hanao fahagagana 

� Fanomezana ny amin’ny Finoana 

� Fanomezam-pahasoavana enti-manasitrana 

���� Asa Fanompoana 

Ny asa fanompoana tena misongadina dia ny an’ny apostoly 
sy ny an’ny mpaminany. Andriamanitra dia mamerina ny asa 
fanompoana apostolika sy ara-paminaniana mba hisy fototra 
mivaingana mba hahatonga ny fiangonana hahavita ny 
asan’I Jesosy.  

� Masina Indrindra 

Io hetsik’Andriamanitra io dia niseho rehefa niditra tao 
amin’ny efitra Masina indrindra ny Mpisoronaben’ny 
Israely. 

Rehefa miditra ao amin’ny fanatrehan’Andriamanitra dia ny 
toerana Masina indrindra ny mpino, dia mivelatra amin’ny 

fifandraisana lalina sy manokana amin’ny Rainy Izay any 
an-danitra izy. 

Tsy ary nisy fotoana hihainoana sy hahitana izay lazain’ny 
Ray sy ataony. Jesosy nilaza fa izay hitany ataon’ny Ray 
ihany no ataony. Mba hanahafantsika an’i Jesosy amin’izany 
dia tokony hiditra ao amin’ny fanatrehan’Andriamanitra 
isika. 

Jaona 5:19 Ary Jesosy namaly ka nanao taminy 
hœ: Lazaiko aminareo marina dia marina tokoa: Ny 
Zanaka tsy mahazo manao na inona na inona ho 
Azy, afa-tsy izay hitany ataon'ny Ray; fa na inona 
na inona no ataon'ny Ray dia toy izany koa no 
ataon'ny Zanaka. 

Noho izany Jesosy dia nampianatra ny mpianany hanao 
zavatra mitovy amin’izay nataony. 

Jaona 14:12 Lazaiko aminareo marina dia marina 

tokoa: Izay mino Ahy, ny asa ataoko no hataony 

koa; ary hanao asa lehibe noho izany aza izy, satria 

Izaho mankany amin'ny Ray. 

 

HETSIK’ANDRIAMANITRA AMIN’IZAO ANDRO FARANY  IZAO 

Amin’ny andro farany alohan’ny hiverenan’i Jesosy, ny 
voninahitr’Andriamanitra dia hiseho. Hisy fanatrehan’ny 
Ray lehibe amin’ny Voninahiny sy hetsika  lehibe maneho 
ny heriny amin’ny alalan’ny fahagagana sy famantarana. 

Ny Finoana Hanao Fahagagana 

Mandritra ny vanim-potoana apostolika sy ara-paminaniana 
dia hisy: 

� Hetsika lehibe momba ny fanambaran’Andriamanitra  

� Fitobahan’ny Heriny miarakamin’ny fahagagana sy 

famantarana sy zavatra mahatalanjona  

� Finoana feno fahasahiana hanao ny tsy hay atao  

� Fifanandrinana mahagaga amin’ny herin’i Satana  

� Hosotra mahery sy fanehoana ny 

voninahitr’Andriamanitra  

Isaia 59:19 Ary hatrany andrefana dia hatahotra 

ny anaran'i Jehovah ny olona ary ny voninahiny 

hatramin'ny fiposahan'ny masoandro; ary ny 

fihaviny dia ho toy ny rano maria, 

Ampandehanin'ny Fanahin'i Jehovah 

Fijinjana Aina  

Eran’izao tontolo izao, ny Kristiana dia hahatsapa fa 
fotoanan’Andriamanitra ho an’ny fijinjana lehibe eran-tany 
izao. Ny firehana kristiana mahazo vahana ankehitriny dia 
mitodika any amin’ny taona 2000 ho tanjona 
fanatanterahana ny iraka Lehibe. 

Hisy fanehoana vaovao ny fihetsehan’ny fanomezam-
pahasoavana ao amin’ny Testamenta Vaovao miaraka 
amin’ny antso vaovao ho an’ny fitoriana filazantsara 
amin’ity taranaka sy taonjato ity. 

Hisy fitobahan’ny herin’Andriamanitra vaovao ary tsy ho 
voafetra any amin’ny sekoly biblika fotsiny io tranga io na 
any amin’ny toerana efa fanaovana asa misiona. Ny 
Kristiana dia hahatsapa fahamaikana ao amin’ny fony ho 
amin’ny fanavaozan’ny Fanahy Masina ary hafanam-po 
vaovao sy fanamby ho an’ny fitoriana filazantsara 
mahagaga.  

Ny hiakam-piadian’ny iraka atao dia ho lasa mazava kokoa. 
Ny fitoriana filazantsara feno dia ho hita maso ka hiainana 
amin’ity taonjato ity. 

Hoy Jesosy tamin’ny mpianany hoe efa masaka ny 
hojinjaina. 

Jaona 4:35 Moa ianareo tsy manao hœ va: Efa-
bolana no sisa, dia tonga ny fararano? Indro, lazaiko 
aminareo: Atopazy ny masonareo, ka jereo ny eny 
an-tsaha, fa efa masaka sahady hojinjana izy. 

Fotoanan’ny fijinjana eo amin’ny tontolon’ny fitoriana 
filazantsara izany. 

Manakana I Satana  

Ho ataon’i Satana izay rehetra azo atao mba hanakanana ny 
fitoriana filazantsara. Satana dia mankahala izay rehetra 
endrika fitoriana filazantsara. Halany: 

� Ny fitoriana filazantsara amina olona manokana 

� Ny Evanjelista 

� Ny fitoriana filazantsara miezinezina 

� Ny ezaka fitoriana filazantsara mitambatra  

� Ny fahagagan’ny filazantsara 

Satana dia mankahala ny hetsik’Andriamanitra tsirairay. 

Ao amin’ny Asan’ny Apostoly dia misy fanambaran’i Paoly 
tamin’ny Mpanjaka Agripa mikasika ny fanoloran-tena izay 
takiana mba hanambarana ny filazantsara amin’ny tarehy 
maneho ny fanoheran’i Satana. 

Asan'ny Apostoly 26:19-23 Ary amin'izany, ry 

Agripa mpanjaka ô, dia tsy nandà ny fahitana avy 

tany an-danitra aho; fa nambarako voalohany 

tamin'izay tany Damaskosy sy Jerosalema sy tany 

amin'ny tany Jodia rehetra ary tany amin'ny 

Jentilisa, mba hibebaka sy hiverina 

amin'Andriamanitra izy ka hanao asa miendrika ny 

fibebahana. Ary izany no nisamboran'ny Jiosy ahy 

teo an-kianjan'ny tempoly sy nitadiavany hahafaty 

ahy. Ary noho ny fitahian'Andriamanitra ahy dia 

mbola maharitra mandraka androany aho ka 

manambara na amin'ny kely na amin'ny lehibe, ary 

tsy milaza na inona na inona afa-tsy izay 

nolazain'ny mpaminany sy Mosesy fa ho avy, fa 

Kristy tsy maintsy mijaly ary ho voalohany 

hitsangana amin'ny maty ka hitory fahazavana 

amin'ny olona Isiraely sy amin'ny jentilisa. 

MPIADY MAHERY 

Andriamanitra dia nanangana mpiady mahery mahatsapa fa 
mavesa-danja ary manana vina hahatratra ireo izay mbola 
tsy tratra. Tian’Andriamanitra ho mpiara-miasa isika 
amin’ny asa izay tena ao am-pon’ny Ray indrindra, dia ny 
asa fanatratrarana ny very! 

Isika dia afaka tonga tahaka ireo lehilahy mahery 
tamin’Israely izay voalaza fa, “ ny kely indrindra naharesy 
olona zato, ary ny lehibe indrindra naharesy arivo.” 

 

1 Tantara 12:14-15 Ireo no isan'ny taranak'i Gada 

sady samy mpifehy miaramila; ny kely indrindra 

naharesy olona zato, ary ny lehibe indrindra 

naharesy arivo. Ireo no nita an'i Jordana tamin'ny 

volana voalohany, fony iny nihoatra ny morony 

rehetra; ary nampandositra izay rehetra teny 

amin'ny lohasaha na atsinanana na andrefana ireo. 

 

Jesosy dia niresaka fa ilaina ny mpaka an-keriny. 

 

Matio 11:12 Ary hatramin'ny andron'i Jaona 

Mpanao-batisa ka mandraka ankehitriny ny 

fanjakan'ny lanitra dia rombahina, ary ny 

mpandrombaka maka azy an-keriny. 

Ny mpanoratra ny bokin’ny Hebreo dia nanome antsika 
lisitra ny asa fakana an-kery nataon’ny mpiady 
maherin’Andriamanitra. 

Hebreo 11:33 izay nandresy fanjakana tamin'ny 

finoana, niasa fahamarinana; nahazo teny fikasana, 

nanakombona ny vavan'ny liona, 

FIOMANANA AMIN’NY ADY 

Satana sy ny demonia dia tsy hanome ny ain’olona raha tsy 
misy ady. 

Tokony hiomana amin’ny ady isika – amin’ny asa. Ho ady 
ara-panahy izany. 

Andriamanitra dia naneho fomba fiady mahomby. 

Fahendrena Avy Any Ambony 

Mila fahalalana bebe kokoa isika mikasika ny ady. Ao 
amin’io ady io, dia mila mahafantatra ny fahavalontsika 
isika– ny anarany, ny fomba fiasany, ary ny fitoeran’ilay 
ady. 

Herin’ny Fanahy Masina 

Mila ny herin’ny Fanahy Masina mihoatra noho ny efa 
nananantsika izany hatramin’izay isika. Mila ny 
fahatakarana ny sitrapon’Andriamanitra sy ny fomba fiasa 
tsara ho amin’ny ady arahim-pandresena isika. 

Hanokatra Ny Masom-Panahintsika 

Andriamanitra dia manambara ny zavatra ho avy ary 
manome toro-làlana hentitra mikasika ny zavatra tokony 
ataontsika. Tokony hanokatra ny masom-panahy sy ny 
fontsika isika mba ho vonona amin’ny ady. 

Jesosy dia nilaza fa ny vavahadin’ny fiainan-tsy hita dia tsy                 

haharesy ny fiangonany 

 Matio 16:18 Ary Izaho milaza aminao koa: Hianao 

no Petera, ary ambonin'ity vatolampy ity no haoriko 

ny fiangonako; ary ny vavahadin'ny fiainan-tsi-hita 

tsy haharesy azy.  

Izany dia midika fa ny vavahadin’ny fiainan-tsy hita dia tsy 

ampy hery hahatsangana manoloana ny fifanandrinana na ny 

fanafihan’ny fiangonana. 

Tokony eo am-panafihana ny fiangonana. Raha ohatra 
tokony hijanona ao ambadiky ny varavarany, dia tokony 
haka am-panafihana ny manda avon’I Satana. 

Famintinana 

Ny Fanahin’Andriamanitra dia miantso ny fiangonana hiady. 
Mampaneno ny trompetran’ny Ziona Andriamanitra. Misy 
fanetsehana lehibe ao amin’ny tranon’Andriamanitra. 

Ny devoly sy ny mpaminany sandoka dia niantsy ady 
amin’ny olo-masin’Andriamanitra. Fa Andriamanitra efa 
nanomboka ny fanomanana. Nanangana tafika mahery izay 
mandroso am-pahatokiana fa hahazo ilay fandresena 
novidiana tamin’ny rà. Io tafika io dia tokony haka ny 
fanjakana amin-kery ary hitondra fifohazana amin’ny 
fitoriana filazantsara feno fahagagana! 

 

 

FANONTANIANA FAMERENANA 

1. Inona ireo hetsika telo lehibe nohazavaina tao anatin’ity lesona ity? Amin’inona amin’ireo 

hetsik’Andriamanitra ireo no hidirantsika ankehitriny? 

 

 

 

 

2. Inona ny fanomezam-pahasoavana tena hisongadina ao amin’ny hetsik’Andriamanitra 

fahatelo? 

 

 

 

 

3. Ahoana no fomba tokony hiomanantsika ho amin’ny ady mahomby anatin’io hetsika amin’ny 

andro farany io.  

Lesona Fahatelo 

Ny Fiangonana Mpandresy 

Ny fiangonana no hery lehibe indrindra eto amin’ity tany. 
Ny fiangonana izay nolazain’i Jesosy fa hatsangany dia 
tokony ho mpandresy. 

Hoy Jesosy: Matio 16:18 Ary Izaho milaza aminao 
koa: Hianao no Petera, ary ambonin'ity vatolampy 
ity no haoriko ny fiangonako; ary ny vavahadin'ny 
fiainan-tsi-hita tsy haharesy azy.  

 

Betsaka no miezaka manangana fiangonana miainga 
amin’ny fomba sy fanao mahazatra efa hatry ny ela be. Fa 
tokony havelantsika ny fomba hatramin’izay, sy ny fomba 
fijerintsika manokana, ary hamela an’i Jesosy haneho ny 
planiny ho an’ny tenan’i Kristy. 

NY FAMERENANA NY FIANGONANA 

Andriamanitra dia eo am-pihetsehana indray! Io 
hetsik’Andriamanitra farany io dia samy hafa amin’ny 
hetsika hafa rehetra. Ho hita miharihary io hetsika io ary 
hampitsimbadika ambony ambany izao tontolo izao! 
Andriamanitra dia manomana miaramila feno mpiady 
mahery maro izay tsy afaka sakanana. 

Fotoanan’Andriamanitra ho an’ny fijinjana tanteraka izao. 
Andriamanitra dia mamerina ny fiangonana handeha sy 
hitondra ny filazantsara hatrany am-paran’ny tany. 

Ho hitantsika izay lazain’i Joela mpaminany rehefa nilaza 
izy hoe: 

Joela 1:2 Henoy izao, ry anti-panahy! Ary 

mandrenesa, ianareo mponina rehetra amin'ny tany! 

Moa mba efa nisy tamin'ny andronareo na tamin'ny 

andron'ny razanareo, va izao? 

 

Rehefa haverin’Andriamanitra ny Voninahiny sy ny 
Fanatrehany azo tsapain-tanana ao amin’ny fiangonany eo 
an-toerana, ny olona dia tsy hihazakazaka intsony any 
amina asa fanompoana izay malaza be.  

Ny mponina hahita sy hiaina traikefa amin’ny fahagagana sy 
famantarana eny an-dalan’ny tananany rehefa 
hamarinin’Andriamanitra ny Teniny amin’ny alalan’ny 
tanan’ny mpino feno ny Fanahy. Ho maro dia maro no 
voasarika amina fiangonana izay misy fisehoan’ny 
voninahitr’Andriamanitra . 

Ny voninahitry ny Ray sy ny fisehoan’ny Fanahiny amin-
kery dia ho eo ka hiteraka hetsika lehibe maro amin’ny 
fitoriana filazantsara mahagaga.  

Ny fomba fitoriana filazantsara efa fahagola dia tsy 
nahomby. Fa rehefa hihetsika amin’ny herin’Andriamanitra 
ny mpino ary hiasa ao amin’ny fitoriana filazantsara feno 
fahagagana, dia ho ilay rafitra velona sy mahery tokony ho 
mahizy azy ny fiangonana. 

Ao amin’ny fitoriana filazantsara feno fahagagana, dia hisy 
ekipa mpitory  izay hitondra fanasitranana amin’ny maratra 
sy ny marary. Tena ho tafiditra be amin’izany ny tanora ka 
handray anjara amin’ny fijinjana ny vokatra. 

NY FAMERENANA NY ASA FANOMPOANA DIMY 

Mba hahatonga ny fiangonana ho mpandresy, dia tokony 
hahalala ny asa fanompoana dimy izay notendren’i Jesosy 
izy ary hamerina azy amin’ny toerany. 

Ny Apostoly Paoly dia niteny fa Jesosy dia nanome ny 
fanomezam-pahasoavana ho an’ny tenan’i Kristy. Nanome 
mpitondra ny fiangonana izy. 

Efesiana 4:8 ;10-13 Koa izany no ilazany hœ: Raha 

niakatra ho any amin'ny avo Izy, dia nitondra olona 

maro ho babo Ka nanome fanomezana ho an'ny 

olona (Sal. 68. 18). 

Izay nidina, dia Izy koa no Ilay niakatra any 

ambonin'ny lanitra rehetra, hamenoany ny zavatra 

rehetra. Ary Izy no nanome ny sasany ho Apostoly, 

ary ny sasany ho mpaminany, ary ny sasany ho 

evanjelista, ary ny sasany ho mpiandry sy 

mpampianatra, ho fanatanterahana ny olona 

masina, ho amin'ny asan'ny fanompoana amin'ny 

fiangonana*, ho amin'ny fampandrosoana ny 

tenan'i Kristy, mandra-pahatongantsika rehetra ho 

amin'ny firaisan'ny finoana sy ny fahalalana tsara 

ny Zanak'Andriamanitra, ka ho lehilahy lehibe, 

mahatratra ny ohatry ny halehiben'ny fahafenoan'i 

Kristy; 

. 

Anjara Asa 

Ny hoe apostoly, mpaminany, evanjelista, mpiandry ary 
mpampianatra dia tsy anarana na toerana. Anjara asa izany. 
Ny asa fanompoan’ny tsirairay dia manana anjara asa 
manan-danja amin’ny fampandrosoana ny tenan’i Kristy. 

Amin’ny zavatra manavesatra ny fony dia manana fijerin’ny 
mpitory izy mba hahatonga ny filazantsara ho voatory 
foana,. 

Amin’ny fahalalany, dia mpampianatra izy mba hahafahana 
manoro hevitra ny hafa ao amin’ny tenin’Andriamanitra. 

Ao am-pony, dia manana endrika mpiandry izy mba 
hikarakarana ny vahoaka. 

Amin’ny vinany, dia ara-paminaniana izy mba hahafahany 
manome toro-lalana  ny vahoakan’Andriamanitra amin’ny 
Lalany. 

Amin’ny fanompoany, dia apostolika izy ka noho izany dia 
manorina fototra mafy orina izay mifototra amin’ny 
tenin’Andriamanitra. Hanome toro-làlana ny vahoaka 
amin’ny lalan’Andriamanitra izy. 

Fanendrena 

Ireo asa fanompoana dimy dia tokony hihetsika mavitrika 
ary hiasa ao amin’ny fiangonana eto an-toerana hahatonga 
ny mpino ho voahomana amin’ny asa sy ny fanompoana kaa 
hitombo fahamatorana hahatratra ny ohatry ny fahafenoin’i 
Kristy. Tsy voatendrin’olona izy : voatendrin’Andriamanitra 
izy. Izay no Planiny. 

1 Korintiana 12:27-28 Ary ianareo no tenan'i Kristy, ka samy 

momba ny tenany avokoa araka ny anjaranareo avy. Ary 

Andriamanitra efa nanendry ny sasany teo amin'ny fiangonana, 

voalohany Apostoly, faharoa mpaminany, fahatelo 

mpampianatra, manaraka izany dia fahagagana, dia fanomezam-

pahasoavana ho enti-mahasitrana, dia fanampiana, dia 

fitondrana, dia fiteny samy hafa tsy fantatra.  

Mpanompo 

Tahaka an’i Jesosy nanao ny fanompoany amin’ny maha 
mpanompo, dia ny mpanompo tsirairay amin’ireo dimy dia 
tokony hiasa tahaka an’ny mpanompo. Nantsoina ho 
mpanompon’ny tenan’i Kristy izy. 

Jaona 13:3-5 sady fantatr'i Jesosy koa fa ny Ray 

efa nanolotra ny zavatra rehetra ho eo an-tànany, 

ary Andriamanitra no nihaviany, sady Andriamanitra 

koa no hiverenany, dia nitsangana niala teo am-

pihinanana Izy ka nametraka ny lambany ary naka 

lamba famaohana, ka nisikinany; ary rehefa vita 

izany, dia nampidina rano tamin'ny tavy Izy ka 

nanomboka nanasa ny tongotry ny mpianatra sy 

namaoka azy tamin'ny lamba famaohana izay 

nisikinany. 

. 

Jaona 13:12-17 Ary rehefa voasasany ny tongony, 

dia nandray ny lambany Izy ka nipetraka indray, dia 

nanao taminy hœ: Fantatrareo va izay nataoko 

taminareo? Hianareo manao Ahy hœ Mpampianatra 

sy Tompo; ary marina ny filazanareo, fa izany tokoa 

Aho. 

Koa raha Izaho, Tompo sy Mpampianatra aza, no 

nanasa ny tongotrareo, ianareo kosa mba tokony 

hifanasa tongotra. Fianarana no nomeko anareo, 

mba hanaovanareo araka izay nataoko taminareo. 

Lazaiko aminareo marina dia marina tokoa: Ny 

andevo tsy lehibe noho ny tompony, na ny iraka 

noho ny maniraka azy. Raha fantatrareo izany, dia 

sambatra ianareo, raha manao izany. 

Hamatsy Ny Mpino Tsirairay 

Ny asan’ny fanompoana dimy dia ny mamatsy ny olo-
masina ho amin’ny asa fanompoana – mampianatra azy 
hanao ny asan’i Jesosy. Ny asany voalohany dia: 

� Mitondra ny olo-masina ho tanteraka sy ho feno  

� Manomana ny mpino hanao ny asa fanompoana 

� Mitory ny filzantsaran’ny fanjakana 

Misy dingana efatra fitomboana. 

� Fahamatorana – Tonga amin’ny fahalalana sy ny 

fahendren’i Jesosy 

� Asa fisoronana– mivelatra amin’ny toetra sy ny asan’i 

Jesosy 

� Manompo– mihetsika ambanin’ny fahefana sy ny 

herin’i Jesosy  

� Ny maha-ray – manao ny andraikitra sy ny asan’i 

Jesosy  

APOSTOLY 

Famaritana 

Ny teny Grika ho an’ny apostoly  dia “apostolos.” Izany dia 
midika hoe olona nirahina miarakamin’ny fahefana mba 
hanorina fiangonana amin’ny fampianarana fototra sy 
fampianarana fampiharana ny tenin’Andriamanitra. 

Asa 

Ny Apostoly dia miasa amin’ny fanomezam-pahasoavana  
rehetra ao amin’ny fanompoana ary miasa ao amin’ny 
fanomezan’ny Fanahy Masina rehetra.  

Ny fanomezam-pahasoavany amin’ny fanompoana dia ho 
fantatra sy voaray tahaka ny fifandraisana amin’ny Fanahy 
ho an’ny fiangonana sasany na fanompoana hafa. Ny 
famantarana, zava-mahatalanjona sy fahagagana momba ny 
fanasitranana dia hiseho hatrany hatrany.  

Ny apostoly dia miara-miasa akaiky amin’ny mpaminany 
amin’ny fanendrena loholona sy ny fanamafisana ny antso 
eo amin’ny fiainan’ny mpino sasantsasany ary ny 
fanorenana azy amin’ny fanomezam-pahasoavany entiny 
manompo. Hampita sy hanome ny fanomezan’ny Fanahy 
Masina izy amin’ny alalan’ny fametrahan-tanana.  

Ohatra 

Paoly sy Barnabasy dia ohatra tena tsara. 

Asan'ny Apostoly 14:23 Ary rehefa nanendry 
loholona teo amin'ny isam-piangonana izy, dia 
nivavaka sady nifady hanina ka dia nanolotra azy ho 
an'ny Tompo Izay efa ninoany.  

MPAMINANY 

Famaritana 

Ny teny grika ho an’ny mpaminany dia “propheteuo.” Izany 
dia midika hoe miteny trangan-javatra mialoha ary miteny 
amin’ny alalan’ny tsindrimandry. Ny mpaminany dia ilay 
miteny ho an’Andriamanitra. 

Asany 

Ny mpaminany dia manao ny fanompoany amina hosotra 
avo kokoa noho ny an’ny mpino hafa izay miasa amin’ny 
fanomezam-pahasoavana haminany. Matetika ny 
mpaminany dia hanao ny fanompoany miarakamin’ny 
apostoly amin’ny alalan’ny fametrahana  ny fototra ara-
panahy amin’ny fanamafisana orina sy fampaherezana ny 
fiangonana.  

Efesiana 2:20 natsangana teo ambonin'ny 
fanorenan'ny Apostoly sy ny mpaminany, ary Kristy 
Jesosy no fehizoro indrindra; 

Ohatra 

Agabo dia mpaminany azo atao ohatra tsara. 

Asan'ny Apostoly 21:10-11 Ary raha nitœtra tao 
andro maro izahay, dia nisy mpaminany anankiray 
atao hœ Agabo nidina avy tany Jodia. Ary rehefa 
tonga tao aminay izy, dia noraisiny ny fehin-kibon'i 
Paoly, ka namatorany ny tongotra aman-tànan'ny 
tenany, dia hoy izy; Izao no lazain'ny Fanahy 
Masina: Toy izao no hamatoran'ny Jiosy any 

Jerosalema ny lehilahy tompon'ity fehin-kibo ity, ka 
hatolony ho eo an-tànan'ny jentilisa izy. 

EVANJELISTA 

Famaritana 

Ny teny grika ho an’ny evanjelista dia “evangelistes.” Ny 
evanjelista no loha-laharana eo amin’ny 
miaramilan’Andriamanitra. Izy dia manana faniriana 
hahatratra ny very eto amin’ity izao tontolo izao ity. 

Asany 

N’aiza n’aiza alehany, dia mijoro vavolombelona sy mitory 
ary ny famantarana sy ny fahagagana dia manaraka azy. Izy 
ireo dia mandray anjara mavitrika amin’ny fampiofanana ny 
mpino ho amin’ny fitoriana filazantsara feno fahagagana ary 
amin’ny fanetsehana azy amin’ny fanompoana amin’ny 
alalan’ny fitoriana filazantsara. 

Ohatra 

Ny ohatra tsara indrindra amin’ny evanjelista dia Filipo. 

Asan'ny Apostoly 8:5-8 Ary Filipo nidina tany an-

tanàna any Samaria ka nitory an'i Kristy tamin'ny 

olona tao. Ary ny vahoaka betsaka dia niray hevitra 

nihaino izay nolazain'i Filipo, raha nandre azy sy 

nahita ny fahagagana nataony. Fa ny fanahy maloto 

niantso tamin'ny feo mahery, dia nivoaka tamin'ny 

maro izay nanana azy; ary maro ny mararin'ny 

paralysisa sy ny mandringa no nositraniny. Dia nisy 

fifaliana lehibe tao amin'izany tanàna izany. 

Ny asan’ny evanjellista voalohany, tahaka ny asa hafa ao 
amin’ireo fanomezana ny amin’ny asa fanompoana hafa dia 
ny manomana ny olo-masina mba hahatanteraka ny asa 
fanompoana. Tsy ny manao ny asa rehetran’ny evanjelista 
no asan’ny evanjelista voalohany fa ny hanofana ny mpino 
hanao ny asa fitoriana. 

MPIANDRY  

Famaritana 

Ny teny grika ho an’ny mpiandry dia “poimen,” ary nadika 
hoe mpiandry tsara. Ny mpiandry dia izay mitaiza ny 
vahoaka na ny ondry. Mitarika sy mamahana ny ondry izy. 
Mpanara-maso izy. 

 

Asany 

Ny asan’ny mpiandry dia ny mikarakara, manara-maso, 
mitarika ary mampiofana ny olona. Hanana fifandraisana 
manokana aminy izy, ary ho tiany ireo eny fa na dia 
hatramin’ny fanomezana ny ainy aza. 

Ohatra 

Jesosy dia ohatra momba ny fanomezam-pahasoavana enti-
manompo rehetra. Matetika Izy dia hitantsika amin’ny maha 
mpiandry tsara Azy. Ary Izy ny matetika ohatra tsara ny 
amin’ny Mpiandry. 

Jaona 10:4 Ary rehefa mamoaka ireo rehetra ireo 
izy, dia mialoha azy; ary ny ondriny manaraka azy, 
satria mahalala ny feony ireo. 

 

Jaona 10:11 Izaho no Mpiandry Tsara; ny Mpiandry 

Tsara manolotra ny ainy hamonjy ny ondry. 

. 

MPAMPIANATRA 

Famaritana 

“Didaskalo” no teny grika handikana ny teny hoe 
mpampianatra. Ny mpampianatra dia izay manoro làlana ka 
amin’ny alàlan’ny fampianarany no hianaran’ny hafa. 

Matio 18:19-20 Ary lazaiko aminareo koa: Raha 
misy roa aminareo mifanaiky ety ambonin'ny tany 
na amin'inona na amin'inona ka hangataka izany, 
dia ho azony avy amin'ny Raiko Izay any an-danitra 
izany. Fa na aiza na aiza no iangonan'ny roa na telo 
amin'ny anarako, dia ao afovoany Aho. 

Asany 

Ny mpampianatra dia ilay manondro ny làlana, mitondra, 
mampahafantatra, ary mampiseho ny làlan’Andriamanitra. 
Ny tanjon’ny voalohany dia ny mampianatra ny tenan’i 

Kristy. Andraikiny ny mampianatra eo ambanin’ny 
fanosoran’ny Fanahy Masina. 

1 Korintiana 2:13 Izany koa no lazainay, tsy 
amin'ny teny ampianarin'ny fahendren'olona fa 
amin'ny teny ampianarin'ny Fanahy, raha milaza 
zava-panahy amin'izay olona* araka ny Fanahy 
izahay.  

Ohatra 

Timoty dia ohatra tsara raha mpampianatra. 

1 Timoty 2:7 Mba hanao izany no nanendrena ahy 
ho mpitory sy Apostoly (milaza ny marina aho, fa 
tsy mandainga), ho mpampianatra ny jentilisa 
amin'ny finoana sy ny fahamarinana. 

Jaona apostoly dia manoratra izao teny izao amin’ny 
mpampianatra. 

 

1 Jaona 2:27 Ary ny aminareo, dia ilay hosotra 

noraisinareo taminy no mitœtra ao aminareo, ka tsy 

mila hampianarin'olona ianareo; fa satria ny hosotra 

avy aminy no mampianatra anareo ny zavatra 

rehetra, sady marina, fa tsy lainga izany, dia 

tomœra ao aminy ianareo, araka ny nampianarany 

anareo. 

FILAZANTSARA NAVERINA INDRAY 

Ny filazantsaran’i Jesosy Kristy dia tokony haseho amin’ny 
amin’ny famantarana sy fahagagana. 

Hoy T.L. Osborn, 
Ity filazantsaran’ny fanjakana notoriana tamin’ny 
herin’Andriamanitra, namafisin’ny fahagagana, 
famantarana maro samy hafa ity no miteraka ny  
fandresena goavana indrindra amin’ny fitoriana amina 
taranaka iray. Na Petera tao amin’ny Jerosalema 
hatramin’izay, na Filipo tao amin’ilay Samaria  
manana fitondran-tena tsy mendrika, Paoly tany 
amin’ny tany jentilisa Melita , dia hitantsika ny vokatra 
fa mitovy : ny filazantsara notoriana niaraka tamin’ny 
fahagagana sy famantarana ary olona maro no 
nanampy ho isan’ny fiangonana.  

Paoly apostoly nanoratra hoe: 

1 Korintiana 2:3-5 ary izaho, raha tany aminareo, 
dia azon'ny fahalemena sy ny fahatahorana ary ny 
fangovitana be; ary ny teniko sy ny toriteniko dia 
tsy tamin'ny teny fahendrena mahataona, fa 
tamin'ny fanehoan'ny Fanahy sy ny hery  mba tsy 

niorenan'ny finoanareo amin'ny fahendren'ny olona, 
fa amin'ny herin'Andriamanitra ihany. 

 

1 Korintiana 4:20 Fa ny fanjakan'Andriamanitra tsy 

amin'ny teny, fa amin'ny hery. 

NY FIANGONANA EO AN-TOERANA 

Ny fiangonana dia tokony ho ivon’ny fisehoan’ny 
Voninahiny, toerana izay hisehoan’ny fanomezam-
pahasoavana mba hahatratrarana izao tontolo izao. Ao no 
tokony ho voahofana ny mpianatra, mahazo fanazarana ary 
irahina mba hanao ny asan’i Jesosy. 

Ao amin’ny planin’Andriamanitra, dia tokony ho ao 
amin’ny fiangonana ny apostoly, ny mpaminany, ary ny 
fanomezana hafa entina manompo no tokony miasa 
mampihofana ny mpino tsirairay ho an’ny asa fanompoana. 

Andriamanitra dia tsy afaka mampiasa fiangonana izay 
mikomy ka mihazona ny fomba fanaony na dia efa 
mifanohitra amin’ny fiasan’ny Testamenta Vaovao aza 
izany.  

Andriamanitra dia hampiasa fiangonana izay mahatakatra ny 
hetsik’Andriamanitra vaovao amin’ny fiaraha-miasa 
amin’ny fanompoana – fiangonana izay hiarahan’ireo 
mpitarika anankidimy amin’ny fanompoana miasa mba 
hanomana ny mpino tsirairay amin’ny asa fanompoana. 

Amin’ireo fiangonana mavitriky ny Testamenta Vaovao 
ireo, ny voninahitr’Andriamanitra dia hiseho ary ny mpino 
rehetra dia ho voahofana sy ho avotsotra amina fitoriana 
filazantsara feno fahagagana mahery sy mahomby. 

Raha mila fanazavana fanampiny momba ny fiangonana dia vakio ny 
Fiangonana Mpandresy notontosin’i par A.L. et Joyce Gill. 

 

FANONTANIANA FAMERENANA 

1. Ao aorinan’Andriamanitra, dia inona no hery lehibe indrindra eto an-tany? 

 

 

2. Ao amin’ny hetsik’Andriamanitra amin’ny andro farany, dia inona no hanintona ny olona ho 

amin’ny fiangonana? 

 

 

3. Mba hahatonga ny fiangonana ho mpandresy, dia inona no zavatra ilaina averina ao amin’ny 

fiangonana? 

Lesona Fahaefatra 

Ny Fahefan’ny Mpino 

Satana dia nanajamba ny masom-panahin’ireo very teto 
amin’izao tontolo izao. Anampitrisany, no voahazona ao 
amin’ny fahamaizinana ara-panahy amin’ny alàlan’ny 
fanahin’ny fitaka sy ny fomba-pivavahana diso, ary 
mankany amin’ny afobe ho mandrakizay. 

Raha te hahomby isika amin’ny fanatratrarana ny very, dia 
tokony ho voahomana amin’ny ady ara-panahy ihany koa 
isika mba hahafahantsika manafaka ny mpifatotra. 

Betsaka no niezaka niditra tao anatin’ny ady ara-panahy tsy 
manana fanambarana ny amin’ny fahefan’ny mpino. Nisy 
fomba fisainana momba ny herin’ny devoly sy ny demonia 
izay nanitsakitsaka azy. Nanaiky ho lembenana izy ary lasa 
variana amin’ny zavatra ninoany fa tranga-na fitolomana 
mafy amin’ny fiainana na ny fahafatesana. Tena zava-dehibe 
ny fananan’ny mpino fampianarana momba ny fomba 
handresena ny manam-pahefana ara-panahy alohan’ny 
hampianarana momba ny ady ara-panahy. 

Miaraka amin’ny fanambarana ny mahizy azy ao amin’i 
Jesosy Kristy, ny fahefany ao amin’ny anaran’i Jesosy, ary 
ny hery mpandresy dia ny Ràny sy ny Tenin’Andriamanitra, 
dia hiaina fahasahiana vaovao ny mpino raha hiditra ao 
amin’ny manda avon’i devoly hanafaka ny mpifatotra. 

Ny fahatakarana ny fahefan’ny mpino sy ny fitaovam-
piadiany mahery vaika izay azy, dia manomana antsika 
amin’ny fitoriana filazantsara feno fahagagana mahomby 
amin’izao andro farany izao. 

HERY SY FAHEFAN’NY MPINO 

Fahefana nomena ny olona 

Andriamanitra dia namorona ny olona araka ny endriny 
manokana ary nanome azy fahefana (fanjakana) mba 
hanjaka eto amin’ity tany ity. 

Genesisy 1:26 Ary Andriamanitra nanao hœ: 
Andeha Isika hamorona olona tahaka ny endritsika, 
araka ny tarehintsika ; ary aoka izy hanjaka amin'ny 
hazandrano ao amin'ny ranomasina sy ny voro-
manidina sy ny biby fiompy sy ny tany rehetra ary 
ny biby rehetra izay mandady na mikisaka amin'ny 
tany. 

Tao aorinan’ny ady tany an-danitra, Satana dia nariana 
tambonin’ny tany. Nandinika izy tamin’ny 
namoronan’Andriamanitra ny olona sy ny nofofoiny tao 

aminy ny rivotra hiainana. Nandinika izy rehefa namorona 
ny vehivavy tamin’ny ampahany ilany tamin’i Adama ary 
nanome ireo zava-boahary vaovao ireo ny fanjakana 
amin’ny zavatra rehetra velona eo amin’ny faritry ny tany. 
Satria Satana dia nonina teto an-tany, dia tafiditra 
anatin’izany fanjakana izany ny fahefana amin’i Satana sy 
ny demonia rehetra izay nanaraka azy. 

Ny Tanjon’ny Famoronana 

Andriamanitra dia nahary ny lahy sy ny vavy ary nanome 
azy fahefana ety ambonin’ny tany. Andriamanitra tsy 
nanome ny fahefana an’i Adama mandra-pamoronany an’i 
Eva. Hoy Andriamanitra hoe azy ireo ny fanjakana. Ny 
planin’Andriamanitra dia ny tokony handehanan’ny lehilahy 
sy ny vehivavy miaraka amin’ny fanjakana sy ny fahefana 
eto ambonin’ny tany. 

Fahafahana Nomena an’i Adama 
Genesisy 2:16-17 Ary Jehovah Andriamanitra 

nandidy an-dralehilahy ka nanao hœ: Ny hazo 

rehetra eo amin'ny saha dia azonao ihinanana ihany; 

fa ny hazo fahalalana ny tsara sy ny ratsy dia aza 

ihinanana; fa amin'ny andro izay ihinananao azy dia 

ho faty tokoa ianao. 

Andriamanitra dia nanome an’i Adama ny fahafahana. 
Nanana ny hery hahafahana misafidy amin’ny fankatoavana 
na tsy fankatoavana an’Andriamanitra izy. Ny sitrapon’ny 
olona dia tokony ho zahàna toetra tao amin’ny saha Edena 
na hankatoa izy na tsy hankatoa. 

Fahefana Miasa 
Genesisy 2:19 Ary tany no namoronan'i Jehovah 

Andriamanitra ny bibi-dia rehetra sy ny voro-

manidina rehetra; dia nentiny tany amin-dralehilahy 

ireny hahitany izay anononany azy avy; ary izay 

rehetra nanononan-dralehilahy ny zava-manan'aina 

rehetra, dia izany no anarany. 

 

Rehefa nomen’i Adama anarana ny biby rehetra, dia 
hitantsika izy fa miasa ambanin’ny fahefana izay 
nomen’Andriamanitra azy teto an-tany. 

Satana Dia Mankahala Ny Olombelona 

 

Satana dia mankahala ny olombelona satria noforonina 
araka ny endrik’Andriamanitra izy. 

� Mitovy amin’Andriamanitra izy. 

� Mandeha tahaka an’Andriamanitra izy. 

� Miteny tahaka an’Andriamanitra izy. 

Ny fankahalan’i Satana rehetra an’Andriamanitra izay tao 
aminy tamin’ny fikomiany dia nitodika tamin’ireo zava-
boahary izay mitovy amin’Andriamanitra izay nantsoina hoe 
lehilahy sy vehivavy. 

Ny Tahotr’i Satana 

Tena zava-dehibe ho an’i Satana ny tsy hahafantarantsika sy 
tsy handehanantsika amin’ny fahefana izay 
nomen’Andriamanitra antsika. 

 

Genesisy 1:28 Ary Andriamanitra nitso-drano azy 

hœ: Maroa fara sy mihabetsaha ary mamenoa ny 

tany, ka mampanompoa azy; ary manjaka amin'ny 

hazandrano ao amin'ny ranomasina sy ny voro-

manidina ary ny biby rehetra izay mihetsiketsika 

ambonin'ny tany. 

NY FAHEFANA VERY 

Ny Fahalavoan’ny Olona 

Rehefa tsy nankatoa an’Andriamanitra Adama sy Eva ka 
very ny zony, dia nanary ny fahefana izay tokony ho 
nositrahany tamin’ny namoronana azy izy. 

� Fitaka 

Satana dia nanana traikefa amin’ny famitahana. Namitaka 
ny anjely tany an-danitra izy. Ny ampahatelon’ny anjely no 
nanaraka azy tao amin’ny ny fikomiany. 

Genesisy 2:17 fa ny hazo fahalalana ny tsara sy ny 
ratsy dia aza ihinanana; fa amin'ny andro izay 
ihinananao azy dia ho faty tokoa ianao. 

Genesisy 3:1 Ary ny menarana dia fetsy noho ny 
bibi-dia rehetra izay nataon'i Jehovah 
Andriamanitra. Ary hoy izy tamin-dravehivavy: 
Hanky! efa nataon'Andriamanitra hœ: Aza 
ihinananareo ny hazo rehetra amin'ny saha? 

Satana dia naka endrika hafa ary niditra tao amin’ny saha 
nanao joko tsoriaka. Tsy nanana zo ny hiditra ao an-
jaridaina izy ary Adama dia ho nandroaka azy raha fantany 
fa izy.  

� Laingan’I Satana 

Satana dia nanonona ny tenin’Andriamanitra tamin’ny 
fahadisoana  mba hitondra azy ireo amin’ny fitaka. 

Genesisy 3:2-6 Fa hoy ravehivavy tamin'ny 

menarana: Ny voan'ny hazo eo amin'ny saha dia 

azonay ihinanana ihany; fa ny voan'ny hazo eo 

afovoan'ny saha kosa no efa nataon'Andriamanitra 

hœ: Aza hihinanareo na tendrenareo izany, fandrao 

maty ianareo. 

Ary hoy ny menarana tamin-dravehivavy: Tsy ho 

faty tsy akory ianareo; fa fantatr'Andriamanitra fa 

na amin'izay andro hihinananareo azy dia hahiratra 

ny masonareo, ka ho tahaka an'Andriamanitra 

ianareo, hahalala ny ny tsara sy ny ratsy. 

 Ary hitan-dravehivavy fa tsara ho fihinana ny hazo 

sady mahafinaritra ny maso ary hazo mahatsiriritra 

hampahahendry, dia nanotazany ny voany ka 

nihinanany; ary nomeny koa ny vadiny; ka dia 

nihinana izy. 

Ao amin’ny andininy fahatelo, dia nampian’i Eva “ihany” 
izay nolazain’Andriamanitra. (dikan-teny vahiny) 

Hoy Satana tamin’i Eva “Tsy ho faty tsy akory ianareo.” 
Hoy izy hoe hahiratra ny masony ary hitovy 
amin’Andriamanitra izy. 

� Fahotana  

Adama sy Eva dia tsy nanaraka izay nolazain’Andriamanitra 
intsony ary nanomboka nanaraka ny fahatsapany ara-
boajanahary ary nihaino an’i Satana. Voafitaka sy resin’i 
Satana izy. Rehefa nanota izy, dia veriny ny 
natioran’Andriamanitra ary nijoro nitanjaka tsy nisy ny 
voninahitr’Andriamanitra izy. 

Nandresy Satana 

Rehefa nanota Adama sy Eva, dia nomen’i an’i Satana ilay 
fahefana nomen’Andriamanitra azy. Tamin’ny alalan’izany, 
dia niverina ho andriamanitr’izao tontolo izao izy, ilay masi-
mandidy eo amin’izao tontolo izao, ary andrianan’ny hery 
eny amin’ny rivotra. 

Nandeha ny fotoana, ireo olona izay noforonina mba 
handeha sy hiresaka tahaka an’Andriamanitra dia: 

� Jambena , mpangataka eny an-dàlana 

� Nifandray tamina fanahy na aretina mahafarofy 

� Azon’ny devoly  

� Nohanin’ny habokana ny tarehiny sy ny vatany 

� Ny mpitondrany dia jamban’ny fitaka sy ny 

fombapombam-pivavahana 

AVY AMIN’NY HAZO FIJALIANA MANKAMIN’NY 
FIANDRIANANA 

Jesosy dia nandoa ny saran’ny fahotantsika tamin’ny 
fanomezany ny ràny sy ny fahafatesana teo amin’ny hazo 
fijaliana. Nanafaka ny fahotantsika rehetra izy, ny aretina sy 
ny rofy teo amin’ny toeran’ny fijaliana. 

Kolosiana 2:14 ary novonoiny ny sora-tànan'ny didy 
izay niampanga antsika; dia nesoriny tsy ho eo 
mihitsy izany ka nohomboany tamin'ny hazo 
fijaliana, 

Ao Amin’ny Tontolo Ara-panahy 

Jesosy dia nitondra ny fahotantsika  tany amin’ny halalin’ny 
tany ary niharitra ny fampijaliana ny afobe sy ny fiainan-tsy 
hita teo amin’ny toerantsika. Tsisy hery izy raha nidina tany 
amin’ny faran’ny tany, dia navotsony ny fahotana rehetra 
izay natao. 

 Salamo 88:3;7 Fa diboka ny fahoriana ny fanahiko; 

Ary ny aiko manakaiky ny fiainan-tsi-hita 

 Ny fahatezeranao manindry ahy mafy, Ary ny alon-

dranonao rehetra azeranao amiko. 

Ny Devoly Sy Ny Demonia Dia Resy  

Rehefa noentin’i Jesosy tany amin’ny lalin’ny tany ny 
fahotantsika, dia nilatsaka taminy ny herin’Andriamanitra. 

Asan'ny Apostoly 2:27 Fa tsy ho foinao ho any 
amin'ny fiainan-tsi-hita ny aiko; Ary tsy hamela ny 
Iray Masinao ho tratry ny lò Hianao  

Tsy handresy azy ny vavahadin’ny helo. Nalainy teo an-
tanan’i Satana ny fanalahidin’ny fahafatesana, ny helo ary 
ny an’ny fiainan-tsy hita. 

Kolosiana 2:15 ary nesoriny tsy ho eo amin'ny 
tenany ny fanapahana sy ny fahefana, ary noho ny 
hazo fijaliana dia nasehony miharihary ny fitondrany 
ireo toy ny fanaon'izay avy nandresy.  

Nalain’i Jesosy ny fiadian’i Satana sy ny demonia ary 
norobainy ny fahefany. 

Ny Fitsanganana 

Rehefa nitsangana tamin’ny maty Jesosy, dia resy 
mandrakizay Satana sy ny demonia. 

Efesiana 1:19-21 ary ny fihoaran'ny halehiben'ny 
heriny ho antsika izay mino, araka ny fiàsan'ny 
herin'ny faherezany, izay nataony tao amin'i Kristy 
tamin'ny nananganany Azy tamin'ny maty sy ny 
nampitœrany Azy eo amin'ny tànany ankavanana 

any an-danitra, ambony lavitra noho ny fanapahana 
rehetra sy ny fahefana sy ny hery sy ny fanjakana 
ary ny anarana rehetra izay tononina, tsy amin'izao 
fiainana izao ihany, fa amin'ny ho avy koa, 

Niditra tao an-danitra 

Niditra tao an-danitra Jesosy ary tamim-pandresena nankeo 
amin’ny fanatrehan’ny Ray. 

Salamo 24:7-10 Asandrato ny lohanareo, ry 
vavahady, ary misandrata ianareo, ry varavarana 
fahagola, mba hidiran'ny mpanjakan'ny voninahitra. 

Iza izao Mpanjakan'ny voninahitra izao? Jehovah 

mahery tsitoha, Jehovah mpiady mahery. Asandrato 

ny lohanareo, ry vavahady; ary manandrata ny 

lohanareo, ry varavarana fahagola,2 mba hidiran'ny 

Mpanjakan'ny voninahitra. Iza ary izao 

Mpanjakan'ny voninahitra izao? Jehovah, 

Tompon'ny maro, Izy no Mpanjakan'ny voninahitra. 

FANDRESENA 

Tany amin’i Jesosy ilay fanalahidin’ny fahefana izay nalaina 
indray tamin’i Satana. 

Apokalypsy 1:18 dia Ilay velona; efa maty Aho, 
nefa, indro, velona mandrakizay mandrakizay sady 
manana ny fanalahidin'ny fahafatesana sy ny 
fiainan-tsi-hita.  

Ny Fanalahidy Nomena Ny Olona 

Nomen’i Jesosy ny fiangonana izany fanalahidy izany. 
Amin’ny maha olom-baovao, dia naverina indray ny 
fahefan’ny olona teto ambonin’ny tany. 

.Matio 16:18,19 Ary Izaho milaza aminao koa: 
Hianao no Petera, ary ambonin'ity vatolampy ity no 
haoriko ny fiangonako; ary ny vavahadin'ny fiainan-
tsi-hita tsy haharesy azy. Homeko anao ny 
fanalahidin'ny fanjakan'ny lanitra; ka na inona na 
inona fehezinao eto ambonin'ny tany dia hofehezina 
any an-danitra; ary na inona na inona vahanao ety 
ambonin'ny tany dia hovahana any an-danitra. 

 

Fahefana Naverina 

Ilay olona nohavaozina dia naverina tamin’ny toerany tany 
am-piandohana indray dia ny fananana fahefana eto an-tany. 

Lioka 10:19 Indro, efa nomeko fahefana hanitsaka 
menarana sy maingoka sy handresy ny hery rehetra 

ananan'ny fahavalo ianareo, ka tsy hisy 
hampaninona anareo akory. 

Vita Ny Asan’i Jesosy 

Nipetraka teo an-kavanan’ny Ray Jesosy, satria vitany ny 
asa fanavotany ny olombelona. Tapitra ny asany eto an-tany. 

Salamo 110:1 Izao no lazain'i Jehovah amin'ny 
Tompoko: Mipetraha eo an-tanako ankavanana 
Ambara-panaoko ny fahavalonao ho fitœran-
tongotrao. 

Manomboka Ny Asan’ny Olona 

Ankehitriny dia asan’ny mpino tsirairay izay anisan’ny 
tenan’i Kristy, no mampiasa ny fahefana araka ny 
tanjon’Andriamanitra tany am-boalohany indrindra. Ny 
tanjon’Andriamanitra tany am-piandohana ho an’ny lehilahy 
sy ny vehivavy dia ny hanjaka eto an-tany. 

Efesiana 1:18-23 ary mba hampahiratina ny 
mason'ny sainareo, mba ho fantatrareo izay 
fanantenana avy amin'ny fiantsoany sy izay 
haren'ny voninahitry ny lovany eo amin'ny olona 
masina,ary ny fihoaran'ny halehiben'ny heriny ho 
antsika izay mino, araka ny fiàsan'ny herin'ny 
faherezany,izay nataony tao amin'i Kristy tamin'ny 
nananganany Azy tamin'ny maty sy ny 
nampitœrany Azy eo amin'ny tànany ankavanana 
any an-danitra,ambony lavitra noho ny fanapahana 
rehetra sy ny fahefana sy ny hery sy ny fanjakana 
ary ny anarana rehetra izay tononina, tsy amin'izao 
fiainana izao ihany, fa amin'ny ho avy koa . 

Dia nampanaiky ny zavatra rehetra ho eo 
ambanin'ny tongony Izy ka nanao Azy ho Lohany 
manapaka ny zavatra rehetra ho an'ny fiangonana*, 
[* Gr. eklesia]izay tenany, dia ny fahafenoan'izay 
mameno izao zavatra rehetra izao amin'ny rehetra. 

Satana sy ny mpanompony dia resy. Ambanin’ny tongotr’i 
Jesosy izy. Isika no tenan’i Kristy. Izany dia midika fa 
Satana sy ny demonia dia ambanin’ny tongotsika. 

Efesiana 1:22 dia nampanaiky ny zavatra rehetra ho 
eo ambanin'ny tongony Izy ka nanao Azy ho Lohany 
manapaka ny zavatra rehetra ho an'ny fiangonana 

Romana 16:20 Fa Andriamanitry ny fiadanana 
hanorotoro an'i Satana faingana eo ambanin'ny 
tongotrareo. Ho aminareo anie ny fahasoavan'i 
Jesosy Kristy Tompontsika. 

Ny hoe ambanin’ny tongotry ny hafa dia midika hoe resy, 
voafehy, lavo tanteraka. Amin’ny lafiny iray, dia fanehoana 
fahefana feno izany. 

Miandry Jesosy 

Jesosy dia mipetraka eo ankavanan’ny Ray, miandry ny 
mpino hahafantatra ny fahefana efa naverina taminy. Ka dia 
hitsangana izy ary haneho fa Satana sy ny demonia dia efa 
resy ary ataony ambanin’ny tongony. 

Jesosy dia miandry antsika hahatanteraka ny asa fitoriana 
filazantsara feno fahagagana eto ambonin’ny tany amin’ny 
alalan’ny ady ara-panahy tena mahomby. 

Hebreo 10:12,13 fa Izy kosa, rehefa nanao fanatitra 
iray monja ho mandrakizay noho ny ota, dia efa 
mipetraka eo an-tanana ankavanan'Andriamanitra, 
ka hatramin'izao dia miandry Izy mandra-panaony 
ny fahavalony ho fitœran-tongony. 

 

Tokony Hanjaka Ny Mpino 

Jesosy dia tonga mba hamerina amin’ny olona ny zo hanjaka 
izay veriny tamin’i Satana. 

Nafindra tao amin’ny fanjakan’ny Zanaka isika. Tokony 
hanjaka sy hanapaka amin’ny Fanjakany eto an-tany isika.  

Kolosiana 1:13-18 sady nahafaka antsika tamin'ny 
fahefan'ny maizina ka namindra antsika ho amin'ny 
fanjakan'ny Zanany malalany, 

Izay ananantsika fanavotana, dia ny famelana ny 

helotsika. Izy no endrik'Andriamanitra tsy hita, ny 

Lahimatoa talohan'izao zavatra ary rehetra izao; fa 

tao aminy no nahariana ny zavatra rehetra any an-

danitra sy ety ambonin'ny tany, dia ny hita sy ny 

tsy hita, na fiandrianana, na fanjakana, na 

fanapahana, na fahefana, Izy no nahariana ny 

zavatra rehetra, sady ho Azy izany; ary Izy no 

talohan'ny zavatra rehetra, sady ao aminy no 

aharetan'ny zavatra rehetra. 

Ary Izy no Lohan'ny tena, dia ny fiangonana; Izy no 

voalohany, dia ny Lahimatoa tamin'ny maty, mba 

ho Lohany amin'ny zavatra rehetra Izy.  

Jesosy no Lohany ary isika no Tenany. Amin’ny maha 
Tenany antsika, dia « tongony » isika.  

Mandeha Amin’ny Fahefana 
Isaia 54:14-17 Amin'ny fahamarinana no 

hampiorenana anao; aza manahy ny fampahoriana, 

fa tsy hatahotra ianao, na ny fampahatahorana, fa 

tsy hanakaiky anao izany. Na dia misy miara-mioko 

aza, dia tsy avy amiko izany; ary na iza na iza 

miara-mioko hamely anao dia ho tonga hiandany 

aminao kosa.  

Indro, Izaho no nahary ny mpanefy izay mifofotra 

ny afo amin'ny arina ka mahavita fiasana 

hanaovany ny asany; Ary Izaho koa no nahary ny 

mpandringana mba handringana. Ny fiadiana rehetra 

izay voaforona hamelezana anao dia tsy hisy 

hambinina, ary ny lela rehetra izay miady aminao dia 

horesenao lahatra. Izany no lovan'ny mpanompon'i 

Jehovah sy fahamarinany avy amiko, hoy Jehovah. 

Fitoriana Filazantsara Feno Hery 

Ankehitriny, satria fantatry ny kristiana ny fahefany fa 
naverina, dia misy tafika kristiana lehibe izay mitsangana,  
izay nanolon-tena mavitrika amin’ny fampandrosoana ny 
fanjakan’Andriamanitra, sy ny fanafahana  ny mpifatotra. 
Nahita izy fa ny fiadiany dia mahery amin’ny 
amin’Andriamanitra ka handrava manda avo. Nanolon-tena 
ho amin’ny fitoriana filazantsara feno fahagagana, mahery 
vaika ary mitolona izy. 

Miaraka, ka Jesosy no lohan’ny tafika izay entiny, dia 
miteny amin’ny fahasahiana isika hoe, “Ary hotoriana 
amin’ny olombelona rehetra ity filazantsaran’ny fanjakana 
ity ho vavolombelona amin’ny firenena rehetra, dia vao ho 
tonga ny farany.” 

Raha hianatra lalina kokoa mikasika ny fahefan’ny mpino dia vakio ny 
boky Ny Fahefan’ny Mpino sy ny boky Natao hanjaka notontosain’I 
A.L. Gill. 

FANONTANIANA FAMERENANA 

1. Inona no fahalalana izay tokony hampitaina alohan’ny hampianarana ny ady ara-panahy 

amin’ny mpino? 

 

 

2. Fa maninona no halan’i Satana ny olombelona? 

 

 

3. Ity lesona ity dia manazava fa tena fatiantoka lehibe ny faharesen’i Adama sy Eva rehefa tsy 

nankatoa an’Andriamanitra izy. Hazavao izany fatiantoka izany? 

 

 

4. Inona no planin’Andriamanitra mba hanarenana izany « fatiantoka »izany amin’ny 

olombelona? 

Lesona Fahadimy 

Fitoriana Filazantsara Amin’ny Tolona 

FAMPIDIRANA 

Ny mpino tsirairay izay manana ny fanambarana ny amin’ny 
fahefana izay ananany ao amin’i Jesosy Kristy dia ho 
tafiditra ao amin’ny fotoanan’ny fitoriana filazantsara feno 
fahagagana. Izy dia hitifitra handravarava ny vavahadin’ny 
helo amin’ny fahatokiana be, ka hanafaka ny olona 
ambanin’ny fahefan’i Satana. 

Ny tafika amin’ny fara andro dia handavo am-pandresena ny 
herin’ny demonia ary hamory ireo vokatra sarobidy amin’ny 
andro farany ao an-tanan’Andriamanitra. 

Andian-Demonia  

Hisy andian-demonia izay hiezaka hampijanona io 
fijijinjana io. Ny tanjony dia ny hampitsahatra ny 
planin’Andriamanitra amin’ny fananganana fiangonana 
matotra sy be voninahitra izay natao hambabo firenena maro 
amin’ny alalan’ny filazantsaran’i Jesosy Kristy. 

Manangana Faneva 

Satana dia manana planina fa Andriamanitra manana tsara 
kokoa. Isaia dia milaza fa rehefa tonga maro be ny fahavalo, 
Andriamanitra dia hanangana faneva hanakana azy. 

Isika izany faneva izanys. 

Isaia 59:19 Ary hatrany andrefana dia hatahotra ny 
anaran'i Jehovah ny olona ary ny voninahiny 
hatramin'ny fiposahan'ny masoandro; ary ny 
fihaviny dia ho toy ny rano maria, Ampandehanin'ny 
Fanahin'i Jehovah. [Na: Fa raha avy toy ny ony ny 
fahavalo. Ny Fanahin'i Jehovah hanangana faneva 
hisakana azy] 

Fanahy Isan-Toerana 

Misy fanahin’ny demonia amin’ny: 

� Firenena  

� Tanana 

� Faritra 

� Fianakaviana  

Ny demonia andrianan’ny Persia dia ohatra iray. Lazaina 
amintsika fa ny lohan’ny fanjakan’i Persia dia nanohitra ny 
anjelin’ny Tompo mba tsy hitondrany ny valin’ny vavak’i 

Daniela. Taty aoriana Mikaela, iray anisan’ny manam-
pahefana ao an-danitra, dia nirahina mba hanampy azy 
anatin’ny ady. 

Daniela 10:13 Fa ilay andrianan'ny fanjakan'i Persia 

nanohitra ahy iraika amby roa-polo andro; fa indro kosa 

Mikaela, anankiray amin'ireo andriana lehibe, no tonga 

hanampy ahy; ka dia izaho ihany no sisa nijanona teo 

amin'ny mpanjakan'i Persia. 

ADY AO AMIN’NY FITORIANA FILAZANTSARA 

Rehefa manomboka ny fitoriana filazantsara isika, dia 
mandroso manohitra ny manda avon’i fahavalo. Tokony 
hiasa ao amin’ny zontsika dia ny mifehy sy mamaha izay 
nomen’Andriamanitra mba hahatonga  ny babo ho afaka. 

Tokony hiomana ny hifanandrina mivantana amin’ny 
fahavalo isika. 

Noho izany, dia zava-dehibe: 

� Ny mahafantatra ilay mahery 

� Mampihatra ny fahefantsika 

� Maka ilay toerana misy olona 

� Mahalala ny fomba fidirana ao amin’ny ady! 

Fanahy Mpanakana 

Misy hery tsy hita maso amin’ny tontolon’ny fanahy dia ny 
amin’ny miaramilan’i Satana izay ny asany voalohany dia ny 
hanakana ny fiparitahan’ny filazantsara. Amin’ny alalan’ny 
tsy fahapiam-pahalalana amin’ny maha mpanao vavaka 
fifonana, dia indray indray isika tsy manafika ny hery tsy 
hita maso ao amin’ny fahamaizinana. 

 

1 Tesaloniana 2:18 Koa naniry hankany aminareo 

indray mandeha amana indroa izahay, dia izaho 

Paoly; nefa nosakanan'i Satana izahay. 

 

Fahajambana ara-panahy 

Satana dia nanajamba ny fon’ny tsy mino mba tsy handray 
ny filazantsara. 

Ny mino dia tokony handrava izay fahajambana ara-panahy 
izay amin’ny famatorana ny demonia izay manjaka eo 
amin’ny fiainany. Tokony hamaha ny fahazavan’ny 
filazantsara izay hiposaka eo aminy ihany koa izy. 

2 Korintiana 4:4 izay nohajambain'ny 
andriamanitr'izao tontolo izao, dia ny sain'ny tsy 

mino, mba tsy hiposahan'ny fahazavan'ny 
filazantsaran'ny voninahitr'i Kristy, Izay 
endrik'Andriamanitra. 

Mamatotra Ilay Mahery 

Jesosy dia nampianatra fa isika dia tokony voalohany 
indrindra aloha hamatotra ilay mahery izay manam-pahefana 
sy hery manjaka amin’ny faritra, firenena, tanana, toerana, 
fianakaviana ary olona iray. 

Matio 12:29 Fa hataon'ny olona ahoana no fiditra 

ao an-tranon'ny mahery handroba ny entany, raha 

tsy afatony aloha ny mahery? dia vao handroba ny 

ao an-tranony izy. 

Matio 18:18 Lazaiko aminareo marina tokoa: Na 

inona na inona fehezinareo ety ambonin'ny tany dia 

hofehezina any an-danitra; ary na inona na inona 

vahanareo ety ambonin'ny tany dia hovahana any 

an-danitra. 

Isika dia tokony hiasa ao amin’ny fanomezam-pahasoavana 
izay mamantatra fanahy samy hafa mba hahafantarana ny 
fanahy izay manjaka, ary avy eo mamatotra sy mandroaka 
azy. 

1 Korintiana 12:7-11 Ary izy rehetra dia samy 
nomena ny fampisehoana ny Fanahy hahasoa. Fa ny 
anankiray nomen'ny Fanahy teny fahendrena, ary ny 
anankiray teny fahalalana, araka izany Fanahy izany 
ihany, ary ny anankiray finoana, amin'izany Fanahy 
izany ihany, ary ny anankiray fanomezam-
pahasoavana ho enti-mahasitrana, amin'izany 
Fanahy iray izany ihany,  ary ny anankiray ny manao 
fahagagana, ary ny anankiray ny maminany, ary ny 
anankiray ny mahafantatra fanahy samy hafa, ary 
ny anankiray ny miteny amin'ny fiteny samy hafa 
tsy fantatra, ary ny anankiray ny mandika fiteny tsy 
fantatra. Ireo rehetra ireo dia asan'ny Fanahy iray 
ihany, zarazarainy ho azy rehetra avy araka ny 
sitrapony. 

Tolona Ara-Panahy 

Ny ady ara-panahy dia matetika mifandray amina tolona 
tohanana ao amin’ny tontolo ara-panahy. Ny valin’ny 
zavatra ilaintsika sy ny vavaka ataontsika dia tsy azo 
moramora foana. Misy fotoana izay tokony hiaretantsika ny 
fizahan-toetra tahaka ny miaramila tsaran’i Jesosy Kristy. 

Izao no nosoratan’i Paoly Apostoly. 

Efesiana 6:12 Fa isika tsy mitolona amin'ny nofo 

aman-drà, fa amin'ny fanapahana sy amin'ny 

fanjakana sy amin'ny mpanjakan'izao fahamaizinana 

izao, dia amin'ny fanahy ratsy eny amin'ny rivotra.  

Davida dia nanoratra teny fampaherezana ho amin’ny 
fotoanan’ny tolona. 

Salamo 91:11;13 Fa Izy handidy ny anjeliny ny 

aminao Mba hiaro anao eny amin'izay rehetra 

halehanao. 

 Ny liona masiaka sy ny vipera hodiavinao; Ny liona 

tanora sy ny menarana no hohitsahinao. 

Famonjen’ny Anjely 

Misy tafika lehibe an’anjely izay afaka miara-miditra 
amintsika anatin’ny ady. Hoy Jesosy hoe afaka miantso ny 
Rainy Izy ka haniraka anjely maro be Izy. 

Matio 26:53 Ary ataonao va fa tsy mahazo 
mangataka amin'ny Raiko Aho, dia haniraka anjely 
tsy omby roa ambin'ny folo legiona ho ety amiko Izy 
ankehitriny? 

Ny anjely dia te ho voairaka amin’ny ady mba ho tahaka ny 
fanahy manao fanompoana eo amin’ny toerantsika. 

Hebreo 1:14 Tsy fanahy manompo va izy rehetra, 
nirahina hanao fanompoana ho an'izay handova 
famonjena?  

 

Rehefa manonona ny tenin’Andriamanitra isika, dia mamaly 
ny anjely ary miditra ao amin’ny ady miaraka amintsika. 

Hebreo 1:14 Tsy fanahy manompo va izy rehetra, 
nirahina hanao fanompoana ho an'izay handova 
famonjena?  

OHATRA MARO NY AMIN’NY ADY 

Ady Ao An-Danitra 

Misy ohatra momba ny ady ara-panahy ao amin’ny Baiboly. 
Ohatra iray ny amin’ilay demonia andrianan’i Persia sy 
Mikaela sy ny anjeliny. Anankiray dia ny amin’ny 
famaritana ny ady tao an-danitra tamin’i Mikaela sy Satana. 

 

Apokalypsy 12:7-11 Ary nisy ady tany an-danitra: 

Mikaela sy ny anjeliny niady tamin'ilay dragona; ary 

ilay dragona mbamin'ny anjeliny kosa dia niady, 

nefa tsy naharesy, sady tsy nisy fitœrana ho azy 

intsony tany an-danitra. 

Ary nazera ilay dragona, dia ilay menarana ela, izay 

atao hœ devoly sy Satana, izay mamitaka izao 

tontolo izao; dia nazera tamin'ny tany izy, ary ny 

anjeliny koa niaraka nazera taminy. 

Dia nahare feo mahery tany an-danitra aho nanao 

hœ: Ankehitriny dia tonga ny famonjena sy ny hery 

sy ny fanjakan'Andriamanitsika, Ary ny fahefan'ny 

Kristiny, Satria nazera ilay mpiampanga ny 

rahalahintsika, dia ilay miampanga azy eo 

anatrehan'Andriamanitsika andro aman'alina. Ary 

izy ireo naharesy azy noho ny amin'ny ran'ny 

Zanak'ondry Sy ny teny filazana Azy, Ary tsy 

nankamamy ny ainy intsony iry, na dia ho faty aza. 

Andrianan’i Persia 

Ny fitaovam-piadiana natolotry ny Tompo dia fitaovam-
padiana ara-panahy ho an’ny ady tena mahery vaika izay 
miseho ao ambonintsika any amin’ny toeran-danitra. Io ady 
io dia hifanandrinan’ny tafika roa izay manana hery lehibe, 
ary ny tsirairay dia mitaky fanatonana ara-dàlana ny 
zanak’olona. 

Ny voahary anjely dia miady amin’ny demonia andrianan’i 
Persia. Ny fotoana farany dia tsy avy amin’Andriamanitra ka 
hoe tsy te hamaly ny vavak’i Daniela Izy. Fa nisy demonia 
izay nanakana ny valiny tany amin’ny lanitra tany. 

Daniela 10:12;13 Dia hoy izy tamiko: Aza 
matahotra, ry Daniela; fa hatramin'ilay andro 
voalohany nampiasanao ny fonao hahalala sy 
hampahory ny tenanao teo 
anatrehan'Andriamanitrao dia reko ny teninao, ary 
noho ny teninao dia avy aho Fa ilay andrianan'ny 
fanjakan'i Persia nanohitra ahy iraika amby roa-polo 
andro; fa indro kosa Mikaela, anankiray amin'ireo 
andriana lehibe no tonga hanampy ahy; ka dia izaho 
ihany no sisa nijanona teo amin'ny mpanjakan'i 
Persia. 

 

Amaleka 

Amaleka dia ohatra ny amin’izay tonga ao amin’ny 
tontolon’ny fanahy rehefa mivavaka isika. Amaleka sy ny 
miaramilany dia maneho an’i Satana sy ny anjeliny. Josoa sy 
ny miaramilany dia maneho an’i Mikaela sy ny anjelin’ny 
lanitra. Mosesy, ilay nitsangana teo an-tendrombohitra 
niaraka tamin’ny tehina nisandratra, dia maneho ireo 
miaramila izay manao vavaka fifonana. 

Ny fandresena amin’ny ady teny amin’ny toeran’ny lanitra 
dia azon’ireo izay tety ambany. 

Apokalypsy 12:11 Ary izy ireo naharesy azy noho 
ny amin'ny ran'ny Zanak'ondry Sy ny teny filazana 
Azy, Ary tsy nankamamy ny ainy intsony iry, na dia 
ho faty aza. 

 

Eksodosy 17:8-16 Ary tonga ny Amalekita ka niady 

tamin'ny Isiraely tao Refidima. 

Dia hoy Mosesy tamin'i Josoa: Mifidiana lehilahy ho 

antsika, dia mandehana ka miadia amin'ny 

Amalekita; rahampitso dia hijoro eo an-tampon'ny 

havoana aho ka hitana ny tehin'Andriamanitra ety 

an-tanako. 

Ary Josoa dia nanao araka izay efa nolazain'i 

Mosesy taminy, ka niady tamin'ny Amalekita izy; 

ary Mosesy sy Arona sy Hora kosa niakatra ho ao 

an-tampon'ny havoana. 

 Ary raha nasandratr'i Mosesy ny tànany, dia 

nahery ny Isiraely; fa raha nampidininy ny tànany, 

dia nahery kosa ny Amalekita 

Fa efa vizana ny tanan'i Mosesy; ka dia naka vato 

izy roa lahy, ka nataony teo ambanin'i Mosesy 

hipetrahany; ary Arona sy Hora dia nanohana ny 

tànany, ka ny iray tamin'ny anila, ary ny iray kosa 

tamin'ny anila; dia naharitra tsy nidina intsony ny 

tànany mandra-pahafatin'ny masoandro. 

Ary Josoa dia nandresy ny Amalekita sy ny olony 

tamin'ny lelan-tsabatra. 

Ary hoy Jehovah tamin'i Mosesy: Soraty eo 

amin'ny boky izany ho fahatsiarovana, ka ambarao 

amin'i Josoa; fa hofoanako tokoa ny fahatsiarovana 

ny Amalekita tsy ho eny ambanin'ny lanitra. 

Dia nanorina alitara Mosesy ka nanao ny anarany 

hœ: Jehovah Nisi. 

Fa hoy izy: Jehovah nianiana hœ: Ny adin'i Jehovah 

amin'ny Amalekita dia tsy hitsahatra hatramin'izay 

taranany fara mandimby. 

Miasa Ao Anatin’ny Vavaka 

Satria indraindray dia ilaina ny mitolona amin’ny herin’ny 
fahamaizinana, dia indraindray ilaina ny miasa anatin’ny 
vavaka mba hahazoana ny fandresena. 

Ny Fanahy Masina dia manampy sy mifona ho antsika 
amin’ny fitarainana tsy azo tononina. 

Romana 8:26;27 Ary toy izany koa, ny Fanahy no 
mamonjy ny fahalementsika: fa tsy fantatsika izay 
vavaka tokony hataontsika; fa ny Fanahy no mifona 
amin'ny fitarainana tsy azo tononina. Ary Izay 
mandinika ny fo no mahalala izay hevitry ny Fanahy, 
satria araka an'Andriamanitra ny fifonany ho an'ny 
olona masina. 

Ny vavaka mahomby amin’ny ady dia vavaka misy finoana 
mahazo antoka izay miorina amin’ny fahatokiana tanteraka 
fa handresy. 

FANOFANANA MPIADY 

Sehatry Ny Ady  

Paoly dia mampahery ny mpino mba hiakanjo ny 
fiadian’Andriamanitra rehetra ary handeha hanafika ny 
fahavalo. 

Efesiana 6:10-17  Farany, mahereza ao amin'ny 
Tompo sy amin'ny herin'ny faherezany. Tafio 
avokoa ny fiadian'Andriamanitra, mba hahazoanareo 
hifahatra amin'ny fanangolen'ny devoly.  Fa isika 
tsy mitolona amin'ny nofo aman-drà, fa amin'ny 
fanapahana sy amin'ny fanjakana sy amin'ny 
mpanjakan'izao fahamaizinana izao, dia amin'ny 
fanahy ratsy eny amin'ny rivotra. Ary noho izany, 
dia raiso avokoa ny fiadian'Andriamanitra, mba 
hahazoanareo hanohitra amin'ny andro mahory; ary 
rehefa vitanareo avokoa, dia hahafahatra ianareo. 
Mifahara ary, ka sikino fahamarinana ny 
valahanareo, ary mitafia ny rariny ho fiarovan-tratra, 
ary kiraroy ny fahavononam-panahy avy amin'ny 
filazantsaran'ny fihavanana ny tongotrareo; ary ho 
fanampin'izany rehetra izany dia tano ny finoana ho 
ampinga, izay hahazoanareo hamono ny zana-tsipìka 
mirehitra rehetra izay alefan'ilay ratsy. Ary raiso ny 
famonjena ho fiarovan-doha sy ny 
tenin'Andriamanitra ho sabatry ny Fanahy; 

Ao amin’ny andininy 18, dia manome ny hiakan’ny ady izy. 

Efesiana 6:18 ary mivavaha mandrakariva ao 
amin'ny Fanahy amin'ny fivavahana rehetra sy ny 
fangatahana, ka miambena amin'izany amin'ny 
faharetana sy ny fangatahana rehetra ho an'ny 
olona masina rehetra, 

Ny ady dia ao amin’ny tontolon’ny fanahy. Ny 
anjelin’Andriamanitra sy Satana miarakamin’ny demonia 
dia tafiditra ao amin’ny tolona hatramin’ny fahafatesana 

amin’ny anjara eto an-tany. Miezaka ny hahazo ny fisainana 
sy ny fon’ny olombelona lehilahy sy vehivavy izy. 

Ny fitaovam-piadian’ny mpino hanala ny firenena amin’ny 
tontolon’ny fahamaizinana ho amin’ny tontolon’ny 
fahazavana dia ny vavaka fifonana. 

 

2 Korintiana 10:3-5 Fa na dia velona amin'ny nofo 

aza izahay, dia tsy mba miady araka ny nofo  fa tsy 

avy amin'ny nofo ny fiadian'ny tafikay, fa mahery 

amin'Andriamanitra handrava fiarovana mafy); 

fa mandrava ny fisainana sy ny zavatra avo rehetra 

izay atsangana hanohitra ny fahalalana 

an'Andriamanitra izahay ka mamabo ny hevitra 

rehetra hanaiky an'i Kristy, 

 

Marka 3:27 Kanefa tsy misy olona afaka miditra ao 

an-tranon'ny mahery ka handroba ny entany, raha 

tsy afatony aloha ilay mahery, dia vao robainy ny ao 

an-tranony. 

Jesosy dia nanome antsika ny fanalahidin’ny fanjakana ary 
miandry antsika ny haka an-keriny eo an-tanan’ny fahavalo 
ny tananantsika sy ny firenentsika eo amin’izao tontolo izao 
amin’ny alalan’ny famatorana ilay mahery eny amin’ny 
faritra misy azy. Izany dia amin’ny alalan’ny vavaka 
fifonana ihany. 

Ny vavaka no fomba fiteny amin’ny ady! 

Vavaka Sy Fitoriana Filazantsara 

Rehefa mivavaka ho an’ny fijinjana isika, dia tokony 
hivavaka ho an’ny firenena eo amin’izao tontolo izao sy ireo 
mpitondrany isika. Tokony hivavaka ho an’ny rivotra 
hiainana feno fiadanana isika izay manome vahana malalaka 
ny fitoriana filazantsara feno fahagagana. 

Rehefa nanoratra tamin’i Timoty Paoly, dia manome antsika 
ohatra ny amin’ny fomba fivavaka. 

1 Timoty 2:1-4 [Ny amin'ny fivavahana ho an'ny 
olona rehetra, ary ny fitondran-tena sy ny fitafiana 
miendrika ny vehivavy Kristiana] Koa mananatra 
voalohany indrindra aho mba hatao izay 
fangatahana, fivavahana, fifonana, fisaorana, ho 
an'ny olona rehetra, ho an'ny mpanjaka 
mbamin'izay rehetra manana fahefana, mba 
hiainantsika miadana sy mandry fahizay amin'ny tœ-
panahy araka an'Andriamanitra sy ny fahamaotinana 
rehetra. Izany no tsara ka ankasitrahana eo 
imason'Andriamanitra, Mpamonjy antsika, 

Izay tia ny olona rehetra hovonjena ka ho tonga 

amin'ny fahalalana ny marina. 

 

Manokatra Ny Maso Jamba 

Ny vavaka fifonana dia tokony hitodika mankany amin’ny 
fiandrianan’Andriamanitra mba hampiala ny fahajamban’ny 
fon’ny olona. Tokony hanafika ny fahamaizinana ara-panahy 
izay manajamba ny tsy mino isika. 

2 Korintiana 4:3-6 Fa raha miafina ny 

filazantsaranay, dia miafina amin'izay ho very izany, 

izay nohajambain'ny andriamanitr'izao tontolo izao, 

dia ny sain'ny tsy mino, mba tsy hiposahan'ny 

fahazavan'ny filazantsaran'ny voninahitr'i Kristy, 

Izay endrik'Andriamanitra. Fa tsy ny tenanay no 

torinay, Fa Kristy Jesosy Tompo, ary izahay 

mpanomponareo noho ny amin'i Jesosy.  Fa 

Andriamanitra, izay nandidy hœ: Aoka ny mazava 

hahazava ao amin'ny maizina, no nampahazava ny 

fonay ho amin'ny fahazavan*'ny fahalalana ny 

voninahitr'Andriamanitra eo amin'ny tavan'i Jesosy 

Kristy. 

Manana ny fahefana hanala ny lamba manarona isika ary 
mamela ny fahazavan’ny filazantsara hamirapiratra. 

Mandrava Ny Manda Avo 

Andriamanitra dia manana faniriana hanangana 
miaramilam-bavaka izay mampiasa ny vavaka fifonana mba 
handrava ny manda avon’i Satana. Maniry tafika izay 
hamehy ny fanahin’ny demonia izay manakana ny fijinjana, 
ary hamela ny Fanahy Masina hanintona ny very ho amin’i 
Kristy. 

Maniry tafika izay hangataka amin’ny Tompon’ny vokatra 
mba handefa mpiasa bebe kokoa ao amin’ny sahan’ny 
vokatra, ary handefa ny tenan’ny anjely hiady amin’ny 
devoly sy ny anjeliny. 

Isaia 53:5-7 Nefa Izy dia voalefona noho ny 
fahadisoantsika sy notorotoroina noho ny helotsika, 
ny fampijaliana nahazoantsika fihavanana no 
namelezana Azy; ary ny dian-kapoka taminy no 
nahasitranana antsika. [Heb. famaizana]Isika rehetra 
dia samy efa nania tahaka ny ondry, samy efa nivily 
ho amin'ny lalantsika avy isika rehetra; ary nataon'i 
Jehovah nihatra taminy avokoa ny helotsika rehetra. 
Nampahorina Izy, nefa nanetry tena ka tsy niloa-
bava, dia tahaka ny zanak'ondry entina hovonoina, 

sy tahaka ny ondrivavy izay moana eo anatrehan'ny 
mpanety azy, eny, tsy niloa-bava Izy. 

Mijinja Ny Vokatra 

Amin’ny fandresena ny ady tao amin’ny tontolon’y fanahy, 
amin’ny faritra tsirairay, dia tokony handroso 
miarakamin’ny filazantsara isika ary amin’ny alalan’ny 
fitoriana filazantsara feno fahagagana dia hijinja aina maro. 

FANONTANIANA VALIANA 

1. Soraty anatin’ny lisitra fohy ny dingana amina ady ara-panahy mahomby amina fanafihana 

amin’ny fitoriana filazantsara. 

 

 

 

 

 

2. Ahoana no tokony ho fomba fivavaka raha te hahomby isika amin’ny fanafihana amin’ny 

fitoriana filazantsara feno fahagagana? 

 

 

 

 

 

 

3. Ahoana no atao mba hahatonga ny anjely hiasa ho antsika? 

Lesona Fahahenina 

Mamela Ny Vokatra Eran-tany 

Misy zavatra roa tena ilaina amin’ny vokatra eran-tany. 
Izany dia ny vavaka sy ny fiderana. 

VAVAKA 

Miarakamin’ny Fanoloran-tena 

Isika dia tokony hanana fotoana voatokana ho an’ny vavaka 
ary avy eo tohizana amin’ny fanahin’ny fiderana sy fifonana 
mandritra ny andro. 

Petera sy Jaona dia nanana fotoana voafaritra hivavahana, ny 
ora fahasivy. 

Asan'ny Apostoly 3:1 Ary Petera sy Jaona niakatra 
ho eo an-kianjan'ny tempoly tamin'ny ora fahasivy 
fotoam-pivavahana. 

Amin-kery 

Ny Apostoly Jakoba dia nampianatra fa ireo izay mivavaka 
amin-kery no hiditra amin’ny fahafaha-manao ny fanjakana. 

Jakoba 5:16 Koa mifaneke heloka ianareo, ary 
mifampivavaha, mba ho sitrana ianareo. Ny 
fiàsan'ny fivavaky ny marina dia mahery indrindra. 

Manokana 

Matetika loatra, dia mivavaka amin’ny ankapobeany isika. 
Tsy mitaky finoana betsaka izany. Rehefa mangataka 
manokana  ho an’ny zavatra iray isika, dia manana fatram- 
pinoana izay mahatonga zavatra hafa hiseho. 

Matio 16:19 Homeko anao ny fanalahidin'ny 
fanjakan'ny lanitra; ka na inona na inona fehezinao 
eto ambonin'ny tany dia hofehezina any an-danitra; 
ary na inona na inona vahanao ety ambonin'ny tany 
dia hovahana any an-danitra. 

Anisan’ny antony mampahomby ny fiangonana voalohany 
dia ny fifanekena amin’ny vavaka– firaisan-tsaina. 

Asan'ny Apostoly 4:24a Fa rehefa nandre izany izy 
ireo, dia niara-nanandratra ny feony ho 
amin'Andriamanitra… 

Fisisihana 

Jesosy dia nampianatra fa ny fisisihana amin’ny vavaka dia 
mitondra vokatra. 

 Lioka 11:9 Ary hoy izaho aminareo: Mangataha, 

dia homena ianareo; mitadiava, dia hahita ianareo; 

dondony, dia hovohana ianareo. 

 

Amin’ny Fahatokiana Tanteraka 

Rehefa mahafantatra tsy misy fisalasalana isika fa 
sitrapon’Andriamanitra io, dia afaka mivavaka amin’ny 
fahatokiana tanteraka isika. 

Ohatra, fantatsika fa sitrapon’Andriamanitra foana ny 
hamonjena ny aina very. Afaka manao vavaka manokana ho 
an’ny famonjena olona anankiray manokana isika. 

2 Petera 3:9 Ny Tompo tsy mahela ny teny 
fikasany, araka izay ataon'ny sasany ho fahelany; fa 
mahari-po aminareo Izy, ka tsy tiany hisy ho very, 
fa mba ho tonga amin'ny fibebahana izy rehetra, 

Am-Panantenana 

Ny finoana dia manantena. Rehefa mivavaka am-pinoana 
isika, dia miandry ny fahatongavan’ny valim-bavaka. 

Marka 11:23,24 Lazaiko aminareo marina tokoa: Na 
zovy na zovy no hilaza amin'ity tendrombohitra ity 
hœ: Mifindrà, ka mianjerà any an-dranomasina, ka 
tsy hiahanahana ao am-pony, fa hino fa ho tonga ny 
zavatra lazainy, dia ho azony izany. 

Koa lazaiko aminareo: Na inona na inona 

tononinareo amin'ny fivavahana sy angatahinareo, 

dia minoa fa efa nandray ianareo, dia ho azonareo 

izany. 

Amin’ny Famelàna 
And 25-26 Ary raha mitsangana mivavaka ianareo, 

ka misy olona anananareo alahelo, dia mamelà ny 

helony, mba havelan'ny Rainareo Izay any an-

danitra kosa ny helokareo. 26 Fa raha ianareo tsy 

mamela heloka, ny Rainareo Izay any an-danitra 

kosa tsy hamela ny helokareo 

. 

FIDERANA SY FIANKOHOFANA 

Inona Ny Fiderana? 

Ny fiderana dia fanehoana fankasitrahan’ny fo sy fisaorana 
an’Andriamanitra ny amin’izay rehetra nataony ho antsika. 
Fanehoana am-bava sy am-batana ny fankasitrahantsika 
an’Andriamanitra, midika hoe: 

� Miresaka tsara momban’ny 

� Maneho ny fankasitrahantsika amin’ny 

� Manao fidokafana 

� Mankalaza 

� Miarahaba  

� Mitehaka  

� Midera 

� Manandratra 

Inona No Fiankohofana? 

Ny fiankohofana no endrika lehibe indrindra hisehoan’ny 
fiderana. Ny fiankohofana dia fandehanana mihoatra ny 
fiheveran’ny saina ny amin’ny fitahiany mahagaga antsika. 
Maneho sy milaza ny fahatsaran’ny tenan’Andriamanitra 
isika, ny toetrany sy ny fahatanterahany Nous exprimons et 
faisons l’éloge de Dieu Lui-même, pour Son caractère, Ses 
attributs et Sa perfection. 

� Maneho ny fitsahoantsika 

� Fanana toe-po manaja 

� Ny fietrentsika midina ambany dia ambany manolona 

izay zavatra hivavahantsika 

� Manome lanja 

� Manome toerana 

Firaisana Amin’Andriamanitra 

Izay rehetra fahambaniana, fahakiviana sy ny fijerana ny 
tena dia lasa rehefa manomboka midera sy mitsaoka ny 
Tompo isika. Izany dia manome ny mpino fahafahana 
miditra ao amin’ny fanatrehan’Andriamanitra sy miresaka 
Aminy. 

Rehefa tafiditra amina fiderana lehibe isika, dia matetika  
hitondra antsika ao amin’ny Voninahiny Izy. Ny 
Voninahitr’Andriamanitra dia ny fisehoany, fanehoany, sy 
ny mahizy ny zava-boahary sy ny fiainan’Andriamanitra. 

Rehefa ho avy ny rahom-boninahitra ny fanomezan’ny 
Fanahy Masina dia hiseho amina sehatra lehibe kokoa ka 
hiteraka fanasitranana sy fanafahana avy hatrany. 

2 Tantara 5:13-14 ary efa toy ny feo iray no 
fandrenesana ny mpitsoka trompetra sy ny mpihira, 
raha nidera sy nisaotra an'i Jehovah izy; ka nony 
nanandratra ny feony izy sady nampaneno ny 
trompetra sy ny kipantsona sy ny zava-maneno 
isan-karazany ka nidera an'i Jehovah fa tsara Izy, fa 
mandrakizay ny famindram-pony, dia feno rahona ny 
tranon'i Jehovah; ka dia tsy nahajanona hanao 
fanompoam-pivavahana ny mpisorona noho ny 
rahona; fa feno ny voninahitr'i Jehovah ny 
tranon'Andriamanitra. 

Fikorianan’ny Ony 

Rehefa midera sy mitsaoka an’Andriamanitra isika, dia 
hikoriana tahaka ny ony ny fanatrehany ary ny fiandrianany 
dia hitoetra eo amintsika. Ny onin’Andriamanitra  izay 
resahin’i Ezekiela izany, ary hivoaka avy ao amin’ny 
fitoeran’Andriamanitra ny rano. 

Ezekiela 47:1;9;12 Dia nentiny niverina ho eo 
amin'ny varavaran'ny trano aho; ary, indro,nisy rano 
niboika avy eo atsinanana eo ambanin'ny 
tokonan'ny trano; fa manatrika ny atsinanana ny 
trano, ary ny rano nidina avy teo ambanin'ny lafiny 
ankavanan'ny trano teo atsimon'ny alitara. 

Ary ny zava-manan'aina rehetra sesehena na aiza na 
aiza alehan'ny ony tondraka dia ho velona, ka hisy 
hazandrano sesehena; fa nony tonga ao ity rano ity, 
dia ho sitrana izy, ary ho velona izay rehetra 
hidiran'ny ony. 

Ary eny amoron'ny ony, eny an-daniny roa, no 
anirian'ny hazo rehetra fihinam-boa; tsy halazo ny 
raviny, na ho lany ny voany; fa hamoa voa vaovao 
isam-bolana izy, satria mivoaka avy ao amin'ny 
fitœrana masina ny ranony; ary ho fihinana ny 
voany, ary ho fanafody ny raviny. 

Rehefa mivory tsy an-katerena anatin’ny fiderana sy 
fiankohofana lalina ny vahoakan’Andriamanitra, dia hisy 
fikorianan’ny fanomezam-pahasoavan’ny Fanahy Masina 
hatrany, onin’ny fahagagana sy famantarana. 

Jaona 7:37-38 Ary tamin'ny andro farany, izay 
andro lehibe tamin'ny andro firavoravoana, dia 
nitsangana Jesosy ka niantso nanao hœ: Raha misy 
olona mangetaheta, aoka izy hanatona Ahy ka 
hisotro. Izay mino Ahy, dia hisy onin'ny rano velona 

miboiboika avy ao an-kibony, araka ny voalazan'ny 
Soratra Masina. 

Raha ny fitiavan’Andriamanitra no mitohy mivoaka avy 
amintsika, dia tsy hahateny isika manoloana ny heriny sy ny 
famindrapony. Hitohy hanatratra ny very eo amin’izao 
tontolo izao isika amin’ny alalan’ny fitoriana filazantsara 
feno fahagagana. 

Fanatim-Piderana 

Ny fanatim-piderana dia atolotra an’Andriamanitra rehefa 
toa ohatra ny tsy mandeha tsara daholo ny zavatra rehetra 

. 

Izany dia: 

� Manolotra fiderana na manao ahaona na manao ahoana 

toe-java-misy 

� Manolotra fiderana amin’ny finoana sy fankatoavana 

� Manolotra fiderana amin’ny mahIzy Azy 

Hebreo 13:15 Koa aoka isika hanatitra ny fanati-

piderana amin'ny alalany ho an'Andriamanitra 

mandrakariva, dia ny vokatry ny molotra izay 

manaiky ny anarany. 

Rehefa handeha hampihatra ny fitoriana filazantsara feno 
fahagagana isika, Satana sy ny demonia dia hiezaka 
hametraka sakana, olana, noho ny tahotra ny faharesena 
manolona antsika. Amin’izany fotoana izany, dia tokony 
hanatitra fanatim-piderana isika. 

� Paoly Sy Silasy 

Paoly sy Silasy dia ohatra nametraka ny fampiharana ny 
fanatim-piderana. 

Asan'ny Apostoly 16:22-26 Ary ny vahoaka niara-
nitsangana hamely azy; ary ireo governora 
nanaisotra ny lambany, ka nasainy nokapohina 
tamin'ny hazo izy. 

Ary nony efa nokapohiny mafy dia mafy izy, dia 

nataony tao an-tranomaizina, ka nasainy niambina 

azy tsara ny mpiandry tranomaizina. 

Ary rehefa nahazo teny toy izany ralehilahy, dia 

nataony tao amin'ny tranomaizina anatiny indrindra 

izy, ary ny tongony nobolokiny mafy tamin'ny 

boloky hazo. 

Ary nony mamatonalina, dia nivavaka sy nihira 

fiderana an'Andriamanitra Paoly sy Silasy; ary 

nihaino azy ny mpifatotra. 



 

~ 59 ~ 

Ary nisy horohorontany mafy dia mafy avy 

tampoka, ka nihozongozona ny fanorenan'ny 

tranomaizina; dia nivoha niaraka tamin'izay ny 

varavarana rehetra, ary nivaha avokoa ny 

fatoran'izy rehetra. 

Salamo 34:1 Hisaotra an'i Jehovah lalandava aho; ho eo am-
bavako mandrakariva ny fiderana Azy. 

Ny fanatim-piderana dia fiderana mitohy sy ren’ny sofina. 
Ny Soratra Masina dia mampiseho fa ny fanatim-piderana 
omena an’Andriamanitra anatin’ny fotoan-tsarotra dia 
manome vahana an’Andriamanitra hanelanelana eo amin’ny 
fiainantsika, ankohonantsika, fiangonantsika, firenentsika 
ary eo amin’izao tontolo izao. 

Ny Fiderana Dia Mitondra Fandresena  
� Ny Fandresen’i Josafata Mpanjaka 

Rehefa niatrika fahavalo mahery Josafata mpanjaka sy ny 
vahoakan’Israely, ny mpanjaka sy ny vahoaka dia 
nanomboka nidera ny Tompo. Tsy tamin’ny herin’ny 
fahavalo ny fifantohana. Nidera Ilay Andriamanitra Izay 
manjaka amin’ny firenena rehetra izy. Noho izany 
Andriamanitra dia niteny taminy ary nanome azy 
fandresena. 

Hoy Josafata hoe: 

2 Tantara 20:6-9 ka nanao hœ: Ry Jehovah ô, 

Andriamanitry ny razanay, tsy Hianao va no 

Andriamanitra any an-danitra? Eny, Hianao no 

manapaka amin'ny fanjakan'ny jentilisa rehetra, ary 

eo an-tananao ny hery sy ny fahefana, ka tsy misy 

mahasakana Anao. 

Ry Andriamanitray ô, tsy Hianao va no nandroaka 

ny mponina tamin'ity tany ity hiala teo anoloan'ny 

Isiraely olonao ka nanome azy mandrakizay ho 

an'ny taranak'i Abrahama sakaizanao? Ary nonina 

taty izy ka nanao fitœrana masina teto ho an'ny 

anaranao sady nanao hœ: Raha manjo anay ny loza, 

na sabatra, na famaliana, na areti-mandringana, na 

mosary, ary hitsangana manatrika ity trano ity sy 

eto anatrehanao izahay (fa ny anaranao no amin'ity 

trano ity) ka hitaraina aminao amin'ny fahorianay, 

dia hihaino Hianao ka hamonjy. 

Nilatsaka tamin’i Azahela ny Fanahin’ny Tompo: 

And 15-18… ka nanao hœ: Mihainoa ianareo, ry 
Joda rehetra sy ry mponina any Jerosalema, ary 
ianao, ry Josafata mpanjaka: Izao no lazain'i 
Jehovah aminareo: Aza matahotra na mivadi-po ny 

amin'ireo olona betsaka ireo, fa tsy anareo ny ady, 
fa an'Andriamanitra .Rahampitso dia midìna hiady 
aminy ianareo; fa, indreo, hiakatra amin'ny fiakarana 
Ziza izy; ary ianareo hahita azy eo amin'ny faran'ny 
lohasahan-driaka tandrifin'ny efitr'i Jeroela. Tsy 
ianareo anefa no hiady amin'ity; mijanòna tsara, fa 
ho hitanareo ny hamonjen'i Jehovah anareo, ry Joda 
sy Jerosalema. Aza matahotra na mivadi-po, fa 
rahampitso dia mivoaha hiady aminy; fa Jehovah no 
momba anareo. 

Dia niankohoka tamin'ny tany Josafata; ary ny Joda 

sy ny mponina rehetra tany Jerosalema niankohoka 

teo anatrehan'i Jehovah koa ka nivavaka. 

� Manafaka Ankehitriny 

Rehefa manomboka midera sy mitsaoka ny Tompo isika, dia 
mametraka korontana  sy fandrika manoloana ny fahavalo. 
Josafata sy ny zanak’Israely dia nanomboka nanatitra 
fiderana, tsy tao aorinan’ny nandresena ny fahavalo, fa 
rehefa nihodidina azy ny fahavalo ka hita ho tsy nanana 
fanantenana ny zava-misy. 

2 Tantara 20:20-24 Ary nifoha maraina koa izy, dia 

niainga nankany an-efitr'i Tekoa; ary nony nivoaka 

izy, dia nitsangana teo Josafata ka nanao hœ: 

Mihainoa ahy, ry Joda, sy ianareo, ry mponina eto 

Jerosalema: Minoa an'i Jehovah Andriamanitrareo, 

dia ho tafatœtra ianareo; minoa ny mpaminaniny, 

dia hambinina ianareo. 

 Ary rehefa niara-nihevitra tamin'ny olona izy, dia 

nanendry mpihira ho an'i Jehovah hidera amin'ny 

fihaingoana masina, raha mivoaka eo anoloan'ny 

olona efa voaomana hiady, ka hanao hœ: Miderà 

an'i Jehovah, fa mandrakizay ny famindram-pony. 

Ary raha vao nanomboka nihoby sy nidera ireo, dia 

nasian'i Jehovah otrika hamely ny taranak'i Amona 

sy Moaba sy ny avy any an-tendrombohitra Seira, 

izay avy hamely ny Joda, ka dia resy ireo. 

Dia nitsangana ny taranak'i Amona sy Moaba 

namely ny avy any an-tendrombohitra Seira ka 

namono sy nandringana azy; ary nony voaringany 

ny mponina tany Seira, dia nifandringana kosa izy 

samy izy ihany. 

Ary nony tonga teo amin'ilay fitazanana any an-

efitra ny Joda, dia nijery ireo olona betsaka ireo izy, 

koa, indreo, nisy faty niampatrampatra tamin'ny 

tany, fa tsy nisy afa-nandositra. 

Ankehitriny, isika ihany koa dia tokony haka ny 
tananantsika sy ny firenentsika amin’ny alalan’ny fiderana. 
Ny herin’Andriamanitra dia  mihetsika rehefa midera isika. 
Miasa ho antsika ny anjely. Isika ihany koa dia hahita 
fandresena lehibe azo amin’ny alalan’ny fitoriana 
filazantsara feno fahagagana. Isika ihany koa dia hahatsapa 
fifaliana lehibe. 

 

2 Tantara 20:27-29 Koa dia niverina ny lehilahy 

rehetra amin'ny Joda sy Jerosalema, ary Josafata 

nitarika azy hankany Jerosalema indray tamin'ny 

fifaliana, fa Jehovah nampifaly azy ny amin'ny 

fahavalony. Ary tonga tany Jerosalema izy nitondra 

valiha sy lokanga ary trompetra ka nankao an-

tranon'i Jehovah.  Ary ny fahatahorana 

an'Andriamanitra nahazo ny fanjakana rehetra 

manodidina, nony efa reny fa Jehovah no niady 

tamin'ny fahavalon'ny Isiraely. 

Ao amin’ny fitoriana filazantsara feno fahagagana, raha 
ohatra mandeha amina trano isika, tanana, ary firenena 
amin’ny alalan’ny fiderana, dia Andriamanitra no hiasa ho 
antsika manoloana ny fahavalo. Ho hitantsika ny fivohan’ny 
varavarana ary ihany koa vahoaka manana fo vonona 
handray an’i Jesosy. Ho alaintsika ho an’Andriamanitra ny 
tananantsika! 

FANONTANIANA FAMERENANA 

1. Inona ireo fepetra roa takiana mialoha mba hahatanteraka ny vokatra eran-tany? 

 

 

 

 

2. Milazà toetra fiton’ny vavaka mahomby mba hahatanteraka ny vokatra eran-tany. 

 

 

 

 

3. Manomeza ohatra ao amin’ny baiboly momba ny fandresena azo vokatry ny fiderana 

an’Andriamanitra. 

Lesona Fahafito 

Ny Tafik’Andriamanitra 

TAFIKA LEHIBE MAHAVITA AZY 

Ezekiela mpaminany dia naminany ny amin’ilay lohasaha 
feno taolana maina. Ny faminaniany dia nikasika ny 
momban’ny firenen’Israely. Fa rehefa jerentsika ny 
fiangonana ankehitriny, izay nisy fotoana dia tsara tarehy sy 
natanjaka ka feno kristiana nahavitrika, dia lasa kristiana 
kivy no manodidina, manana ratra, difotra ary tsisy 
fanantenana.. 

Tsy izany no tafika nofaritan’Andriamanitra. Miresaka 
tafika manam-pahefana Izy, mahavitrika ary amin-kery dia 
hampandroso ny fanjakan’Andriamanitra. Ny rivotry ny 
Fanahy Masina dia mamerina indray ny tafik’Andriamanitra 
ho an’ny fijinjana aina eran-tany. 

Afaka mino miarakamin’i Ezekiela isika:  

Ezekiela 37:10 Dia naminany araka izay efa 
nandidiany ahy aho, ka dia nidiran'ny fofonaina ireo 
ka velona, dia nijoro tamin'ny tongony izy maro be 
dia maro be tokoa. 

Gideona, Ohatra iray 

Ny tafika izay hatsangan’Andriamanitra amin’izao fotoana 
izao dia tsy miankina amin’ny fahamaroana isa. Miankina 
amin’ny herin’Andriamanitra izy. Rehefa teo ambanin’ny 
fanjakana mahatsiravina nataon’ny Mediana ny 
firenen’Israely dia nandefa anjely ho amina olona iray 
Andriamanitra, dia tamin’i Gideona. 

Mpitsara 6:12 Ary Ilay Anjelin'i Jehovah niseho 
taminy ka nanao taminy hœ: Jehovah no momba 
anao, ry lehilahy mahery. 

 

Andriamanitra niteny, nino Gideona ary nanomboka 
nihetsika araka ny teny. Mariho tsara fa Andriamanitra dia 
tsy nila olona betsaka be. Nila olona nanoka-tena izay 
malina sy tsy nisy tahotra Izy. 

 

Mpitsara 7:1-7 Dia nifoha maraina koa Jerobala 

(Gideona izany) sy ny vahoaka rehetra teo aminy ka 

nitoby teo akaikin'ny loharano Haroda*; ary ny 

tobin'ny Midiana kosa teo avarany, teo an-dohasaha 

anilan'ny havoana More. Ary hoy Jehovah tamin'i 

Gideona: Maro loatra ny vahoaka eo aminao, ka tsy 

hanolotra ny Midiana eo an-tànany Aho, fandrao 

hirehareha amiko ny Isiraely ka hanao hœ: Ny 

tanako ihany no namonjy ahy. 

Koa ankehitriny andeha miantso eo anatrehan'ny 

vahoaka hœ: Na iza na iza no matahotra sy 

mangovitra, aoka izy hiverina ka hiala amin'ny tany 

havoan'i Gileada. Dia niverina ny olona roa arivo sy 

roa alina; fa ny iray alina no sisa. 

Fa hoy Jehovah tamin'i Gideona: Mbola maro ihany 

ny olona; koa ampidino ho eo amin'ny rano izy, ary 

eo no hizahako tœtra azy ho anao; ary izay 

holazaiko aminao hœ: Io no hiaraka aminao, dia izy 

no hiaraka aminao; ary izay rehetra holazaiko 

aminao hœ: Io no tsy hiaraka aminao, dia izy kosa 

no tsy hiaraka aminao. 

Ary dia nampidinin'i Gideona ho eo amin'ny rano ny 

olona; ary hoy Jehovah taminy: Izay rehetra 

milelaka rano amin'ny lelany tahaka ny filelaky ny 

amboa dia atokàny, ary izay rehetra mandohalika 

kosa hisotro dia atokàny koa. 

 Ary telon-jato lahy no isan'izay nanainga ny tànany 

tamin'ny vavany ka nilelaka; fa ny olona sisa 

rehetra dia nandohalika hisotro rano. 

 Ary hoy Jehovah tamin'i Gideona: Ny telon-jato 

lahy izay nilelaka rano no hamonjeko anareo ka 

hanolorako ny Midiana eo an-tananao; fa aoka ny 

olona sisa rehetra samy hody any amin'ny fonenany 

avy. 

Andriamanitra dia misintona ny lehilahy sy ny vehivavy 
eran’izao tontolo izao mba hiomana hiditra ao amin’ny ady. 
Isika dia tafika lehibe iray izay mandroso amin’ny herin’ny 
Fanahiny sy ny Teniny, tahaka ny mpiady mahery mandrava 
ny herin’ny fahavalo, ary maka indray ny faritra izay very. 

Andriamanitra dia miteny amin’ny fiangonana ankehitriny 
tahaka ny nitenenany tamin’i Gideona, “Momba anao 
Andriamanitra, ry lehilahy mahery”. 

Faminanian’I Joela 
� Miomana Ho Amin’ny Ady! 

Ny hiakan’ny ady avy amin’ny  Joela mpaminany dia mbola 
ho an’ny ankehitriny. Izay ihany no hiaka amin’ny adin’ny 
Tompo amin’ny mpanompony rehetra eran’izao tontolo 
izao. 

 

Joela 2 :1,11 4 :9 Tsofy ao Ziona ny anjomara! Ary 

miantsoa mafy ao an-tendrombohitro masina! Aoka 

hangovitra ny mponina rehetra amin'ny tany; Fa avy 

ny andron'i Jehovah, eny, efa antomotra izany, 

Ary Jehovah mahatonga kotroka eo alohan'ny 

miaramilany; Fa lehibe indrindra ny tobiny ary 

mahery izay manatanteraka ny teniny; Fa lehibe sy 

mahatahotra indrindra ny andron'i Jehovah, ka iza 

no mahatanty izany? 

  Antsoy any amin'ny jentilisa izany, miantsoa hanao ady masina, 

fohazy ny lehilahy mahery, aoka handroso ny mpiady rehetra ka 

hiakatra! 

Misy fifohazana ao am-pon’ny mino, faniriana lehibe ny ho 
lehilahy sy vehivavy maherin’Andriamanitra.  

� Mandroso Amin-kery 

Tafika mahery setra no handroso miarakamin’ny fitiavana 
mahery vaika, finoana mahery marisika ary fankatoavana 
mahery mba hampandroso ny fanjakan’Andriamanitra. 

Matio 11:12 Ary hatramin'ny andron'i Jaona 
Mpanao-batisa ka mandraka ankehitriny ny 
fanjakan'ny lanitra dia rombahina, ary ny 
mpandrombaka maka azy an-keriny. 

� Vokatra eran-tany 

Ny tanjon’ny famoriana ny tafik’Andriamanitra dia ny 
vokatra eran’izao tontolo izao. Efa akaiky ny andro farany, 
Hiverina tsy ho ela Jesosy. Ny Fanahin’Andriamanitra dia 
mihetsika eran’izao tontolo izao miarakamin’ny famoronana 
fahagagana, sy famantarana, zava-mahatalanjona izay tsy ary 
mbola hitantsika na henontsika hatramin’izay. 

Mitohy ny faminanian’i Joela. 

Joela 4:13-14 Arosoy ny fijinjana, fa masaka ny 
vokatra; Avia ianareo, ka manosihose, fa feno ny 
famiazam-boaloboka, mihoatra ny vata fanantazana, 
fa be ny faharatsiany. 

He izany vahoaka mireondreona ao amin'ny 

lohasaha fitsarana! Fa efa antomotra ny andron'i 

Jehovah ao amin'ny lohasaha fitsarana. 

FIADIAN’ANDRIAMANITRA  

Andriamanitra dia tsy namela antsika tsy hisy fiarovana 
manoloana ny fahavalo. Nanomana fiadiana ho an’ny 
fiarovana sy fandresentsika Izy. 

Efesiana 6:10-17  Farany, mahereza ao amin'ny 
Tompo sy amin'ny herin'ny faherezany. 

Tafio avokoa ny fiadian'Andriamanitra, mba 

hahazoanareo hifahatra amin'ny fanangolen'ny 

devoly. Fa isika tsy mitolona amin'ny nofo aman-

drà, fa amin'ny fanapahana sy amin'ny fanjakana sy 

amin'ny mpanjakan'izao fahamaizinana izao, dia 

amin'ny fanahy ratsy eny amin'ny rivotra. Ary noho 

izany, dia raiso avokoa ny fiadian'Andriamanitra, 

mba hahazoanareo hanohitra amin'ny andro 

mahory; ary rehefa vitanareo avokoa, dia 

hahafahatra ianareo. Mifahara ary, ka sikino 

fahamarinana ny valahanareo, ary mitafia ny rariny 

ho fiarovan-tratra, ary kiraroy ny fahavononam-

panahy avy amin'ny filazantsaran'ny fihavanana ny 

tongotrareo; ary ho fanampin'izany rehetra izany dia 

tano ny finoana ho ampinga, izay hahazoanareo 

hamono ny zana-tsipìka mirehitra rehetra izay 

alefan'ilay ratsy. Ary raiso ny famonjena ho 

fiarovan-doha sy ny tenin'Andriamanitra ho sabatry 

ny Fanahy 

 

Tokony hianatra ny hiakanjo ny fiadian’Andriamanitra  
rehetra isika alohan’ny hifanandrina amin’ny fahavalo. 
Fotoana hiomanana izao, handraisana ny fiadiantsika ara-
panahy, mba ho voaharo amin’ny ràn’i Jesosy sy ny 
ampingan’ny finoana.   

Fahamarinana 

Ny fahamarinana dia tahaka ny fehin-kibo, mihazona ny 
zavatra rehetra eo amin’ny toerana izy. Raha tsy mahitsy 
tsara isika eo amin’ny fiainantsika ara-panahy, dia tsy 
haharitra ilay akanjo fiadiana. 

Rariny 

Ny rariny dia mahatonga ny fiarovana manoloana ny 
fahavalo. Rehefa voarakotry ny fiarovan-tratra dia ny rariny 
isika, dia afaka ny hijoro manoloana ny fanafihan’ny 
fahavalo. 

Filazantsaran’ny Fihavanana 

Ny filazantsaran’ny fihavanana dia manome filaminana sy 
fiarovana mba hahatonga antsika hijoro manoloana ny 
fahavalo. 

Ampingan’ny Finoana 

Ny ampingan’ny finoana dia miteraka fiarovana manontolo. 
Hamono ny zana-tsipika mirehitra alefan’ny fahavalo izany. 

Fiarovan-doha dia ny Famonjena 

Ny fiarovan-doha ny amin’ny famonjena dia miaro ny loha. 
Rehefa azontsika tsara ny hoe famonjena feno izay 

namatsin’Andriamanitra  ny olombelona ary manavao ny 
saintsika amin’izany famonjena izany isika, dia voaharo 
isika. 

Sabatry Ny Fanahy 

Ny Sabatry ny Fanahy no hany fiadiana tokana izay afaka 
hanafihantsika. Satana dia tsy manana fiarovana na dia iray 
aza izay afaka ny hanakanany io fiadiana mahery io rehefa 
hinoantsika sy hambarantsika amin’ny vavantsika ny 
tenin’Andriamanitra.  Afaka mampiasa y sabatry ny Fanahy 
isika mba hampandrosoantsika amin-kery  ny 
fanjakan’Andriamanitra. 

Fivavahana Amin’ny Teny Tsy Fantatra 

Ny vavaka dia mamela ny herin’Andriamanitra ny hikoriana 
ao amin’ny fiainantsika. Aorinan’ny hitafiantsika ny 
fiadiana iray manontolo ho amin’ny ady, dia amin’ny 
alalan’ny vavaka ihany no hidirantsika eo amin’ny tanin’ny 
ady. 

Raha ohatra ka tsy mpiady mahery isika ao anatin’ny vavaka 
dia tsy afaka ny hiady ao amin’ny tafik’Andriamanitra isika. 

Efesiana 6:18 ary mivavaha mandrakariva ao 
amin'ny Fanahy amin'ny fivavahana rehetra sy ny 
fangatahana, ka miambena amin'izany amin'ny 
faharetana sy ny fangatahana rehetra ho an'ny 
olona masina rehetra, 

 

NY FANALAHIDIN’NY FANJAKANA 

Jesosy dia naka ny fanalahidin’ny fanjakana indray ary 
nomeny antsika izany. Ny fiangonana dia manana 
andraikitra hampiasa izany fanalahidy izany mba hitondra 
ny filazantsara amin’ny firenena rehetra eran’izao tontolo 
izao. 

Apokalypsy 1:18 dia Ilay velona; efa maty Aho, 
nefa, indro, velona mandrakizay mandrakizay sady 
manana ny fanalahidin'ny fahafatesana sy ny 
fiainan-tsi-hita.  

Matio 16:19 Homeko anao ny fanalahidin'ny 

fanjakan'ny lanitra; ka na inona na inona fehezinao 

eto ambonin'ny tany dia hofehezina any an-danitra; 

ary na inona na inona vahanao ety ambonin'ny tany 

dia hovahana any an-danitra. 

Ny Ràn’i Jesosy 

Ny fanalahidin’ny fandresena voalohany dia ny ràn’i Jesosy. 
Amin’ny fotoana izay hanekentsika an’i Jesosy ho Tompo 
sy Mpamonjy ny fiainantsika dia lasa afaka hampiasaintsika 
io fanalahidy io. 

Hebreo 9:12-14 ary tsy mba nitondra ran'osilahy sy 
ran-janak'omby Izy, fa ny ran'ny tenany, dia niditra 
indray mandeha ho any amin'ny fitœrana masina ka 
nahazo fanavotana mandrakizay. Fa raha ny 
ran'osilahy sy ny ran'ombilahy ary ny lavenom-
bantotr'ombivavy afafy amin'izay voaloto no 
manamasina hatramin'ny fanadiovana ny nofo, 
mainka fa ny ran i Kristy, Izay nanatitra ny tenany 
tsy manan-tsiny ho an'Andriamanitra, tamin'ny 
alalan'ny Fanahy mandrakizay, no hahadio ny 
fieritreretanareo ho afaka amin'ny asa maty mba 
hanompoanareo an'Andriamanitra velona. 

� Mandresy Noho Ny Amin’ny Rà  

Noho ny amin’ny ràn’i Jesosy, dia naverina amin’ny 
toerantsika tany am-piandohana izay narian’i Adama 
nanoloana an’i Satana isika. Tsy ilay tsy manam-
panantenana sy resy intsony isika. Lasa mpandresy 
miezinezina indray isika. 

Afaka mandresy an’i Satana noho ny amin’i ràn’i Jesosy 
isika. 

Apokalypsy 12:11 Ary izy ireo naharesy azy noho 
ny amin'ny ran'ny Zanak'ondry Sy ny teny filazana 
Azy, Ary tsy nankamamy ny ainy intsony iry, na dia 
ho faty aza. 

� Fiarovana Noho Ny Amin’ny Rà 

Misy fiarovana sy fandresena amin’ny alalan’ny rà. Tokony 
hanomboka hanonona am-pahatokiana isika fa voarakotry 
ny ran’i Jesosy ary handresy an’i Satana isika noho ny 
amin’ny ràny Zanak’ondry. 

Tenin’Andriamanitra 

Rehefa aloaky ny vavantsika ny tenin’Andriamanitra, dia 
lasa hery matanjaka eo amin’ny fiainantsika izany. Ny 
tenin’Andriamanitra no sabatry ny Fanahy.  

� Mitondra Fandresena Ny Teny 

Ny Apostoly Jaona dia nanoratra mikasika ny zatovo izay 
nahalala ny teny ka nanana ny fandresena. 

1 Jaona 2:14bNanoratra taminareo zatovo aho, 

satria mahery ianareo, ary mitœtra ao anatinareo ny 

tenin'Andriamanitra, sady efa naharesy ilay ratsy 

ianareo. 

Rehefa fantatsika ary tononontsika ny tenin’Andriamanitra, 
dia afaka mahazo ny fandresena isika.  

���� Manambara Ny Teny 

Ilay kapiteny izay nanatona an’i Jesosy nitady fanasitranana 
ny mpanompony dia nahalala ny fahefana sy ny mahazava-
dehibe ny fitenenana. 

Matio 8:8-10 Fa namaly ilay kapiteny ka nanao hœ: 
Tompoko, tsy miendrika hidiranao ao ambanin'ny 
tafon-tranoko aho; fa mitenena ihany, dia ho sitrana 
ny ankizilahiko.  Fa izaho koa mba lehilahy manan-
dehibe ihany ka manana miaramila izay feheziko; ary 
raha hoy izaho amin'ny anankiray: Mandehana, dia 
mandeha izy; ary amin'ny anankiray koa: Avia, dia 
avy izy; ary amin'ny andevolahiko: Ataovy izao, dia 
manao izy. 

Ary nony nahare izany Jesosy, dia gaga ka niteny 

tamin'izay nanaraka Azy hœ: Lazaiko aminareo 

marina tokoa fa tsy mbola nahita finoana lehibe toy 

izany Aho na dia tamin'ny Isiraely aza. 

Ny Anaran’i Jesosy 

Jesosy dia mampanantena izay mino ny Anarany ka 
mandeha eran’izao tontolo izao mitory ny filazantsarany, fa 
hisy famantarana sy fahagagana hanaraka azy. 

Marka 16:15-18 Ary hoy Izy taminy: Mandehana 
any amin'izao tontolo izao ianareo, ka mitoria ny 
filazantsara amin'ny olombelona rehetra]  [Izay mino 
sy atao batisa no hovonjena; fa izay tsy mety mino 
no hohelohina 

 Ary izao famantarana izao no hanaraka izay mino: 

hamoaka demonia amin'ny anarako izy; hiteny 

amin'ny fiteny izay tsy mbola hainy izy;]  [handray 

menarana izy; ary na dia misotro zava-mahafaty aza 

izy, dia tsy hampaninona azy izany; hametra-tanana 

amin'ny marary izy, dia ho sitrana ireny 

  

���� Mangataha Amin’ny Anarany 

Jesosy dia nanome antsika ny zo sy ny tombotsoa hampiasa 
ny Anarany. Nampianatra antsika hampiasa ny Anarany Izy. 

Jaona 14:12-14 Lazaiko aminareo marina dia 

marina tokoa: Izay mino Ahy, ny asa ataoko no 

hataony koa; ary hanao asa lehibe noho izany aza 

izy, satria Izaho mankany amin'ny Ray. Ary na 

inona na inona no hangatahinareo amin'ny anarako, 

dia hataoko izany, mba hankalazana ny Ray eo 

amin'ny Zanaka. Raha mangataka zavatra amiko 

amin'ny anarako* ianareo, dia hataoko izany.  

 

Jaona 16:23-24 Ary amin'izany andro izany dia tsy 

hanontany Ahy na inona na inona ianareo; lazaiko 

aminareo marina dia marina tokoa fa na inona na 

inona hangatahinareo amin'ny Ray dia homeny 

anareo amin'ny anarako izany. Mandraka 

ankehitriny dia tsy mbola nangataka na inona na 

inona tamin'ny anarako ianareo; mangataha, dia 

hahazo ianareo, mba ho tanteraka ny fifalianareo. 

���� Ambonin’ny Anarana Rehetra 

Ny Anaran’i Jesosy dia Anarana ambonin’ny anarana 
rehetra. Amin’ny Anarany no handohalihan’ny lohalika 
rehetra any amin’ny fanjakana eny amin’ny lanitra sy 
fanjakana ara-boajanahary. 

Filipiana 2:9-10 Koa izany no 

nanandratan'Andriamanitra Azy indrindra sy 

nanomezany Azy ny anarana izay ambony noho ny 

anarana rehetra, mba ho amin'ny anaran'i Jesosy 

no handohalehan'ny lohalika rehetra, na ny any an-

danitra, na ny ety an-tany, na ny any ambanin'ny 

tany, 

� Fanasitranana Ao Amin’ny Anarany 

Petera sy Jaona dia nitondra fanasitranana tamin’ny 
Anarany. 

Asan'ny Apostoly 3:6;12;16 Fa hoy Petera: Tsy 

manana volafotsy na volamena aho, fa izay ananako 

no omeko anao: Amin'ny anaran'i Jesosy Kristy avy 

any Nazareta, mitsangantsangàna. 

Ary Petera, nony nahita, dia namaly ny vahoaka 

hœ: Ry lehilahy Isiraely, nahoana no talanjona 

amin'izany ianareo? Ary nahoana no mandinika anay 

ianareo, toa herinay na fahamasinanay no 

nanaovanay azy ho afa-mandeha? 

Ary ny anarany no nampahatanjaka io lehilahy 

hitanareo sy fantatrareo io noho ny finoana ny 

anarany; eny, ny finoana izay azo amin'ny alalany 

no nahazoany izao fahasitranana tsara eto 

imasonareo rehetra izao. 

� Ny Demonia Manaiky 

Paoly dia nandidy ny demonia hivoaka tamin’ny Anaran’i 
Jesosy. 

Asan'ny Apostoly 16:18 Ary nataony tamin'ny 
andro maro izany. Ary sosotra Paoly, dia nitodika ka 

nanao tamin'ny fanahy hœ: Mandidy anao amin'ny 
anaran'i Jesosy Kristy aho hivoaka aminy. Dia 
nivoaka tamin'izany ora izany indrindra izy. 

Famintinana 

Ny Kristiana tsirairay izay ao amin’ny tafiky ny Iraka Lehibe 
dia tokony afaka mampiasa ireo fanalahidy telo ao amin’ny 
filazantsara feno fahagagana ireo. Ao amin’ny bokin’ny 
Asan’ny Apostoly, dia hitantsika ny fampiasan’ireo 
mpianatra ny fanalahidy ho amin’ny fijinjana aina maro 
lehibe. 

Ankehitriny, tahaka ny tao amin’ny bokin’ny Asan’ny 
Apostoly, dia misy tafik’Andriamanitra lehibe izay 
mitsangana, mitafy fiadiana dia ireo fanalahidy mahery sy 
enti-mandresy ireo. Ny famantarana sy ny fahagagana dia 
hanamarina ny tenin’Andriamanitra eny amin’ny làlana 
rehetra ao amin’ny tananantsika. Satria voatafy fiadiana ary 
manana ny ilaina ho an’ny fitoriana filazantsara feno 
fahagagana ny tafik’Andriamanitra, dia efa nanomboka ny 
fijinjana lehibe ny amin’ny andro farany. 

FANONTANIANA FAMERENANA 

1. Iza no ao amin’ny tafik’Andriamanitra amin’izao fotoana izao? 

 

 

 

 

 

 

. Lazao ny fitafiana enti-miady tsirairay ary lazao ny asan’ny tsirairay. 

 

 

 

 

 

 

 

3. Inona ireo fanalahidy telon’ny fitoriana filazantsara feno fahagagana? 

Lesona Fahavalo 

Fitoriana Filazantsara Mahery Vaika sy Miasa 

Ny fomba fiasan’ny mpitondra fivavahana laika dia 
noravana. Andriamanitra dia manangana taranaka mpino 
vaovao. Mahasahy mandeha sy manao ny asa mitovy 
amin’ny naton’i Jesosy izy. 

EVANJELISTA  MAHERY 

Tanin’ny Vokatra  

Hoy Jesosy hoe be ny vokatra fa ny mpiasa no vitsy. 
Andriamanitra Raintsika no Tompon’ny vokatra, ary 
nandefa mpiasa ho eny an-tsaha Izy. 

Matio 9:37-38Dia hoy Izy tamin'ny mpianany: Be ny 
vokatra, fa ny mpiasa no vitsy; koa amin'izany 
mangataha amin'ny Tompon'ny vokatra mba 
hampandehanany mpiasa hamory ny vokatra. 

Lalàn’ny Famafazana - Fijinjàna 

Ny Lalàn’ny famafazana sy fijinjan’Andriamanitra dia 
mbola marina sy hiainana. 

Ny fiangonana dia hijinja izay nafafiny amin’ny lafiny 
rehetra. Raha tsy mijanona isika, dia hahita ny vokatra. 

Galatiana 6:7-9 Aza mety hofitahina ianareo; 

Andriamanitra tsy azo vazivazina, fa izay afafin'ny 

olona no hojinjany. Fa izay mamafy ho an'ny nofony 

dia hijinja fahasimbana avy amin'ny nofo; ary izay 

mamafy ho an'ny Fanahy dia hijinja fiainana 

mandrakizay avy amin'ny Fanahy. Ary aza mba 

ketraka amin'ny fanaovan-tsoa isika; fa amin'ny 

fotoan'andro no hijinjantsika, raha tsy reraka isika. 

Mamatsy- Mampitombo 

Andriamanitra dia nampanantena fa hamatsy voa hafafy ary 
mofo ho famatsiana ho an’izay ilaina. Nampanantena ihany 
koa Izy fa hahamaro isa ny voa ary  hampitombo ny vokatra. 

2 Korintiana 9:10 Ary Izay manome voa ho an'ny 
mpamafy sy mofo hohanina dia hanome sy hahabe 
ny voa afafinareo ary hampitombo ny vokatry ny 
fahamarinanareo, 

Fitoriana Filazantsara Feno Fahagagana 

Ny fahagagana dia tena ampahan’ny manan-danja 
nampianarin’i Jesosy mikasika ny fitoriana filazantsara ao 
amin’ny Iraka Lehibe. 

 

Marka 16:15 ;17 ;18 ;20 Ary hoy Izy taminy: 

Mandehana any amin'izao tontolo izao ianareo, ka 

mitoria ny filazantsara amin'ny olombelona rehetra 

 Ary izao famantarana izao no hanaraka izay mino: 

hamoaka demonia amin'ny anarako izy; hiteny 

amin'ny fiteny izay tsy mbola hainy izy;  handray 

menarana izy; ary na dia misotro zava-mahafaty aza 

izy, dia tsy hampaninona azy izany; hametra-tanana 

amin'ny marary izy, dia ho sitrana ireny 

 Fa izy ireo kosa dia lasa ka nitori-teny eny tontolo 

eny, ary ny Tompo niara-niasa taminy ka 

nanamarina ny teny tamin'ny famantarana izay 

nomba azy. Amena 

 

Matio 28:19-20 koa mandehana ianareo, dia ataovy 

mpianatra ny firenena rehetra, manao batisa azy ho 

amin'ny anaran'ny Ray sy ny Zanaka ary ny Fanahy 

Masina sady mampianatra azy hitandrina izay 

rehetra nandidiako anareo; ary, indro, Izaho momba 

anareo mandrakariva ambara-pahatongan'ny 

fahataperan'izao tontolo izao. 

 

Jesosy dia niteny fa isika dia tokony handeha ho any 
amin’ny olona rehetra ary hanao mpianatra ny firenena 
rehetra. Tokony hataontsika batisa sy hampianarintsika izay 
rehetra nandidian’i Jesosy ireny. Tokony hampianarintsika 
ny mpino hoe ahoana no fomba hahombiazana  ao amin’ny 
fitoriana filazantsara, ny famoahana devoly, ary ny 
fametrahan-tanana amin’ny marary. 

Jesosy, Ilay Modelintsika 

Jesosy dia nanomboka ny asa manokana tamin’ny alalan’ny: 

� Fampianarana 

� Fitorian-teny 

� Fanasitranana 

� Fitondrana fanafahana sy fanasitranana 

� Fanafahana ny gadra 

� Fananana fitiavan-dalina 

Lioka 4:18 Ny Fanahin'i Jehovah no ato amiko, 

Satria nanosotra Ahy hitory teny soa mahafaly 

amin'ny malahelo Izy; Naniraka Ahy hitory 

fandefasana amin'ny mpifatotra Izy, Sy 

fampahiratana amin'ny jamba, Hanafaka izay 

nampahorina, 

. 

Matio 9:35-36 Ary Jesosy nandeha nitety ny 

tanàna rehetra sy ny vohitra, nampianatra tao 

amin'ny synagoga sy nitory ny filazantsaran'ny 

fanjakana ary nahasitrana ny aretina rehetra 

mbamin'ny rofy rehetra. 

Ary nony nahita ny vahoaka Jesosy, dia nahonena 

Azy ny fijeriny ireo, satria nampahantraina ireo ka 

nafoy toy ny ondry tsy misy mpiandry. 

 

Jaona 14:12 Lazaiko aminareo marina dia marina 

tokoa: Izay mino Ahy, ny asa ataoko no hataony 

koa; ary hanao asa lehibe noho izany aza izy, satria 

Izaho mankany amin'ny Ray. 

FITOMBOANA 

Tany am-boalohany, ny asa fanompoan’i Jesosy dia voafetra 
tamina tanana na tanan-dehibe. 

Mpianatra Roa Ambin’ny Folo 

Ary Jesosy nanomboka nampitombo ny Asa fanompoany  
tamin’ny fanirahana mpianatra roa ambin’ny folo. Tokony 
hanao asa fanompoana mitovy amin’ilay nasehony azy izy. 
Tokony hiasa miarakamin’ilay fitiavana sy ilay 
famindrampo izay nananany izy. 

Matio 9:36-38 Ary nony nahita ny vahoaka Jesosy, 
dia nahonena Azy ny fijeriny ireo, satria 
nampahantraina ireo ka nafoy toy ny ondry tsy misy 
mpiandry. Dia hoy Izy tamin'ny mpianany: Be ny 
vokatra, fa ny mpiasa no vitsy; koa amin'izany 
mangataha amin'ny Tompon'ny vokatra mba 
hampandehanany mpiasa hamory ny vokatra. 

Mpianatra Roa Ambin’ny Folo 

Voalohany indrindra ny mpianatra dia nandray toro-làlana 
hivavaka ho an’ny vokatra. Avy eo nantsoiny ireo – nandray 
ny hery– ary nirahina. 

Matio 10:1,5,7,8 Ary Jesosy niantso ny mpianany 
roa ambin'ny folo lahy hankeo aminy ka nanome azy 

fahefana hamoaka fanahy maloto sy hahasitrana ny 
aretina rehetra mbamin'ny rofy rehetra. 

 Ireo roa ambin'ny folo lahy ireo dia nirahin'i Jesosy 

ka nodidiany hœ: Aza mandeha any amin'ny 

lalan'ny jentilisa, ary aza miakatra amin'izay 

tanànan'ny Samaritana, 

Ary raha mandeha ianareo, dia mitoria hœ: Efa mby 

akaiky ny fanjakan'ny lanitra. 

Sitrano ny marary, atsangano ny maty, diovy ny 

boka, avoahy ny demonia; efa nahazo 

maimaimpoana ianareo, koa manomeza 

maimaimpoana. 

. 

Mpianatra Fitopolo 

Rehefa niverina tamim-pifaliana ireo mpianatra roa 
ambin’ny folo, dia nanendry mpianatra fitopolo indray 
Jesosy ka naniraka azy. 

Lioka 10:1,9 Ary nony afaka izany, ny Tompo 
nanendry olona hafa koa, dia fito-polo lahy, ka 
naniraka azy tsiroaroa hialoha Azy any amin'ny 
tanàna sy ny tany rehetra izay efa halehany. 

Ary sitrano izay marary ao, ka lazao amin'ny olona 

hœ: Efa mby akaiky anareo ny 

fanjakan'Andriamanitra. 

Ny Mpino Tsirairay 

Aloha kelin’ny handaozana ity tany ity, dia nantsoiny Jesosy 
ny mpino rehetra ka nirahiny. Ny mpino dia tokony hanao 
ny asa, ary eny asa mihoatra noho ny an’i Jesosy aza. 

Marka 16:15,17-18 Ary hoy Izy taminy: Mandehana 
any amin'izao tontolo izao ianareo, ka mitoria ny 
filazantsara amin'ny olombelona rehetra 

 Ary izao famantarana izao no hanaraka izay mino: 

hamoaka demonia amin'ny anarako izy; hiteny 

amin'ny fiteny izay tsy mbola hainy izy; 

 handray menarana izy; ary na dia misotro zava-

mahafaty aza izy, dia tsy hampaninona azy izany; 

hametra-tanana amin'ny marary izy, dia ho sitrana 

ireny 

Jesosy dia nilaza fa rehefa mitory ny filazantsara isika, dia 
hiaraka amintsika izy amin’ny fanamarinana ny Teniny 
amin’ny famantarana. Tokony hiandry fahagagana isika.  

Jesosy dia nampianatra antsika hanao ny asa sahala amin’ny 
asa nataony teto an-tany. Mba hahafantarana ny 
planin’Andriamanitra ho amin’ny filazantsara mahomby, dia 

tokony hamaky ny Matio, Marka, Lioka ary Jaona isika ary 
mahita ny tenantsika manao mitovy tsisy valaka ny amin’ny 
asa izay nataon’i Jesosy. 

Jaona 14:12 Lazaiko aminareo marina dia marina 
tokoa: Izay mino Ahy, ny asa ataoko no hataony 
koa; ary hanao asa lehibe noho izany aza izy, satria 
Izaho mankany amin'ny Ray. 

. 

Mbola tsy tapitra ny asan’i Jesosy. Hoy Jaona hoe raha 
nosoratana tanaty boky daholo izay nataony dia na ny tany 
aza tsy omby izany. 

Jaona 21:25 Ary misy zavatra maro hafa koa izay 
nataon'i Jesosy, ka raha voasoratra tsirairay avokoa 
izany rehetra izany, ataoko fa izao tontolo izao aza 
dia tsy omby ny boky voasoratra. 

Hery Mitovy 

Hery mitovy, dia ny Fanahy Masina izay nilatsaka tamin’i 
Jesosy mba hahavonona Azy ho amin’ny asa fanompoany 
teto an-tany, no hany afaka manome hery ny kristiana 
ankehitriny. 

Asan'ny Apostoly 1:8 Fa hahazo hery ianareo 
amin'ny hilatsahan'ny Fanahy Masina aminareo, ary 
ho vavolombeloko any Jerosalema sy eran'i Jodia sy 
Samaria ary hatramin'ny faran'ny tany. 

Ilay hery izay tonga amin’ny alalan’ny batisan’ny Fanahy 
Masina, no hery ahafahana ho vavolombelon’i Jesosy 
Kristy. Ny herin’Andriamanitra dia afaka ho azon’ny mpino 
tsirairay  mba hahombiazany amin’ny fitoriana filazantsara 
feno fahagagana. 

FITORIANA FILAZANTSARA MAHERY VAIKA 

Fifanandrinana Tsy Takatry Ny Saina 

Ny fivavahan’ny jentilisa dia maneho fisehoan-javatra tsy 
takatry ny saina amin’ny alalan’ny herin’ny demonia. Mba 
hahatratrarana ny very izay tafiditra amin’ny fivavahana 
amin’ny devoly, dia tena zava-dehibe ho an’ny mpino, izay 
feno ny Fanahin’Andriamanitra, ny maneho ny Heriny 
Lehibe amin’ny alalan’ny famantarana sy fahagagana. Ny 
fanaovana fahagagana, famantarana sy zavatra 
mahatalanjona dia fitaovana fanehoan-kery izay 
nomen’Andriamanitra ny Tenany. 

T.L. Osborn dia nanoratra hoe, 

Io « Filazantsaran’ny fanjakana » io, izay notoriana 
tamin’ny herin’ny Fanahy Masina, nohamarinana 

tamin’ny famantarana sy fahagagana sy zava-
mahatalanjona maro, no tena mahatonga ny 
fandresena lehiben’ny filazantsara lehibe ho amin’ny 
taranaka rehetra. 

Ny tena ankamaroan’ny olona amin’izao tontolo izao dia 
manana fitodihana tsy takatry ny saina. Ny filazantsara izay 
tonga amin-kery tsy takatry ny saina ihany no tadiaviny, 
ilainy ary hekeny– hery lehibe kokoa noho ny heriny 
manokana. 

Ny fifanandrinana an-kery dia fanehoana hita maso ary azo 
tsapain-tanana fa Jesosy Kristy dia mahery lavitra noho ny 
andriamanitra tsy izy izay ivavahany sy atahorany.  

John Wimber ao amin’ny bokiny « Fitoriana Filazantsara  
Mahery Vaika» dia nanoratra, 

Ny fomba rehetra na hery izay tokony ho resena mba 
hahatonga ny filazantsara hinoana dia midika fa tokony 
hisy fifanandrinana mahery vaika. 

Ny mpanoratra ny bokin’ny hebreo dia nanoratra ny amin’ny 
mahazava-dehibe ny famantarana, ny fahagagana, ny zava-
mahatalanjona ary  ny fanomezam-pahasoavan’ny Fanahy 
Masina mba hahatratrarana ny very. 

Hebreo 2:3-4 hataontsika ahoana no fandositra, 
raha tsy mitandrina izao famonjena lehibe izao isika? 
dia ilay nampilazaina ny Tompo tamin'ny voalohany, 
ary nohamafin'izay nandre tamintsika kosa, 

sady Andriamanitra koa no niara-nanambara taminy 

tamin'ny famantarana sy ny fahagagana ary 

tamin'ny asa lehibe samy hafa sy ny fanomezana ny 

Fanahy Masina nozarazarainy araka ny sitrapony. 

. 

Fahagagana Mises En Evidences 

Ny filazantsara izay hamarinin’ny famantarana sy 
fahagagana dia hahatonga vokatra mahafinaritra. Na 
tamin’ny alalan’i Petera, na Filipo na Paoly dia nitovy foana 
ny vokatra: 

� Nitory ny filazantsara izy ireo 

� Ny fahagagana dia hita tena maso 

� Vahoaka maro no nino 

Paoly dia nilaza fa ny filazantsara dia herin’Andriamanitra 

Romana 1:16 Fa tsy menatra ny filazantsara aho; fa 

herin'Andriamanitra ho famonjena izay rehetra mino 

izany, amin'ny Jiosy aloha, dia vao amin'ny jentilisa 

koa.  

Ny fahagagana dia hanaraka ny fitoriana ny teny hatrany 
hatrany. 

Marka 16:20 Fa izy ireo kosa dia lasa ka nitori-teny 
eny tontolo eny, ary ny Tompo niara-niasa taminy 
ka nanamarina ny teny tamin'ny famantarana izay 
nomba azy. Amena 

Rehefa miarakamin’ny fanambarana ny filazantsara ny 
famantarana sy ny fahagagana, dia manatona an’i Jesosy 
foana ny olona. 

Rehefa lalinintsika ny bokin’ny Asan’ny Apostly, dia 
hitantsika fa isaky ny feno ny Fanahy Masina ny olona, dia 
lasa evanjelista mahery vaika  ho an’i Jesosy Kristy izy ireo. 

Herin’i Jesosy 

Jesosy dia nilaza fa Izy dia nohosoran’ny Fanahy Masina 
mba hitory. 

 

Lioka 4:18 Ny Fanahin'i Jehovah no ato amiko, 

Satria nanosotra Ahy hitory teny soa mahafaly 

amin'ny malahelo Izy; Naniraka Ahy hitory 

fandefasana amin'ny mpifatotra Izy, Sy 

fampahiratana amin'ny jamba, Hanafaka izay 

nampahorina, 

Ny mitory tsy misy ny fanosoran’ny Fanahy Masina dia tsy 
mahomby. Ny fanambarana amin-kery amin’ny alalan’ny 
hosotra dia manome vokatra foana. 

Modelin’ny Testamenta Vaovao  
� Filipo Tany Samaria 

Asan'ny Apostoly 8:5-8 Ary Filipo nidina tany an-

tanàna any Samaria ka nitory an'i Kristy tamin'ny 

olona tao. Ary ny vahoaka betsaka dia niray hevitra 

nihaino izay nolazain'i Filipo, raha nandre azy sy 

nahita ny fahagagana nataony. Fa ny fanahy maloto 

niantso tamin'ny feo mahery, dia nivoaka tamin'ny 

maro izay nanana azy; ary maro ny mararin'ny 

paralysisa sy ny mandringa no nositraniny. 

 Dia nisy fifaliana lehibe tao amin'izany tanàna 

izany. 

Ny olona tany Samaria dia nandre izay nolazain’i Filipo, ary 
nahita ny fahagagana izay nataony. 

� Filipo Sy Ilay Etiopiana 

Filipo dia tsy nankatoa sy natoky fotsiny tamin’ny fitoriana 
filazantsara amin’ny maro, fa nankatoa sy nahomby koa izy 
tamin’ny fitoriana filazantsara manokana. 

Asan'ny Apostoly 8:26-31 Ary nisy anjelin'ny 

Tompo nilaza tamin'i Filipo ka nanao hœ: 

Mitsangàna, ka mandehana mianatsimo ho any 

amin'ny lalana midina avy any Jerosalema mankany 

Gaza; dia efitra izany. 

Dia nitsangana izy ka lasa nandeha; ary, indro, nisy 

lehilahy Etiopiana, tandapan'i Kandasy, 

mpanjakavavin'ny Etiopiana, sady mpitahiry ny 

hareny rehetra, ary tonga tany Jerosalema izy mba 

hivavaka; 

dia nody izy ka nipetraka teo anatin'ny kalesiny ary 

namaky teny tao amin'Isaia mpaminany 

Dia hoy ny Fanahy tamin'i Filipo: Andeha manatona 

ka mankanesa amin'io kalesy io. 

Ary Filipo nihazakazaka nankeo aminy, dia nandre 

azy mamaky teny tao amin'Isaia mpaminany, ka 

niteny taminy hœ: Moa fantatrao va izay vakinao? 

Fa hoy izy: Hataoko ahoana no fahay, raha tsy misy 

mampianatra* ahy? Ary izy nangataka an'i Filipo 

hiakatra sy hipetraka eo aminy.  

Voasoaratra fa Filipo dia “nitory” an’i Jesosy.  

Asan'ny Apostoly 8:35 Ary Filipo niloa-bava, dia 
nanomboka teo amin'izany Soratra Masina izany 
nitory an'i Jesosy taminy. 

 

Rehefa betsaka ny olona mandre ny amin’ny Iraka Lehibe, 
dia izao no havaliny, ”Tsy afaka mitory aho! Tsy afaka ny 
hijoro eo anoloan’ny olona be dia be izany aho no sady 
hiteny! Azoko antoka fa Jesosy dia tsy niresaka tamin’ny 
olona tahaka ahy! Angamba Izy niresaka tamin’ireo antsoina 
hoe mpitory!” 

Marka 16:15 Ary hoy Izy taminy: Mandehana any 

amin'izao tontolo izao ianareo, ka mitoria ny 

filazantsara amin'ny olombelona rehetra 

Tohizan’i Marka: 

Marka 16:17a Ary izao famantarana izao no 
hanaraka izay mino… 

Ny mino rehetra dia tokony hitory ny filazantsara. Na izany 
aza, ny mitory tsy midika hoe tokony hijoro ao 
ambadikin’ny pilipiotra isika, ka hitory amina 
vondron’olona. Ao amin’ny ohatra ny amin’i Filipo sy ilay 
Etiopiana, dia hitantsika i Filipo mipetraka ary mitory 
amin’olona mifanatrika aminy. 

“Ny hitory” dia midika hoe manambara na mizara tsotra 
izao ny filazantsaran’i Jesosy Kristy n’aiza n’aiza 
alehantsika. 

Asan'ny Apostoly 8:36-38 Ary raha nandeha teny 

an-dalana izy, dia tonga teo amin'izay nisy rano; ary 

hoy ilay tandapa: Indro rano, ka inona moa no 

misakana ahy tsy hatao batisa? 

Dia hoy Filipo: raha mino amin'ny fonao rehetra 

ianao, dia azo atao ihany. Ary namaly izy ka nanao 

hœ: Mino aho fa Kristy no Zanak'Andriamanitra 

Dia nasainy najanona ny kalesy; ary izy roa lahy, dia 

Filipo sy ilay tandapa, nidina ho eo amin'ny rano; 

dia nataony batisa izy. 

Ny Fomba Fiasan’i Paoly 

Paoly dia nilaza fa “nitory tsy nijanona” ny filazantsara. 

Romana 15:18-21 Fa tsy sahiko lazaina izay zavatra 

tsy nampanaovin'i Kristy ahy, na tamin'ny teny, na 

tamin'ny asa, mba hampanaiky ny jentilisa, dia 

tamin'ny herin'ny famantarana sy ny fahagagana, 

ary tamin'ny herin'ny Fanahy Masina, dia hatrany 

Jerosalema ka manodidina hatrany Ilyrikiona, no 

nahatanterahako ny fitoriako ny filazantsaran'i 

Kristy. Koa dia nataoko ho voninahitro ny hitory ny 

filazantsara toy izao: tsy eo amin'izay efa 

niantsoana an'i Kristy anefa, fandrao hanovona eo 

ambonin'izay efa naorin'ny sasany aho; fa araka ny 

voasoratra hœ: Izay tsy nilazana Azy no hahita, Ary 

izay tsy nandre no hahafantatra (Isa. 52. 15). 

Paoly dia nanolo-tena ho an’ny fitoriana filazantsara feno 
fahagagana tamin’ny toerana vaovao. Mariho fa ny olona 
izay mbola tsy ary nandre, dia tonga ary nahatakatra. Inona 
no hitany? Famantarana sy fahagagana lehibe. 

Misy ambaratonga telo ny filazantsara: 

� Teny 

� Asa 

� Famantarana sy fahagagana 

Ny fifangaroan’ny tenin’Andriamanitra tarihin’ny Fanahy 
Masina, amin’ny hetsika sy ny fahagagana no fomba fiasa 
hambaboana ny firenena ho an’ny Tompo Jesosy. 

1 Korintiana 2:1-5 Ary izaho koa, ry rahalahy, raha 

tonga tany aminareo, dia tsy tonga tamin'ny teny 

sy fahendrena marevaka, raha nitory taminareo ny 

zava-miafina izay an'Andriamanitra. Fa ninia tsy 

hahafantatra zavatra hafa teo aminareo aho, afa-tsy 

Jesosy Kristy, indrindra fa Izy voahombo tamin'ny 

hazo fijaliana; ary izaho, raha tany aminareo, dia 

azon'ny fahalemena sy ny fahatahorana ary ny 

fangovitana be; ary ny teniko sy ny toriteniko dia 

tsy tamin'ny teny fahendrena mahataona, fa 

tamin'ny fanehoan'ny Fanahy sy ny hery,  mba tsy 

niorenan'ny finoanareo amin'ny fahendren'ny olona, 

fa amin'ny herin'Andriamanitra ihany. 

. 

Fiainana Maha Kristiana Mitolona 

Mba ho tonga evanjelista mahomby amin’ny kolon-tsaina 
rehetra, dia tokony hisy fahamarinana efatra mandresy 
lahatra antsika. Ireto izany: 

� Ny herin’ny filazantsara 

� Ny herin’ny tenin’Andriamanitra 

� Ny herin’ny Anaran’i Jesosy 

� Ny fitoriana filazantsara dia tokony hatao amin-kery 

Ny maha kristiana ao amin’ny bokin’ny Asan’ny Apostoly 
dia nivelatra tamin-kery, mitolona ho amin’ny fitoriana 
filazantsara mahery vaika. 

Ny adintsika dia tsy amin’ny nofo aman-dra, na amin’ny 
olombelona, fa amin’ny herin’ny fahamaizinana. 

Ny fanjakan’Andriamanitra dia mivelatra amin-kery sady 
mandroso manohitra ny fanjakana nahorin’i Satana teto an-
tany. Ny fitoriana filazantsara mahomby dia misy ady ara-
panahy mahery vaika sy fanehoana ny herin’Andriamanitra 
amin’ny alalan’ny fitoriana filazantsara feno fahagagana. 

Matio 11:12 Ary hatramin'ny andron'i Jaona Mpanao-batisa 
ka mandraka ankehitriny ny fanjakan'ny lanitra dia 
rombahina, ary ny mpandrombaka maka azy an-keriny. 

FANONTANIANA FAMERENANA 

1. Inona ny hery hifanandrinana; ary rehefa inona no ilaina izany? 

 

 

2. Fa maninona ny vahoaka tany Samaria no liana tamin’i Filipo rehefa nitory izy? 

 

 

3. Inona ireo fahamarinana efatra izay tokony haharesy lahatra antsika mba hahatonga antsika ho 

evanjelista mahomby amin’ny kolon-tsaina rehetra? 

Lesona Fahasivy 

Miasa Amin’ny Alalan’ny Hosotra 

Ny hosotra dia ny fanatrehan’Andriamanitra azo tsapain-
tanana. Izany dia ny famindrany ny fahaiza-manaony amina 
vilany tanimanga iray azony hampiasaina, manaiky amin’ny 
zavatra rehetra hanantanteraka ny Sitrapony sy ny Asany. Ny 
fianarana mihetsika amin’izay vitan’Andriamanitra no 
fanalahidin’ny fanafahana ny hafa. Ny hosotra dia afaka ny 
mipirina, miampita ary mifindra amin’ny alalan’ny 
fametrahan-tanana. 

Hianarantsika fa nahoana Jesosy no nila ny hosotry ny 
Fanahy Masina. Izay rehetra nataon’i Jesosy tao amin’ny asa 
fanompoany teto an-tany dia nataony tamin’ny hosotra sy ny 
fanomezam-pahasoavan’ny Fanahy Masina. Nihaino Izy ary 
nahita aloha Izy tao amin’ny fanjakana ara-panahy tamin’ny 
fanomezam-pahasoavana ny amin’ny fanambarana izay vao 
nihetsika tamin’ny fanomezana ny amin’ny feo sy ny hery. 
Noho izany, na iza na iza te hanao ny asa sahala amin’izay 
nataon’i Jesosy dia tokony hianatra hiasa amin’ny 
fanosorana. 

Ny fomba voalohany nitarihan’Andriamanitra ny vahoakany 
dia amin’ny alalan’ny hosotry ny Fanahy Masina. Ny vina, 
fanambarana, fahatsapana sy fisehoan-javatra rehetra dia 
tokony hamarinina amin’ny hosotra ao anaty. Ao amin’ny 
fitoriana filazantsara feno fahagagana, ny fahatsapana 
rehetra dia tokony handray ny fanamarinan’ny 
vavolombelona ao anatintsika. Rehefa mandroso ary miasa 
amin’ny alalan’ny fanomezam-pahasoavana ny amin’ny feo 
sy ny hery isika, dia hahita fahagagana hiseho sy olona 
hamaly ny filazantsara isika. 

Ny olona dia tsy afaka ho voatory ny filazantsara raha tsy 
misy ny hery sy ny hosotry ny Fanahy Masina. 

FAMPANANTENAN ‘NY FANAHY MASINA 

Fampanantenana Ao Amin’ny Testamenta Taloha 

Ny hosotry ny Fanahy Masina dia nampanantenaina ao 
amin’ny Testamenta Taloha . 

Joela 3:1-2 Ary rehefa afaka izany, dia handatsaka 
ny Fanahiko amin'ny nofo rehetra Aho; Dia 
haminany ny zanakalahinareo sy ny 
zanakavavinareo, ny lahiantitrareo hanonofy, ary ny 
zatovonareo hahita fahitana; Ary na dia ny 
mpanompolahy sy ny mpanompovavy aza dia 
handatsahako ny Fanahiko amin'izany andro izany. 

Fampanantenana Ao Amin’ny Testamenta Vaovao 

Ny Fanahy Masina dia nampanantenaina ao amin’ny 
Testamenta Vaovao. 

 

Lioka 24:29 Fa ireo nanery Azy ka nanao hœ: 

Mitœra aty aminay; fa efa ho hariva izao, ka lasan-

davitra ny andro. Dia niditra hitœtra tao aminy Izy. 

. 

 Jaona 7:38-39 Izay mino Ahy, dia hisy onin'ny 

rano velona miboiboika avy ao an-kibony, araka ny 

voalazan'ny Soratra Masina. 

Ary ny Fanahy, Izay efa horaisin'ny mino Azy, no 

nolazainy tamin'izany; fa ny Fanahy* tsy mbola 

nomena, satria Jesosy tsy mbola niditra tamin'ny 

voninahiny.  

Teny Fikasana Voaray 

Ny andron’ny Pantekosta, dia tonga araka izay 
nampanantenain’i Jesosy ny Fanahy Masina. 

Asan'ny Apostoly 2:1-4  Ary nony tonga ny Andro 

Pentekosta, dia teo amin'ny fitœrana iray izy 

rehetra. 

Ary nisy feo tonga tampoka avy tany an-danitra, 

toy ny rivotra mahery mifofofofo, ka nanenika ilay 

trano niangonany.) Ary nisy lela maro mitarehin'afo 

niseho taminy, izay nizarazara; ary nipetraka 

tamin'izy rehetra isan-olona izany. 

Ary samy feno ny Fanahy Masina izy rehetra, ka dia 

niteny tamin'ny fiteny maro samy hafa, araka ny 

nampitenenan'ny Fanahy Masina azy. 

Mba handraisana ny fanomezan’ny Fanahy Masina, dia 
tokony hangatahintsika fotsiny Izy ary raisina amin’ny 
finoana. 

 

Lioka 11:11-13 Fa iza moa aminareo izay ray, raha 

angatahan'ny zanany mofo, no hanome azy vato? 

ary raha angatahany hazandrano, no hanome azy 

menarana ho solon'ny hazandrano? ary raha 

angatahany atody, no hanome azy maingoka? Koa 

raha ianareo, na dia ratsy aza, mahalala hanome 

zava-tsoa ho an'ny zanakareo, tsy mainka va ny 

Ray, Izay any an-danitra, no hanome ny Fanahy 

Masina ho an'izay mangataka aminy? 

Ny Fanahy Masina dia fanomezana tsara avy amin’ny Ray. 
Maniry ny hanome anao Izy. 

Jesosy, Ilay Modelintsika 

Jesosy dia niasa tahaka ny olona rehefa teto ambonin’ny 
tany. Ny Teny dia milaza fa Andriamanitra dia nanosotra 
azy tamin’ny Fanahy Masina sy ny hery. 

Asan'ny Apostoly 10:38 Izay 

nohosoran'Andriamanitra tamin'ny Fanahy Masina 

sy ny hery sady nandehandeha nanao soa sy 

nahasitrana izay rehetra azon'ny herin'ny devoly, 

satria Andriamanitra nomba Azy. 

 

Lioka 3:21-22 Ary rehefa natao batisa ny vahoaka 

rehetra, ary Jesosy koa efa natao batisa sy 

nivavaka, dia nisokatra ny lanitra;ary ny Fanahy 

Masina nidina teo amboniny, ka ny endriny dia 

tahaka ny voromailala; ary nisy feo avy tany an-

danitra nanao hœ: Hianao no Zanako malalako; 

Hianao no sitrako. 

Jesosy dia nilaza fa voahosotra mba hitory ny filazantsara 
Izy. 

.Lioka 4:18 Ny Fanahin'i Jehovah no ato amiko, 
Satria nanosotra Ahy hitory teny soa mahafaly 
amin'ny malahelo Izy; Naniraka Ahy hitory 
fandefasana amin'ny mpifatotra Izy, Sy 
fampahiratana amin'ny jamba, Hanafaka izay 
nampahorina, 

Raha ohatra ka niasa amin’ny maha Zanak’Andriamanitra 
Azy Jesosy, dia tsy nila ny fanosoran’ny Fanahy Masina Izy. 
Na izany aza dia niasa amin’ny maha Adama farany Izy, 
tahaka ny olona, Andriamanitra tonga nofo, ary niasa 
tamin’ny alalan’ny fanosoran’ny Fanahy Masina Izy tahaka 
ny tokony hataony ny mino ihany koa ankehitriny. 

NY HOSOTRA 

Tahaka An’i Jesosy 

Mba hanaovana ny asa nataon’i Jesosy, dia mila ilay hosotra 
tahaka ilay tao Aminy isika. Jesosy dia niresaka tamin’ny 
mino rehetra izay tokony hanao ny Asany. Tsy niresaka 
tamin’i Apostoly fotsiny Izy, na amin’ireo anatin’ny asa 
fanompoana dimy. Nomeny ny mino rehetra ny fahafahana 
mandray izany hosotra tao Aminy izany mba hanaovana ny 
asany. 

Jaona 14:12 Lazaiko aminareo marina dia marina 
tokoa: Izay mino Ahy, ny asa ataoko no hataony 

koa; ary hanao asa lehibe noho izany aza izy, satria 
Izaho mankany amin'ny Ray. 

 

Hosotra Anaty 

Ny mino tsirairay dia manana hosotra ao anaty izay avy 
amin’ny fanatrehan’ny Fanahy Masina izay velona ato 
anatintsika. Ankoatr’izay, Andriamanitra dia manome 
hosotra manokana ho an’ny mino rehefa nofidiany ho 
amin’ny asa na fanompoana iray manokana. 

Ny hosotra eo amin’ny fiainan’ny mino dia miasa ao 
amin’ny tontolon’ny Fanahy amin’ny alalan’ny hetsiky ny 
fanomezam-pahasoavana tsy takatry ny saina avy amin’ny 
Fanahy Masina. 

1 Jaona 2:27 Ary ny aminareo, dia ilay hosotra 

noraisinareo taminy no mitœtra ao aminareo, ka tsy 

mila hampianarin'olona ianareo; fa satria ny hosotra 

avy aminy no mampianatra anareo ny zavatra 

rehetra, sady marina, fa tsy lainga izany, dia 

tomœra ao aminy ianareo, araka ny nampianarany 

anareo. 

Ao amin’ny Testamenta Taloha, ny mino dia tsy nanana ny 
fanatrehan’ny Fanahy Masina nitoetra tao anatiny tahaka ny 
ananantsika hatramin’ny andron’ny Pantekosta. Fa kosa, 
nilatsaka tamin’ny mpaminany ny Fanahy Masina, tamin’ny 
ny mpitondra fivavahana, na mpanjaka iray mba hanome azy 
hery hanatanterahany asa sasantsany. 

1 Samoela 10:6-7 Ary hilatsaka aminao ny Fanahin'i 
Jehovah, ka hiara-maminany aminy ianao, dia ho 
voaova ho olom-baovao. Ary rehefa tonga aminao 
ireo famantarana ireo, dia ataovy izay azon'ny 
tananao atao, fa Andriamanitra no momba anao. 

. 

NY ANTON’NY HOSOTRA 

Asan’i Jesosy 

Ny hosotry ny Fanahy Masina dia ilaina raha tokony hanao 
ny asa izay nataon’i Jesosy isika. 

Marka 16:17-18 Ary izao famantarana izao no 
hanaraka izay mino: hamoaka demonia amin'ny 
anarako izy; hiteny amin'ny fiteny izay tsy mbola 
hainy izy; handray menarana izy; ary na dia misotro 
zava-mahafaty aza izy, dia tsy hampaninona azy 
izany; hametra-tanana amin'ny marary izy, dia ho 
sitrana ireny 

Matio 28:16-20 Ary ny mpianatra iraika ambin'ny 

folo lahy dia nankany Galilia, ho any amin'ilay 

tendrombohitra nasain'i Jesosy halehany. Ary nony 

nahita Azy izy, dia niankohoka, fa ny sasany 

niahanahana. 

Ary Jesosy nanatona dia niteny taminy ka nanao 

hœ: Efa nomena Ahy ny fahefana rehetra any an-

danitra sy ety an-tany; koa mandehana ianareo, dia 

ataovy mpianatra ny firenena rehetra, manao batisa 

azy ho amin'ny anaran'ny Ray sy ny Zanaka ary ny 

Fanahy Masina sady mampianatra azy hitandrina 

izay rehetra nandidiako anareo; ary, indro, Izaho 

momba anareo mandrakariva ambara-pahatongan'ny 

fahataperan'izao tontolo izao. 

Mamoa Voa 

Amin’ny alalan’ny hosotry ny Fanahy Masina  no 
ahafahan’ny mino mamoa voa tsara. 

Jaona 15:7,8,16 Raha miray amiko ianareo, ka 

mitœtra ao anatinareo ny teniko, dia angataho izay 

Ftianareo na inona na inona, fa ho tonga aminareo 

izany. 

Izany no ankalazana ny Raiko, mba hamoazanareo 

be ka ho tonga mpianatro ianareo. 

Tsy ianareo no nifidy Ahy, fa Izaho no nifidy anareo 

ka nanendry anareo mba handeha sy hamoa, ary 

mba haharetan'ny vokatrareo, mba homen'ny Ray 

anareo izay rehetra hangatahinareo amin'ny anarako 

na inona na inona. 

Nampihavanina 

Amin’ny alalan’i Jesosy Kristy, dia nampihavanina 
tamin’Andriamanitra isika. Ankehitriny dia tokony 
hampihavana ny olona amin’Andiamanitra isika. 

2 Korintiana 5:17-21 Koa raha misy olona ao amin'i 

Kristy, dia olom-baovao izy; efa lasa ny zavatra 

taloha, indreo, efa tonga vaovao ireo.Fa izany 

rehetra izany dia avy amin'Andriamanitra, Izay 

nampihavana antsika taminy amin'ny alalan'i Kristy 

sady nanome anay ny fanompoana fampihavanana, 

dia izao : Andriamanitra ao amin'i Kristy no 

nampihavana izao tontolo izao taminy ka tsy nanisa 

ny fahadisoany; ary efa napetrany aminay ny teny 

fampihavanana. 

Koa dia iraka solon'i Kristy izahay, toa 

an'Andriamanitra mampangataka anay aminareo, 

solon'i Kristy izahay ka mangataka indrindra 

aminareo hœ: mihavàna amin'Andriamanitra anie 

ianareo. Izay tsy nahalala ota dia efa nataony ota 

hamonjy antsika, mba ho tonga 

fahamarinan'Andriamanitra ao aminy kosa isika. 

Manomana Tahaka An’i Kristy 

Tokony ho voahofana sy voavolavola tahaka an’i Kristy 
isika. 

 

2 Korintiana 3:18 Fa isika rehetra kosa amin'ny 

tava tsy misarona dia mijery ny voninahitry ny 

Tompo toy ny amin'ny fitaratra, ka ovana hahazo 

izany endrika izany indrindra avy amin'ny 

voninahitra ka ho amin'ny voninahitra, toy ny avy 

amin'ny Tompo, dia ny Fanahy. 

. 

Mampianatra 

Ny hosotry ny Fanahy Masina hampianatra sy hanamarina 
ny zava-drehetra. 

1 Jaona 2:20,27 Fa ianareo kosa manana hosotra 

avy amin'ilay Masina ka mahalala ny zavatra 

rehetra. 

Ary ny aminareo, dia ilay hosotra noraisinareo 

taminy no mitœtra ao aminareo, ka tsy mila 

hampianarin'olona ianareo; fa satria ny hosotra avy 

aminy no mampianatra anareo ny zavatra rehetra, 

sady marina, fa tsy lainga izany, dia tomœra ao 

aminy ianareo, araka ny nampianarany anareo. 

 

Mahalala Ny Antso 

Tokony hianatra ny hiandry ny Fanahy Masina hihetsika 
isika ary mahalala ny asa izay niantsoan’Andriamanitra 
antsika. 

Asan'ny Apostoly 10:38 Izay 

nohosoran'Andriamanitra tamin'ny Fanahy Masina 

sy ny hery sady nandehandeha nanao soa sy 

nahasitrana izay rehetra azon'ny herin'ny devoly, 

satria Andriamanitra nomba Azy. 

Tokony hino isika fa ny Fanahin’Andriamanitra dia 
amintsika. 

Tokony ho hitan’ny olona, hinoany ary hajainy  ilay hosotra. 

Matio 20:30-34 Ary, indreo, nisy jamba roa lahy 

nipetraka teo amoron-dalana, ary nony reny fa 

Jesosy no mandalo, dia niantso izy ka nanao hœ: 

Mamindrà fo aminay, ry Tompo, Zanak'i Davida ô! 

Ary ny vahoaka niteny mafy azy mba hangina; fa 

vao mainka niantsoantso izy ka nanao hœ: 

Mamindrà fo aminay, ry Tompo, Zanak'i Davida ô! 

Ary Jesosy nijanona, dia niantso azy ka nanao hœ: 

Inona no tianareo hataoko aminareo? 

Hoy izy taminy: Tompoko ô, ny mba hampahiratina 

ny masonay. 

Ary Jesosy dia onena azy ka nanendry ny masony; 

ary nahiratra niaraka tamin'izay izy, dia nanaraka 

an'i Jesosy. 

Hitan’ny vahoaka ilay hosotra izay tamin’i Jesosy. Raha 
nahita ny olona jamba izy, dia nohezahiny hampanginina. 
Avy eo hitany ilay hosotra fa niasa ary nandray fahitana ny 
jamba. 

Mianatra Miasa 

Rehefa hianatra ny handeha miarakamin’ny Fanahy Masina 
isika dia hisy: 

� Fahatongavan-tsaina 

� Fahatsapana 

� Fahafahana 

� Fisainana tsara 

� Fankatoavana 

Isika dia: 

� hahatakatra 

� hiara-hiasa 

� hiasa ambanin’ny fitarihan’ny Fanahy Masina 

Tokony hianatra ny hotarihin’ny Fanahy isika. Ny fianarana 
ny mandeha amin’izay nataon’Andriamanitra no 
fanalahidin’ny asa fanompoana mahomby. 

Romana 8:14 Fa izay tarihin'ny 

Fanahin'Andriamanitra no zanak'Andriamanitra. 

 

Ohabolana 20:27 Jiron'i Jehovah ny fanahin'ny 

olona, Itsilovana ny efitrefitra rehetra ao am-po. 

Vavolombelona Anaty 

Rehefa hiasa ao amin’ny hosotry ny Fanahy Masina isika dia 
hisy vavolombelona ao anaty miarakamin’ny fanahintsika. 

 

Romana 8:16 Ny Fanahy dia miara-milaza amin'ny 

fanahintsika fa zanak'Andriamanitra isika. 

 

Jaona 14:20Amin'izany andro izany dia ho 

fantatrareo fa Izaho ao amin'ny Raiko, ary ianareo 

ato amiko, ary Izaho ao aminareo. 

Feo Anaty 

Ny fisainantsika no feon’ny vavolombelon’ny Fanahy 
Masina ao amintsika. 

 

Romana 9:1 Milaza ny marina ao amin'i Kristy aho, 

fa tsy mandainga, sady miara-milaza amiko ao 

amin'ny Fanahy Masina koa ny fieritreretako . 

 

1 Jaona 3:20-21 na amin'inona na amin'inona no 

anamelohan'ny fontsika antsika, satria 

Andriamanitra lehibe noho ny fontsika ka mahalala 

ny zavatra rehetra. 

Ry malala, raha tsy mba manameloka antsika ny 

fontsika, dia manana fahasahiana eo 

anatrehan'Andriamanitra isika. 

Fankatoavana  

Rehefa hahare an’Andriamanitra amin’ny alalan’ny 
fanomezam-pahasoavana ny amin’ny fanambarana ny 
Fanahy Masina isika ary mankatoa Azy, dia hahomby tahaka 
an’i Filipo isika. 

 

Asan'ny Apostoly 8:26-31 Ary nisy anjelin'ny 

Tompo nilaza tamin'i Filipo ka nanao hœ: 

Mitsangàna, ka mandehana mianatsimo ho any 

amin'ny lalana midina avy any Jerosalema mankany 

Gaza; dia efitra izany.  Dia nitsangana izy ka lasa 

nandeha; ary, indro, nisy lehilahy Etiopiana, 

tandapan'i Kandasy, mpanjakavavin'ny Etiopiana, 

sady mpitahiry ny hareny rehetra, ary tonga tany 

Jerosalema izy mba hivavaka; dia nody izy ka 

nipetraka teo anatin'ny kalesiny ary namaky teny 

tao amin'Isaia mpaminany Dia hoy ny Fanahy 

tamin'i Filipo: Andeha manatona ka mankanesa 

amin'io kalesy io. Ary Filipo nihazakazaka nankeo 

aminy, dia nandre azy mamaky teny tao amin'Isaia 

mpaminany, ka niteny taminy hœ: Moa fantatrao va 

izay vakinao? 

Fa hoy izy: Hataoko ahoana no fahay, raha tsy misy 

mampianatra ahy? Ary izy nangataka an'i Filipo 

hiakatra sy hipetraka eo aminy.  

MANAO FANOMPOANA AMIN’NY ALALAN’NY HOSOTRA 

Tena zava-dehibe ho an’ny mino tsirairay ny mianatra ny 
mihetsika sy miasa ao amin’ny Fanahy. Ny mino dia tokony 
hampiasa amin’ny fahatokiana ny hosotra izay 
napetrak’Andriamanitra eo aminy mba hanaovany ny asan’i 
Jesosy. 

Jesosy— Ilay Vehivavy Samaritana 

Manana ohatra mahafinaritra isika ny amin’i Jesosy 
nampiasa ny fanomezana ny amin’ny fanambarana ny 
Fanahy Masina rehefa niresaka tamin’ilay vehivavy teo am-
pantsakana Izy. Jesosy dia niasa tao amin’ny fanambarana 
tsy takatry ny saina izay tonga tao Aminy tamin’ny alalan’ny 
Fanahy Masina. 

 

Jaona 4:16-18,29,30,39 Hoy Jesosy taminy: 

Andeha ary, antsoy ivadinao, ka mankanesa aty . 

Ravehivavy namaly ka nanao taminy hœ: Tsy 

manam-bady aho. Hoy Jesosy taminy: Marina ihany 

izay nolazainao hœ: Tsy manam-bady aho; 

fa efa nanam-bady indimy ianao, sady tsy vadinao 

ilay itœranao ankehitriny; marina izany voalazanao 

izany. 

Andeha hizaha izaroa Lehilahy izaroana, Izay nilaza 

tamiko ny nataoko rehetra; Izao angaha no Kristy? 

Dia nivoaka avy tao an-tanàna ny olona ka nankeo 

amin'i Jesosy. 

Ary maro ny Samaritana avy tao amin'izany tanàna 

izany no nino an'i Jesosy noho ny filazan-

dravehivavy, izay nanambara hœ: Nolazainy tamiko 

avokoa izay rehetra nataoko. 

Paoly– Fanahin’ny Maha Andriamanitra 

Paoly dia niasa tao amin’ny fanomezana ny amin’ny 
fahafantarana fanahy samy hafa tamin’ny alalan’ny hosotra 
izay teo Aminy. 

Asan'ny Apostoly 16:16-18 Ary raha nandeha ho 

any amin'ilay fitœrana fivavahana izahay, dia nisy 

ankizivavy anankiray nanam-panahy mahavaly 

nifanena taminay, ary ny faminaniana nataony no 

nahazoan'ny tompony harena be. Izy nanaraka an'i 

Paoly sy izahay ka niantso hœ: Ireo lehilahy ireo dia 

mpanompon'Andriamanitra Avo Indrindra, izay 

manoro anareo lalam-pamonjena. 

Ary nataony tamin'ny andro maro izany. Ary 

sosotra Paoly, dia nitodika ka nanao tamin'ny 

fanahy hœ: Mandidy anao amin'ny anaran'i Jesosy 

Kristy aho hivoaka aminy. Dia nivoaka tamin'izany 

ora izany indrindra izy. 

Petera/Jaona– Fanasitranana Ilay Malemy 

Petera sy Jaona dia niasa tamin’ny alalan’ny 
hosotr’Andriamanitra rehefa nanasitrana ilay malemy teo 
ambavahadin’ny tempoly izy ireo. 

Asan'ny Apostoly 3:1-9 Ary Petera sy Jaona 

niakatra ho eo an-kianjan'ny tempoly tamin'ny ora 

fahasivy fotoam-pivavahana. Ary nisy nitondra 

lehilahy nalemy tongotra hatrany an-kibon-dreniny, 

izay napetrany isan'andro teo anoloan'ny 

vavahadin'ny tempoly, ilay atao hœ Itsaraendrika, 

mba hangataka fiantrana amin'izay niditra teo an-

kianjan'ny tempoly; nony nahita an'i Petera sy 

Jaona efa niditra eo an-kianjan'ny tempoly izy, dia 

nangataka mba homena fiantrana. 

 

Ary Petera sy Jaona nibanjina azy ka nanao hœ: 

Mijere anay.  Dia nibanjina azy roa lahy tsara izy, fa 

nanantena hahazo zavatra taminy. 

 

Fa hoy Petera: Tsy manana volafotsy na volamena 

aho, fa izay ananako no omeko anao: Amin'ny 

anaran'i Jesosy Kristy avy any Nazareta, 

mitsangantsangàna. Ary noraisiny tamin'ny tànany 

ankavanana ralehilahy ka natsangany; dia natanjaka 

niaraka tamin'izay ny tongony sy ny kitrokeliny. Ary 

niantsambotra izy ka nijoro, dia nitsangantsangana 

ary niara-niditra taminy ho eo an-kianjan'ny 

tempoly, nitsangantsangana ny 

niantsambotsambotra sady nidera an'Andriamanitra. 

Ary ny vahoaka rehetra nahita azy 

mitsangantsangana sy midera an'Andriamanitra. 

Ao amin’ny fitoriana filazantsara feno fahagagana, dia mila 
malina amin’ny fitarihan’ny Fanahy Masina isika. Tokony 
havelantsika haneho ny fototry ny olana amintsika 

Andriamanitra amin’ny alalan’ny fanambarana sy 
fahalalana. Tokony hanambara sy hamela am-pahatokiana 
ny herin’Andriamanitra isika, dia ny hosotr’Andriamanitra. 

Misy fahasoavana sy hosotra manokana nomena an’ireo ao 
amin’ny asa fanompoana dimy mba haneho ny fanambarana  
sy ny hery tsy takatry ny saina. Na izany aza, ny hosotra sy 
ny hery hanaovana ny asan’i Jesosy dia ho an’ny mino 
tsirairay. 

Ny mino dia voahosotra ho amin’ny fitoriana filazantsara 
feno fahagagana. Manana ilay hosotra ao aminy efa vonona 
izy raha mankatoa. 

Filipo Tany Samaria 

Filipo dia ohatra tsara ny amin’ny mino izay miasa 
ambanin’ny fanosoran’ny Fanahy Masina. Aty aoriana kely 
ao amin’ny bokin’ny Asan’ny Apostoly, dia hitantsika 
Filipo miasa amin’ny maha evanjelista, iray amin’ny 
fanomezana ny amin’ny asa fanompoana dimy. 
Tamin’izany, rehefa nankatoa ny tenin’i Jesosy izy ary 
nanaiky ho vavolombelony tany Samaria, dia niasa tahaka 
ny mino tsotra izy, diakona tao amin’ny fiangonana teo an-
toerana tao Jerosalema. 

Asan’ny Apostoly 8:4-8,12,13 Ary izay niely dia 

nandeha nitory teny tontolo eny. 

 

Ary Filipo nidina tany an-tanàna any Samaria ka 

nitory an'i Kristy tamin'ny olona tao. Ary ny 

vahoaka betsaka dia niray hevitra nihaino izay 

nolazain'i Filipo, raha nandre azy sy nahita ny 

fahagagana nataony.  Fa ny fanahy maloto niantso 

tamin'ny feo mahery, dia nivoaka tamin'ny maro 

izay nanana azy; ary maro ny mararin'ny paralysisa 

sy ny mandringa no nositraniny. 

Dia nisy fifaliana lehibe tao amin'izany tanàna izany.  

 

Ary rehefa nino an'i Filipo nitory ny teny soa 

mahafaly ny amin'ny fanjakan'Andriamanitra sy ny 

anaran'i Jesosy Kristy ireo, dia natao batisa avokoa 

na lahy na vavy. 

 

Ary Simona koa mba nino; ary rehefa natao batisa 

izy, dia nanaraka an'i Filipo. Ary talanjona izy, raha 

nahita ny famantarana sy ny asa lehibe izay natao. 

 

 

Ny mino rehetra dia manana hosotra hambaboana ny very ao 
aminy. Ny mino izay nandray ny hosotry  ny Fanahy Masina, 

ary nankatoa an’i Jesosy mba ho vavolombelona sahy, dia 
hanana traikefa ny amin’ny hosotra lehibe kokoa ny amin’ny 
Fanahy Masina ao aminy–  hosotra ho an’ny fitoriana 
filazantsara feno fahagagana sy mahery. Tahaka an’i Filipo, 
dia hanana traikefa ny amin’ny hosotra sahala amin’izay 
tamin’i Jesosy izy rehefa niteny Izy hoe, “Ny Fanahin’ny 
Tompo no ato Amiko, satria nanosotra Ahy hitory Izy…” 

Manatratra Ny Tananantsika 

Ny fiangonana izay mitady hanatratra ny ilain’ny tananany  
mba hahavonona ny mino tsirairay dia niasa tamin’ny 
alalan’ny hosotry ny Fanahy Masina. 

 

Isaia 10:27 Ary amin'izany andro izany dia ho afaka 

eo an-tsorokao ny entany ary ny bao fitondrany ho 

afaka amin'ny vozonao, ary ho tapaka ny bao 

fitondrana noho ny fihatavezany 

 

Ny mino izay mianatra ny mandray, mihetsika ary 
mampihatra ny fanompoany amin’ny alalan’ny 
hosotr’Andriamanitra, dia ho lasa mahery, mpanao 
fahagagana ary mpambabo aina ho an’i Jesosy!  

FANONTANIANA FAMERENANA 

1.Inona ny Hosotra? 

 

 

 

 

 

 

 

2. Ho an’iza ny Hosotra? 

 

 

 

 

 

 

 

3. Inona no zavatra tsara hita miseho rehefa mianatra ny miasa amin’ny alalan’ny hosotry ny 

Fanahy Masina isika? 

Lesona Fahafolo 

Ny Fanomezan’ny Fanahy 

NOMENA HO AN’NY FANOMPOANA 

Ny mino rehetra izay te hahomby ao amin’ny fitoriana 
filazantsara feno fahagagana dia tokony hianatra ny hiasa ao 
amin’ny fanomezan’ny Fanahy Masina. 

Rehefa maninjitra ny tanantsika amin’ireo very isika 
amin’ny alalan’ny filazantsara, dia tokony ho fantantsika fa 
Jesosy dia manana fanomezam-pahasoavana manokana ho 
antsika tsirairay avy. Io fanomezana io dia famantarana tsy 
takatry ny saina izay hanokatra varavarana hanambarana ny 
filazantsara. 

Ny olona rehetra dia manana zavatra manokana ilaina eo 
amin’ny fiainana. Mety hoe ny fanasitranana aretina, ratra 
anaty, fahatsapana fa voahilika, na fampijalian’ny 
fanahin’ny demonia. Andriamanitra dia te hameno ny ilainy 
eo amin’ny fiainany mba hanamarinany ny Teniny ary 
hanokafany ny fony mba handraisany Azy ho Mpamonjiny 
manokana. Andriamanitra dia mitady “mpitondra hafatra” 
hizara izany fanomezana izany. 

Tsy hoe ny mino iray manana fanomezam-pahasoavana iray 
ary ny hafa maro, na dia misy aza mino mampiasa malalaka 
ny fanomezam-pahasoavana maro sasantsany  mihoatra 
noho ny hafa. Fa ilay olona izay mila no handray ilay iray na 
ilay hafa amin’ireo fanomezana sivin’ny Fanahy Masina. 

� Ny olona marary dia mila ny fanomezana ny amin’ny 

fanasitranana. 

� Izay mijaly amina ratra lalina anaty dia mety hila teny 

fahalalana 

� Ireo izay mifamatotra amin’ny fanahin’ny demonia dia 

mila fanomezana mahafantatra fanahy samy hafa mba 

hampahafantatra ny manda avon’i Satana ao amin’ny 

fiainany. 

� Misy olona hafa izay mety mila ny fanomezana hanao 

fahagagana izay hanambara ny herin’ny filazantsara 

mba hanova fiainana. 

Paoly dia milaza fa izany fanomezam-pahasoavana izany dia 
nomena ny tsirairay. 

 

1 Korintiana 12:7 Ary izy rehetra dia samy nomena 

ny fampisehoana ny Fanahy hahasoa.  

Ny mino feno ny Fanahy dia tokony hiasa ao amin’ny 
fanomezana sivin’ny Fanahy Masina mba hahomby amin’ny 
fitoriana filazantsara feno fahagagana. Izany fanomezana 
izany dia hanokatra varavarana ho an’ny olona handraisany 
ny fanomezan’Andriamanitra lehibe indrindra– ny 
famonjena amin’ny alalan’ny finoana ny Zanany, dia Jesosy. 

Dingana Telo 

Misy dingana telo mba hahafahana miasa amin’ny 
fahombiazana ao amin’ny fanomezan’ny Fanahy. 

� Mamantatra– Voalohany, dia mila ny fanomezana ny 

amin’ny fanambarana isika mba hahafahantsika 

mahalala izay irin’Andriamanitra  ho ataontsika. 

� Manambara– Faharoa, dia mila fanomezana momba 

ny aingam-panahy amin’ny alalan’ny feo anaty mba 

hahafahantsika mampita izay irin’Andriamanitra 

holazaina amin’olona, amin’ny vahoaka, na amina 

trangan-javatra. 

� Manatanteraka – Fahatelo dia mila ny fanomezana ny 

amin’ny hery isika mba hahafahantsika manao izay 

irin’Andriamanitra ho ataontsika. 

Fanomezana Sivy 

Ny Apostoly Paoly dia manao ny lisitr’ireo fanomezana 
sivy. 

 

1 Korintiana 12:8-10 Fa ny anankiray nomen'ny 

Fanahy teny fahendrena, ary ny anankiray teny 

fahalalana, araka izany Fanahy izany ihany, ary ny 

anankiray finoana, amin'izany Fanahy izany ihany, 

ary ny anankiray fanomezam-pahasoavana ho enti-

mahasitrana, amin'izany Fanahy iray izany ihany, 

ary ny anankiray ny manao fahagagana, ary ny 

anankiray ny maminany, ary ny anankiray ny 

mahafantatra fanahy samy hafa, ary ny anankiray 

ny miteny amin'ny fiteny samy hafa tsy fantatra, 

ary ny anankiray ny mandika fiteny tsy fantatra.  



 

~ 95 ~ 

NY FANOMEZANA NY AMIN’NY FANAMBARANA - MBA 
HAHAFANTARANA 

Ny fanomezana ny amin’ny fanambarana, dia fanahin’ny 
fanambaran’Andriamanitra, fahalalana na fahendrena 
manoloana toe-javatra manokana. Izany fanomezana izany 
dia afaka omena antsika amin’ny alalan’ny fanomezana ny 
amin’ny fiteny tsy fantatra sy fandikan-teny na ny 
fanomezana ny amin’ny faminaniana. Afaka ny ho tonga 
amin’ny alalan’ny fahitana, nofy, na fahalalana anaty. 

Fahafantarana Fanahy Samy Hafa 
� Famaritana 

Ny fanomezana ny amin’ny fahafantarana fanahy samy hafa 
dia fahitana tsy takatry ny saina ao amin’ny tontolon’ny 
fanahy. Maneho ny fanahy ao ambadiky ny olona iray izany, 
na toe-javatra iray, na hetsika na hafatra iray. Izany dia 
fahalalana ao anatin’ny fanahinao izay avy amin’ny 
fanambarana tsy takatry ny saina mikasika ny loharano 
nipoirana, na ny natiora, ary ny asan’ny fanahy sasantsasany  

� Lafiny Telo 

Misy lafiny telo amin’ny asan’ny fanahy. 

� Ny Fanahin’Andriamanitra 

� Ny fanahin’ny olona 

� Ny fanjakan’i Satana 

Ny Fanahin’Andriamanitra dia tsapa ao anatin’ny fanehoany 
sy ny fahatsapany ary eo amin’ny fanatrehan’ny anjelin’ny 
lanitra  izay nirahina mba hiady ho antsika ary hitontra ny 
Hafany  

Ny fanahin’ny olona no manao safidy na Fanahy Masina na 
fanahin’i Satana, na tsara na ratsy. Mety ho masina na ara-
nofo izany natiora izany  

Ny lafiny fahatelon’ny fanahy izay hiseho dia ny 
fanatrehan’i Satana sy ny demonia amin’ny fomba 
mahatsiravina. 

� Ao Amin’ny Fanompoan’i Jesosy  

Rehefa namaly an’i Jesosy Petera ka niteny hoe, “Ianao no 
Kristy, Zanak’Andriamanitra Velona," dia fantatr’i Jesosy fa 
ny fanambarany dia tsy avy amin’ny fahalalan’ny olona, fa 
nambaran’ny Ray. 

 

Matio 16:16-17 Ary namaly Simona Petera ka 

nanao hœ: Hianao no Kristy, Zanak'Andriamanitra 

velona. 

Dia namaly Jesosy ka nanao taminy hœ: Sambatra 

ianao, ry Simona Bar-jona; fa tsy nofo aman-drà no 

naneho anao izany, fa ny Raiko Izay any an-danitra. 

Fotoana fohy avy eo, dia fantatr’i Jesosy fa ny fanahin’i 
Satana  dia tao ambadiky ny fanmabaran’i Petara.  

 

Matio 16:22,23 Ary Petera nanohina Azy hitanila 

kely ka niteny mafy Azy hœ: Sanatria aminao izany, 

Tompoko! Tsy ho aminao tokoa izany! 

Fa Izy nihodina ka niteny tamin'i Petera hœ: 

Mankanesa ato ivohoko, ry Satana; 

fahatafintohinana amiko ianao, satria tsy misaina 

izay an'Andriamanitra ianao, fa izay an'ny olona. 

. 

� Ao Amin’ny Fitoriana Ffilazantsara Feno Fahagagana 

Ny fahafantarana fanahy samy hafa dia tena zava-dehibe ao 
amin’ny fitoriana filazantsara feno fahagagana satria 
matetika dia ilaina izany ao amin’ny ady ara-panahy. Mba 
hahatonga ny babo ho afaka, isika dia mila: 

� Mahafantra ny fanahy na tsara na ratsy 

� Mahafantra manao ahoana nyfifamatorany 

� Ao no fomba fiasan’ny amin’ny alalan’ny olona tena 

lehibe 

Ohatra, rehefa mijoro vavolombelona amin’olona isika dia 
mety hoe misy fanahin’ny filàna, ny fialonana, ny 
fireharehana, ny fikomiana, ny famosaviana na fiarahan’ny 
fanahy maro samy hafa efa mahazatra sy ny demonia maro. 
Tokony ho fantatsika ny fanahy izay hatrehantsika, dia avy 
eo tokony ho takantsika ny fomba nahatongavany tao 
amin’ny fiainan’ny olona iray mba hahatonga azy ho afaka. 

Izay fanahy ratsy rehetra fantatra dia tokony ho voafatotra sy 
roahina. Tokony hihetsika isika! 

 

Lioka 10:19,20 Indro, efa nomeko fahefana 

hanitsaka menarana sy maingoka sy handresy ny 

hery rehetra ananan'ny fahavalo ianareo, ka tsy hisy 

hampaninona anareo akory. 

 Kanefa aza mifaly ianareo, satria manaiky anareo 

ny fanahy; fa mifalia, satria voasoratra any an-

danitra ny anaranareo. 

Teny Fahalalana 
� Famaritana 

Ny teny fahalalana dia fanambarana tsy takatry ny saina 
ataon’ny Fanahy Masina, amin’ny ankehitriny na ny lasa, 
mikasika olona na toe-javatra iray, izay tsy fantatra amin’ny 
saina maha olombelona.   

Ampahany kely amin’ny fahalalana tanteraka ny toe-javatra 
misy izany. Ampahany iray amin’ny fahalalana ihany no 
zarain’Andriamanitra.  

� Ao Amin’ny Asa Fanompoan’I Jesosy 

Rehefa niresaka tamin’ilay vehivahy teo amin’ny fantsakana 
Jesosy, ny fisehoan’ilay teny fahalalana dia nanetsika sy 
nahatonga fifohazana tao Samaria. 

Jaona 4:16,18,39,41,42  Hoy Jesosy taminy: 

Andeha ary, antsoy ivadinao, ka mankanesa aty . 

fa efa nanam-bady indimy ianao, sady tsy vadinao 

ilay itœranao ankehitriny; marina izany voalazanao 

izany. 

 

Ary maro ny Samaritana avy tao amin'izany tanàna 

izany no nino an'i Jesosy noho ny filazan-

dravehivavy, izay nanambara hœ: Nolazainy tamiko 

avokoa izay rehetra nataoko. 

 

Ary maro koa no nino noho ny teniny ka nanao 

tamin-dravehivavy hœ: Tsy noho ny filazanao ihany 

no inoanay, fa ny tenanay no mandre, ka fantatray 

fa Izy tokoa no Mpamonjy izao tontolo izao. 

 

� Ao Amin’ny Fitoriana Filazantsara Mahagaga 

Amin’ny alalan’ny fanomezana ny amin’ny teny fahalalana, 
dia mianatra tranga-javatra tsy takatry ny saina isika. Izany 
fahalalana izany dia manampy antsika hahatanteraka ny 
zavatra ilain’ny olona iray amin’ny fahatokiana tanteraka. 

Ny teny fahalalana dia miasa miarakamin’ny fahafantarana 
fanahy samy hafa amin’ny fanehoana tranga-javatra 
sasantsany, amin’ny ankehitriny na ny lasa, mikasika olona 
na toe-javatra iray, izay tsy fantatra amin’ny saina maha 
olombelona. 

Ny teny fahalalana dia afaka maneho: 

� Ny anaran’ny aretina 

� Ny anaran’olona na fifandraisana iray 

� Olona izay tokony antsointsika na vangiantsika 

� Trangan-javatra na zava-misy tamin’ny lasa izay tsy 

afaka fantarina raha tsy amin’ny fanambarana tsy 

takatry ny saina. 

Ny teny fahalalana dia miasa rehefa entintsika amin’ny very 
ny filazantsara. 

Ny fomba fisehony: 

� Fahitana zavatra ao amin’ny fanahy manodidina ny 

olona na toerana iray 

� Fandrenesana teny na fehezan-teny ao amin’ny fanahy 

� Fahatsapana ao amin’ny tena manokana momban’ny  

fisehoan-javatra iray mikasika olona iray 

 

Teny Fahendrena 
� Famaritana 

Ny teny fahendrena dia fanambarana tsy takatry ny saina 
nomena ny mino. Fahendren’Andriamanitra izay 
hampiasaina manoloana tranga iray mifototra amin’ny 
fahalalana ara-boajanahary na tsy takatry ny saina. Maneho 
ny planina sy ny lahatr’Andriamanitra izany: 

� Ho an’ny fiainantsika sy ny asa fanompoantsika 

���� Izay tokony atao avy hatrany na ho amin’ny ho avy 

���� Ahoana no fomba ataon’ny olona iray na 

vondron’olona iray hiara-hiasa ho amin’ny 

sitrapon’Andriamanitra   

� Endrika Maro 

Ny teny fahendrena dia miseho amin’ny endrika maro: 

� Feo ao anaty 

� Amin’ny alalan’ny fahitana rehefa mifoha isika 

� Amin’ny alalan’ny nofy rehefa matory isika 

� Amin’ny alalan’ny fiasan’ny fanomezana ny amin’ny 

aingam-panahy amin’ny feo anaty 

� Ao Amin’ny Asa Fanompoan’i Jesosy 

Jesosy dia niasa tamin’ny teny fahendrena rehefa niresaka 
tamin’ilay zatovolahy nanan-karena. 

Ary, indro, nisy anankiray nanatona Azy ka nanao 

hœ: Mpampianatra ô, inona no tsara hataoko 

hahazoako fiainana mandrakizay? Fa hoy Jesosy 

taminy: Nahoana Aho no anontanianao ny amin'izay 

tsara? Iray no tsara; fa raha te-hiditra any amin'ny 

fiainana ianao, tandremo ny didy.  

Dia hoy Jesosy taminy: Raha tia ho tanteraka ianao, 

mandehana, amidio ny fanananao, ka omeo ny 

malahelo, dia hanana rakitra any an-danitra ianao; 

ary avia hanaraka Ahy. 

� Ao amin’ny Fitoriana Filazantsara Mahagaga 

Andriamanitra dia afaka miteny amintsika mikasika olona 
iray izay tena tsisy fantatsika ny momba azy amin’ny 
alalan’ny teny fahalalana. Avy eo dia manome antsika 
fahendrena tsy takatry ny saina amin’ny fomba 
fanatanterahana izany. 

Raha ohatra ka mihetsika ao amin’ny fanomezan’ny Fanahy 
isika, dia afaka hampiasain’Andriamanitra izany mba 
handresena lahatra ny tsy mino fa Izy no Andriamanitra–fa 
mihevitra azy Andriamanitra– fa afaka mandray ny 
famonjena izy. 

Ny teny fahendrena dia miasa miarakamin’ny fanomezana 
fahafantarana fanahy samy hafa sy ny teny fahalalana mba 
hahatonga antsika hanantanteraka zavatra ilaina manokana. 
Ny teny fahendrena dia manome finoana mba 
hahafahantsika manompo am-pahatokiana. 

Ny teny fahendrena dia nomena mba ho fiarovana sy 
fanoroana làlana ary matetika dia maneho antsika ahoana no 
fomba hampiharana ny fahalalana naseho tamin’ny alalan’ny 
teny fahalalana. Indraindray dia hanome toro-làlana mazava 
ny amin’ny fomba tokony hivavahana. 

Ny teny fahendrena dia afaka manoro làlana antsika 
amin’ny: 

� Fametrahan-tanana amin’ny olona iray 

���� Filazana teny iray 

���� Fanaovana fahagagana 

���� Fandroahana demonia 

Ny teny fahendrena dia manome antsika fahendrena 
hanehoana  ny filazantsara amin’ny fahombiazana amin’ny 
toe-javatra rehetra. 

INONA NO LAZAINA – FANOMEZANA NY AMIN’NY AINGAM-
PANAHY AMIN’NY FEO ANATY 

Rehefa mandray teny fahalalana isika mikasika olona na toe-
javatra iray, dia afaka lazaina amin’ny fiteny tsy fantatra, 
fandikana teny na faminaniana izany. Rehefa mandray 
fanambarana isika, dia ilaintsika ny manokatra ny 
fanahintsika, mba hanamarinanan’ny vavolombelona anaty, 
raha tokony hiteny na hivavaka isika mikasika ilay 
fanambarana. 

Matetika amin’ny alalan’ny fanomezana ny amin’ny 
aingam-panahy ny feo anaty dia afaka mandray fahalalana 
isika mikasika olona izay hijoroantsika vavolombelona. 
Fanambarana tsy takatry ny saina izany mba hahatonga ilay 
olona handray. "Asehon’Andriamanitra hoe ianao manana... 

� Zavatra antsipirihany mazava tsara mikasika ny 

lasan’ny olona iray 

� Zavatra antsipirihany mazava tsara mikasika tranga na 

zava-misy ankehitriny.” 

Ny fanambarana manokana dia hanome finoana ny olona 
iray izay mijoro vavolombelona sy ilay olona izay hijoroana 
vavolombelona. 

Fanomezana Ny Amin’ny Teny Tsy Fantatra 
� famaritana 

Ny fanomezana ny amin’ny teny tsy fantatra dia fanehoana 
amin’ny feo tsy takatry ny saina aingam-panahy izay 
nomen’ny Fanahy Masina amin’ny fampiasana ny feontsika 
ara-boajanahary. Teny izay tsy ary nianaran’ilay miteny, na 
takatry ny sain’ilay miteny. Ny fiteny hitenenana dia mety 
ho fitenin’ny lanitra ampiasain’ny anjely, na fitenin’ny 
olombelona. Ny fanomezana ny amin’ny fiteny tsy fantatra 
dia mety ho tena azon’izay mandre azy amin’ny fiteniny 
manokana. 

� Ao Amin’ny Fitoriana Filazantsara Mahagaga 

Ny fanomezana ny amin’ny fiteny tsy fantatra dia 
fanomezana izay tian’ny maro hafenina. Fa ny Apostoly 
Paoly dia nilaza fa famantarana ho an’ny tsy mino izany. 

 

1 Korintiana 14:22 Koa ny fiteny tsy fantatra dia 

famantarana amin'ny tsy mino, fa tsy amin'ny 

mino; fa ny faminaniana kosa dia amin'ny mino, fa 

tsy amin'ny tsy mino. 

Tamin’ny andron’ny Pantekosta ny fanomezana ny amin’ny 
fiteny tsy fantatra dia fitaovana izay nitondra olona 
anarivony ho amin’ny Kristy. 

 

Asan'ny Apostoly 2:6 Ary nony re izany feo izany, 

dia niangona ny olona maro ka very hevitra, fa 

samy nahare azy ireo niteny tamin'ny fiteniny avy 

izy rehetra. 

Fandikana Teny 
� Famaritana 

Ny fanomezana ny amin’ny teny tsy fantatra dia ny 
fanehoana tsy takatry ny saina ataon’ny Fanahy Masina 

manazava na manoro ny dikan’ny fanehoana am-bava ny 
hafatra iray amin’ny teny tsy fantatra. Tsy fiasa na 
fahatakaran’ny saina izany. Homen’ny 
Fanahin’Andriamanitra izany. Fandikana teny dia midika 
hoe manazava, maneho, mampiharihary. Tsy fandikana ara-
baki-teny, hoe alaina tsirairay ny teny.  

� Ao Amin’ny Fitoriana Filazantsara Mahagaga 

Ny fanomezana ny amin’ny fandikana teny dia mikoriana 
miaraka amin’ny fiteny tsy fantatra. Raha ohatra ka mitarika 
anao hivavaka amin’ny teny tsy fantatra miaraka amin’ny tsy 
mino Andriamanitra, dia tsy ho azony mihitsy izay ataonao. 
Na izany aza, rehefa manomboka miasa ny fanomezana ny 
amin’ny fandikana teny ary manomboka miteny zavatra izay 
tsy afaka ny ho fantatrareo tsotra izao ianao, dia tena 
famantarana tanteraka momba ny fanatrehan’Andriamanitra 
ho azy izany. 

Fanomezana Ny Amin’ny Faminaniana 
� Famaritana 

Ny fanomezana ny amin’ny faminaniana dia eo no eo, ary 
aingam-panahy amin’ny teny tsy takatry ny saina miseho 
amin’ny fiteny fantatra izay manangana, mampahery ary 
mampionona ny tenan’i Kristy. Hafatra izay tonga 
mivantana avy amin’Andriamanitra izany ho an’ny olona 
iray, na vondron’olona. 

Ny teny Grika ho an’ny hoe faminaniana dia “propheteia” 
izay midika hoe maneho ny saina na toro-
hevitr’Andriamanitra. 

� Ao Amin’ny Fitoriana Filazantsara Mahagaga 

Ny fanomezana ny amin’ny faminaniana dia afaka miasa 
tahaka ny fanomezana ny amin’ny teny tsy fantatra sy ny 
fandikana teny eo amin’ny fiainan’ny olona tsy mino. 

FANOMEZANA NY AMIN’NY HERY–  MANANTANTERAKA 

Ny fanomezana ny amin’ny hery dia ny fisehoan’ny 
herin’Andriamanitra amin’ny alalantsika. Izany fanomezana 
ny amin’ny hery izany dia ny fanomezana ny amin’ny 
finoana, ny fanomezana enti-manasitrana, ary ny 
fanomezana hanao fahagagana. 

Ny teny fahendrena dia manetsika ny fanomezana ny 
amin’ny finoana. Rehefa fantatsika izay tian’Andriamanitra 
ho atao amin’ny alalan’ny teny fahendrena, dia lasa 
mahasahy isika hampiasa ny fanomezana ny amin’ny 
finoana, ny fanomezana enti-manasitrana, ary ny 
fanomezana hanao fahagagana.  

Fanomezana Ny Amin’ny Finoana 
� Famaritana 

Ny fanomezana ny amin’ny finoana dia finoana tsy takatry 
ny saina ho an’ny fotoana na tanjona iray manokana. 
Fanomezan-kery hanatanterahana asa sasantsasany amin’ny 
fotoana na toe-javatra miavaka. Rehefa voaray ny teny 
fahendrena dia milaza isika hoe ahoana no fomba 
hanatanterahana izany asa izany, fa hanaitra ny fanomezana 
ny amin’ny finoana izany hanantanterahana amin’ny 
fahatokiana ny asa araka ny planin’Andriamanitra. 

� Ahoana No Handraisana 

Ny fanomezana ny amin’ny finoana dia voaray amin’ny 
fiasan’ny fanomezana ny amin’ny fanambarana. Rehefa 
tonga ny fanomezana ny amin’ny finoana, dia tsy manery ny 
tenany hino ilay mpino. Fantany izay zavatra hitranga ary 
am-pahatokiana mihetsika amin’ilay fanambarana– ny 
fahalalana. Ny vokatry ny fanomezana ny amin’ny finoana 
dia ny fanomezana hanao fahagagana sy ny fanomezana 
enti-manasitrana. 

� Ao Amin’ny Asa Fanompoan’I Jesosy 

Jesosy dia nilaza fa izay hitany ataon’ny Ray ihany no 
ataony. Rehefa noentina teo Aminy ilay lehilahy efa maty, 
dia azo antoka fa nahita ny Rainy niresaka tamin’ilay 
lehilahy Izy dia velona indray ilay lehilahy. 

Lioka 7:12-15 Ary rehefa mby teo akaikin'ny 

vavahadin'ny tanàna Izy, dia, indro, nisy fatin'ny 

lehilahy anankiray nentina nivoaka, izay zanakalahy 

tokan'ny reniny, sady mpitondratena ravehivavy; 

ary nisy vahoaka betsaka avy tao an-tanàna 

nanaraka azy. 

Ary nony nahita an-dravehivavy ny Tompo, dia 

onena azy ka nanao taminy hœ: Aza mitomany. 

Ary nanatona Izy ka nanendry ny tranovorona, dia 

nijanona izay nilanja. Ary hoy Jesosy: zatovo, hoy 

Izaho aminao: Miarena. 

 

Dia niarina ny maty sady niteny, ary dia natolony 

tamin-dreniny. 

Manana ohatra iray ny amin’ny fanomezana ny amin’ny 
finoana miseho isika, rehefa nampitsaharin’i Jesosy ny tafio-
drivotra. 

Marka 4:37-41 Ary nisy tafio-drivotra mahery, ary 

nianjerazeran'ny alondrano ny sambokely ka nila ho 

feno rano. Ary Jesosy natory teo am-bodin'ny 

sambokely tambonin'ny ondana; ary namoha Azy 

izy ireo ka nanao taminy hœ: Mpampianatra ô, tsy 

mampaninona Anao va izao hahafatesanay izao? 

 

Ary nifoha Izy, dia niteny mafy ny rivotra sady 

nilaza tamin'ny ranomasina hœ: Mangina, 

mitsahara. Ary dia nitsahatra ny rivotra, ka tony 

tsara ny andro. Ary hoy Izy taminy: Nahoana no 

saro-tahotra ianareo? Tsy mbola manam-pinoana va 

ianareo? 

 

Ary natahotra indrindra izy ireo ka niresaka hœ: Iza 

moa Ity, fa ny rivotra sy ny ranomasina aza 

manaiky Azy? 

� Ao Amin’ny Fitoriana Filazantsara Mahagaga 

Na dia toa sarotra aza ny tranga iray, dia 
ampian’Andriamanitra amin’ny fomba tsy takatry ny saina 
ao anatin’ny fanahintsika ny finoana mba hametra-tanana 
amin’ny marary sy handidy ny fahagagan’ny fahamoronana. 
Rehefa hiasa ny fanomezana ny amin’ny teny fahendrena, 
dia ho hitantsika hanao fahagagana Andriamanitra ary ny 
fanomezana ny amin’ny finoana dia hitombo ao amin’ny 
fanahintsika. Avy eo isika dia afaka miasa amin’ny 
fanomezana hanao fahagagana. 

Manao Fahagagana 
� Famaritana 

Ny manao fahagagana dia fidiran’Andriamanitra amin’ny 
fomba tsy takatry ny saina amin’ny zavatra miseho 
isanandro ara-boajanahary. Fanehoana tsy takatry ny saina 
ny herin’Andriamanitra amin’ny alalan’ny fanovana, 
fanafoanana na fifehezana  ny lalan’ny natiora izany. 

Mora ihany koa ny manao fahagagana noho ny manome 
hafatra amin’ny fiteny tsy fantatra. Matetika isika dia 
mandray teny fahalalana ary avy eo teny fahendrena izay 
haneho ny sitrapon’Andriamanitra amin’izany fahalalana 
izany. Rehefa voaraintsika ny teny fahendrena dia hitantsika 
manao fahagagana ny tenantsika. Tampoka eo, ny 
fanomezana ny amin’ny finoana dia mihetsika malalaka ary 
am-pahatokiana dia manatanteraka isika izay zavatra 
hitantsika tao amin’ny Fanahy. Noho ny amin’izay no 
hiantsoana izany hoe manao fahagagana. Ny fahagagana dia 
manamafy hatrany ny tenin’Andriamanitra ary manome 
voninahitra an’i Jesosy. 

� Ao Amin’ny Fiainan’I Jesosy 

Manana ohatra mahafinaritra isika amin’ny fanaovana 
fahagagana rehefa nofahanan’i Jesosy tamin’ny mofo fito sy 
hazandrano vitsivitsy ireo olona anarivony. 

Matio 15:33-38 Fa hoy ny mpianatra taminy: Aiza 

no hahitanay mofo aty an-efitra ampy hahavoky 

izao vahoaka betsaka izao! 

 Ary hoy Jesosy taminy: Misy mofo firy any 

aminareo?  

Ary hoy izy: Fito sy hazandrano madinika vitsy 

foana. 

Ary Izy nandidy ny vahoaka betsaka hipetraka 

amin'ny tany. 

Dia nandray ny mofo fito mbamin'ny hazandrano 

Izy, ary rehefa nisaotra, dia namaky ka nanolotra 

azy ho an'ny mpianatra, ary ny mpianatra kosa 

nanolotra ho an'ny vahoaka. 

Ary nihinana avokoa izy rehetra, ka dia voky; ary 

nangoniny ny sombintsombiny sisa tsy lany, ka dia 

nahafeno sobiky fito. 

Ary izay nihinana dia efatra arivo lahy, afa-tsy ny 

zaza amim-behivavy. 

Ao Amin’ny Fitoriana Filazantsara Mahagaga 

Misy antony maro hanaovana fahagagana. 

� Fiarovana 

� Fahafahana ny amin’ny loza 

� Famatsiana ho an’ireo izay mila 

� Fanatanterahana fitsarana 

� Fanamafisana ny antson’ny olona iray 

� Fanamafisana ny teny izay notoriana 

Rehefa miasa amin’ny fomba tsy takatry ny saina amin’ny 
toerana iray hatrany hatrany isika, ny very eto amin’izao 
tontolo izao dia hahatsikaritra izany ary maniry hanana 
fifandraisana amin’Ilay Andriamanitra mahery, tia ary 
mpanao fahagagana. 

Fanomezana Enti-Manasitrana 
� Famaritana 

Ny fanomezana enti-manasitrana dia ny fampitana amin’ny 
fomba tsy takatry ny saina  ny herin’ny 
fanasitranan’Andriamanitra amin’ny olona izay mila 
fanasitranana. Voafaritra tahaka ny fanomezana (maro) 
izany satria misy fomba maro hampitàna izany, na 
hampiasana ny fanomezana enti-manasitrana ny marary. Ilay 
olona izay mandray fanasitranana dia nandray ny 
fanomezana enti-manasitrana. Ny fanomezana enti-
manasitrana dia fisehoan’ny Fanahy Masina amin’ny fomba 

tsy takatry ny saina ary tsy mitovy amin’ny fitsaboana ara-
tsiantifika. 

Fanomezan’Andriamanitra ho an’ny tenan’i Kristy izany ary 
ho an’izay mila fanasitranana manokana.  

� Ao Amin’ny Fiainan’I Jesosy 

Ny filazantsara efatra dia feno hetsika izay hanaovan’i 
Jesosy ny fanompoany amin’ny fanomezana enti-
manasitrana. Ny bokin’ny Asan’ny Apostoly ihany koa, dia 
feno hetsika izay niasan’ny mpino voalohany tamin’ny 
alalan’ny fanomezana enti-manasitrana sy ny fanomezana 
hafa avy amin’ny Fanahy. Isaky ny nisy fahagagana, dia 
nanatona an’i Jesosy ny olona. Jesosy dia nilaza fa ny mino 
dia hametra-tanana amin’ny marary ary ho sitrana izy ireny. 
Izany, hoy Jesosy, dia famantarana izay hanamafy ny Teniny 
amina tontolo very. 

� Ao Amin’ny Fitoriana Filazantsara Mahagaga 

Matetika ny fanahin’ny demonia mahafarofy dia 
tompon’andraikitra ny amin’ny aretin’ny olona iray. Ohatra, 
misy fanahin’ny homamiadana, aretin’ny hozatra, fananana 
alahelo ary fangidiana. 

Amin’ny alalan’ny fahafantarana fanahy samy hafa, ny 
Fanahy Masina dia haneho ny loharanon’ny olana ary ilay 
olona dia afaka ny ho afahana. Ny fahafantarana fanahy 
samy hafa dia tonga amin’ny alalan’ny fahatsapana na 
fisainana izay haneho ny anaran’ilay anaran’ilay fanahy 
mahafarofy izay loharanon’ilay olana. 

Matio 9:32,33 Ary rehefa nivoaka ireo, dia indro, 

nisy lehilahy moana anankiray izay demoniaka 

nentin'ny olona tany amin'i Jesosy. Ary rehefa 

navoaka ny demonia, dia niteny ilay moana; ary 

gaga ny vahoaka ka nanao hœ: Tsy mbola nisy 

niseho toy izao tamin'ny Isiraely. 

Rehefa ampahafantarin’ny Tompo antsika ny olana eo 
amin’ny fiainan’ny olona iray, dia mora ny mampiasa ny 
fanomezana enti-manasitrana amin’io olona io. Rehefa 
sitrana tamin’ny anaran’i Jesosy ny olona iray, dia misy 
varavarana misokatra ho an’iny olona iny mba 
hahafantarany sy hanekeny Azy amin’ny maha  Mpamonjy 
azy manokana. 

Famintinana 

Ny fanomezana enti-manasitrana, tahaka ny asa 
fanompoan’i Jesosy sy ny Apostoly, dia fisehoan’ny zava-
dehibe indrindra tsy takatry ny saina amin’ny fitoriana 
filazantsara mahagaga. Rehefa hamafisin’Andriamanitra  
amin’ny alalan’ny fanomezana enti-manasitrana ny Teniny, 
dia manatona an’i Jesosy foana ny olona. 

Ny fanomezan’ny Fanahy dia tsy voafetra intsony eo 
amin’ny asa fanompoan’ny evanjelista mitondra 
fanasitranana. Tapitra ny andron’ny  kintana lehibe. Izao no 
andro hanaovan’ny mpino tsirairay ny asan’i Jesosy – ny 
mpino tsirairay dia ho vavolombelona hanao fahagagana ho 
an’i Jesosy ao amin’ny fiainany andavanandro. 

Rehefa mihetsika sy miasa amin’ny 
fanosoran’Andriamanitra  amin’ny fanomezan’ny Fanahy 
rehetra ny mpino tsirairay avy  feno ny Fanahy Masina, dia 
hisy onjam-pitoriana filazantsara mahagaga hahatratra ny 
tananantsika sy izao tontolo izao. 

Raha mila fianarana lalina kokoa mikasika ny fanomezan’ny Fanahy, 
dia vakio ny Ny Fiainana Tsy Takatry Ny Saina Amin’ny 
Alalan’ny Fanomezan’ny Fanahy notontosain’i A.L. sy Joyce Gill sy  
Fandresena Amin’ny Fahakiviana notontosain’i Joyce Gill. 

FANONTANIANA FAMERENANA 

1. Inona ireo dingana telo mba hahafahana miasa amin’ny fahombiazana ao amin’ny 

fanomezan’ny Fanahy Masina? 

 

 

 

 

 

 

2. Inona ireo karazan’ny telo amin’ny fanomezan’ny Fanahy Masina? 

 

 

 

 

 

 

3. Lazao ireo fanomezana sivin’ny Fanahy Masina ary ahoana no fomba hampiasana azy amin’ny 

fitoriana filazantsara mahagaga. 

Lesona Faha Iraika Ambin’ny Folo 

Manao Fanasitranana sy Fanafahana 

Misy fomba maro hiasana amin’ny marary sy ny azon’ny 
demonia. Ao amin’ny filazantsara sy ny bokin’ny Asan’ny 
Apostoly, dia hitantsika miasa amin’ny fomba maro samy 
hafa araka ny ilain’olona Jesosy. 

Izay rehetra tafiditra amin’ny fitoriana filazantsara 
mahagaga dia tokony hotarihin’ny Fanahy Masina. Na dia 
misy kristiana iray sitrana  aza, ny tsy mino dia mahare 
mikasika izany koa. Ny fanasitranana, ny fanafahana ary ny 
fahagagana tsirairay dia tokony hisintona ny tsy mino hino 
sy handray an’i Jesosy ho Mpamonjy azy manokana. 

NY HERIN’NY FANASITRANAN’ANDRIAMANITRA 

Vehivavy Iray Sitrana 

Amin’ny fandalinana ny asa fanompoana fanasitranan’i 
Jesosy, dia hitantsika fa nisy herin’ny fanasitranana tao 
amin’ny Tenany izay afaka nivoaka ary nanasitrana ny hafa. 
Ohatra iray ny amin’izay dia hita ao amin’ny tantaran’ilay 
vehivavy izay nandeha rà. 

Marc 5:25-34 … Ary nisy vehivavy anankiray izay 
efa narary roa ambin'ny folo taona sady efa niaritra 
zavatra be tamin'ny mpanao fanafody maro ka 
nandany ny fananany rehetra, nefa tsy nety sitrana, 
fa vao mainka nihanarary kokoa aza; 

koa rehefa nahare ny amin'i Jesosy izy, dia nankeo 
ivohony namaky ny vahoaka ary nanendry ny 
lambany. Fa hoy izy: Na dia ny fitafiany ihany aza 
no voatendriko, dia ho sitrana aho. Ary niaraka 
tamin'izay dia ritra ny loharanon'aretiny, ka 
tsaroany tao amin'ny tenany fa sitrana izy.  

Ary niaraka tamin'izay dia fantatr'i Jesosy fa nisy 

hery niala taminy, dia nihodina teo afovoan'ny 

vahoaka Izy ka nanao hœ: Iza izany nanendry ny 

lambako izany? 

 

Fa hoy ny mpianany taminy: Hitanao izao vahoaka 

mifanety aminao izao, ka hoy Hianao va: Iza no 

nanendry Ahy? 

 

Ary nijery manodidina Izy hizaha ny vehivavy izay 

efa nanao izany. 

Fa raiki-tahotra sady tora-kovitra ravehivavy, satria 

fantany izay natao taminy, ka dia nankeo aminy izy 

ka niankohoka teo anatrehany ary nanambara 

taminy ny marina rehetra. 

 

Ary hoy Izy taminy: Anaka, ny finoanao no 

nahasitrana anao: mandehana soa aman-tsara, ary 

sitràna amin'ny aretinao. 

 

Ny teny Grika nampiasaina ho an’ny hoe “hery” izay 
nivoaka tamin’i Jesosy ary niditra tao amin’ilay vehivavy 
dia “dunamis”. Izany no fototry ny teny “dynamite” izay 
hitantsika ao amin’ny teny frantsay. 

Hery Mipoaka 

Nijanona ary nitodika Jesosy rehefa nanendry Azy ilay 
vehivavy satria nahatsapa ilay hery (nipoaka) « dynamite » 
nivoaka taminy Tenany Izy. Ny herin’ny Fanahy Masina 
izay nilatsaka tamin’i Jesosy rehefa natao batisa tao amin’ny 
reniranon’i Jordana  Izy, no hery azo-tsapain-tanana izay 
nifindra tamin’ny fikasihana Azy. 

 

Lioka 6:19 Ary ny vahoaka rehetra nitady hanendry 

Azy, satria nisy hery niala taminy ka nahasitrana 

azy rehetra. 

Jesosy nilaza fa handray hery isika amin’ny hilatsahan’ny 
Fanahy Masina amintsika. 

 

Asan'ny Apostoly 1:8 Fa hahazo hery ianareo 

amin'ny hilatsahan'ny Fanahy Masina aminareo, ary 

ho vavolombeloko any Jerosalema sy eran'i Jodia 

sy Samaria ary hatramin'ny faran'ny tany. 

Ny teny hampiasaina ho an’ny “hery” dia mitovy tanteraka 
amin’ilay teny izay nampiasaina hamaritana ny hery izay 
nivoaka avy amin’i Jesosy. Ny mino feno ny Fanahy Masina 
dia nanana ilay hery mitovy tanteraka amin’izay nomena 
an’i Jesosy! 

Manana izay hery dynamita izay ihany koa isika ao am-
pontsika. Rehefa mitory ny fanasitranana isika, dia mamela 
tsotra izao izany hery izany hiditra ao amin’ny fiainan’ny 
hafa. 

 

Jaona 7:38 Izay mino Ahy, dia hisy onin'ny rano 

velona miboiboika avy ao an-kibony, araka ny 

voalazan'ny Soratra Masina. 

. 

Ny hery dynamita ao amintsika dia hifindra amin’ny hafa 
rehefa mankatoa an’Andriamanitra isika. 

Amin’ny Alalan’ny Finoana 

Ilay vehivavy izay nandeha rà dia nandany ny volany tamina 
mpitsabo izay tsy afaka nanampy azy. Manoloana ny tranga 
izay nampalahelo loatra azy, dia nandre mikasika an’i Jesosy 
izy. Nitsofoka tao am-panahiny ny finoana rehefa nandre 
momban’ny fahagagana izay nataony izy. 

Romana 10:17 Koa ny finoana dia avy amin'ny tori-

teny, ary ny tori-teny kosa avy amin'ny tenin'i 

Kristy. 

. 

Nanomboka nanonona am-bava ny finoana izy rehefa 
nanambara tamim-pahatokiana hoe, « Raha afaka manendry 
ny lambany aho dia ho sitrana”. Dia avy eo izy nihetsika 
tamin’ny alalan’izay finoana izay ka nandroso ary nanendry 
ny fitafiany. Tamin’izay fotoana izay, ny 
herin’Andriamanitra izay tao amin’i Jesosy dia niditra tao 
amin’ny tenany dia sitrana izy. 

Hoy Jesosy taminy “Anaka, ny finoanao no nahavonjy anao; 
mandehana soaman-tsara ary sitràna amin’ny aretinao.” 

Rehefa mankatoa an’Andriamanitra isika ka mametra-tanana 
amin’ny marary, dia isika ihany koa amin’ny finoana, 
tokony hamoaka ilay hery lehiben’Andriamanitra  ao 
amintsika mba hamindra izany ao amin’ny tenan’ny olona 
tokony ho sitranina. Hahita ny tenantsika hiteny ny 
finoantsika sy hanetsika  ny finoantsika tahaka an’ilay 
vehivavy izay nadeha rà. 

Fametrahan-tanana 
� Tamin’ny Alalan’I Jesosy 

Jesosy dia nametra-tanana tamin’ny boka, ary ny hery tao 
Aminy dia niditra tao amin’ilay lehilahy. 

 

Marka 1:40,41 Ary nisy boka nanatona Azy ka 

nitaraina taminy sady nandohalika teo anatrehany 

ka nanao taminy hœ: Raha mety Hianao, dia mahay 

manadio ahy. 

Ary Jesosy dia onena azy ka naninjitra ny tànany, 

dia nanendry azy ka nanao taminy hœ: Mety Aho; 

madiova ianao. 

Mba hanasitranana ilay lehilahy moana sy marenina, dia 
nataon’i Jesosy tao amin’ny sofiny ny rantsan-tanany. 

Marka 7:31-35 Ary Jesosy niala indray tamin'ny 

sisin-tanin'i Tyro, dia namaky an'i Sidona sy ny tany 

Dekapolisy ka nankany amoron'ny Ranomasin'i 

Galilia. Ary nisy marenina sady raiki-dela anankiray 

nentiny tany aminy, ka nangataka taminy ireo mba 

hametrahany tanana. Ary nitondra an-dralehilahy 

nitanila niala teo amin'ny vahoaka Izy, dia 

nangarona ny sofiny tamin'ny rantsan-tànany, dia 

nandrora ka nanendry ny lelany; 

ary niandrandra ny lanitra Izy, dia nisento ka nanao 

taminy hœ: Efata, izany hœ: Maladia. 

 

Dia nalady ny sofiny, sady voavaha ny fatoran'ny 

lelany, ka dia nahateny tsara izy. 

Mahazatra an’i Jesosy ny mametraka ny tanany amin’ny 
faritra izay nila fanasitranana. 

� Tamin’ny Alalan’I Paoly 

Ny Apostoly Paoly dia nametraka ny tanany tamin’ny 
marary dia sitrana ireny. 

Asan'ny Apostoly 19:11 Ary ny tànan'i Paoly no 
nanaovan'Andriamanitra fahagagana lehibe maro… 

 

Asan'ny Apostoly 28:8 Ary nararin'ny tazo sady 

nivalan-drà ny rain'i Popilo; ary Paoly niditra teo 

aminy ka nivavaka sady nametra-tanana taminy, dia 

nahasitrana azy. 

. 

� Ny Mino Rehetra 

Ny mino rehetra dia mahazo ny didy mba hametra-tanana 
amin’ny marary dia ho sitrana ireny. 

Marka 16:17,18 Ary izao famantarana izao no 

hanaraka izay mino: hamoaka demonia amin'ny 

anarako izy; hiteny amin'ny fiteny izay tsy mbola 

hainy izy; handray menarana izy; ary na dia misotro 

zava-mahafaty aza izy, dia tsy hampaninona azy 

izany; hametra-tanana amin'ny marary izy, dia ho 

sitrana ireny 

. 

Manonona Ny Anaran’i Jesosy 

Misy hery hafa kely izay mivoaka rehefa manonona ny 
Anaran’i Jesosy isika. 

� Tamin’ny Alalan’I Petara sy Jaona 

Asan’ny apostoly 3:1-8,16  Ary Petera sy Jaona 

niakatra ho eo an-kianjan'ny tempoly tamin'ny ora 

fahasivy fotoam-pivavahana. 

 

 Ary nisy nitondra lehilahy nalemy tongotra hatrany 

an-kibon-dreniny, izay napetrany isan'andro teo 

anoloan'ny vavahadin'ny tempoly, ilay atao hœ 

Itsaraendrika, mba hangataka fiantrana amin'izay 

niditra teo an-kianjan'ny tempoly; nony nahita an'i 

Petera sy Jaona efa niditra eo an-kianjan'ny tempoly 

izy, dia nangataka mba homena fiantrana. Ary 

Petera sy Jaona nibanjina azy ka nanao hœ: Mijere 

anay. dia nibanjina azy roa lahy tsara izy, fa 

nanantena hahazo zavatra taminy. Fa hoy Petera: 

Tsy manana volafotsy na volamena aho, fa izay 

ananako no omeko anao: Amin'ny anaran'i Jesosy 

Kristy avy any Nazareta, mitsangantsangàna. Ary 

noraisiny tamin'ny tànany ankavanana ralehilahy ka 

natsangany; dia natanjaka niaraka tamin'izay ny 

tongony sy ny kitrokeliny.  

 Ary niantsambotra izy ka nijoro, dia 

nitsangantsangana ary niara-niditra taminy ho eo 

an-kianjan'ny tempoly, nitsangantsangana ny 

niantsambotsambotra sady nidera an'Andriamanitra. 

 

And 16 Ary ny anarany no nampahatanjaka io 

lehilahy hitanareo sy fantatrareo io noho ny finoana 

ny anarany; eny, ny finoana izay azo amin'ny 

alalany no nahazoany izao fahasitranana tsara eto 

imasonareo rehetra izao. 

. 

� Fahazoana Antoka Hanohy 

Ny Apostoly dia nivavaka ny fahazahoana antoka hanohy 
hiteny ny anaran’i Jesosy na dia norahonana azy ny fiainana 
noho ny amin’ny nataony. 

Asan'ny Apostoly 4:29-31 Koa ankehitriny, Tompo 

ô, jereo ny fandrahonany; ary omeo anay 

mpanomponao ny mba hitory ny teninao amin'ny 

fahasahiana rehetra, omban'ny aninjiranao ny 

tananao hahasitrana sy ny anaovana famantarana sy 

fahagagana amin'ny anaran'i Jesosy, Mpanomponao 

Masina. Ary rehefa nivavaka izy, dia nihovitrovitra ny 

trano izay niangonany; dia feno ny Fanahy Masina izy 

rehetra ka nitory ny tenin'Andriamanitra tamin'ny 

fahasahiana. 

 

Teneno am-pahefana ny anaran’i Jesosy. Teneno ny 
fanasitranana amin’ny Anarany. 

Miteny Amin’ny Fanahy Mahafarofy 

Rehefa niseho ny fanasitranana tamin’ny marary, ny hery dia 
nifindra tamin’ny alalan’ny fametrahan-tanana. Matetika ny 
finoana dia mivoaka amin’ny alalan’ny fanambarana ny 
Teny. 

Aretina maro avy amin’ny fanahin’ny demonia mahafarofy 
no mifandraika amin’ny tena. 

 

Lioka 13:11,16 Ary, indro, nisy vehivavy izay 

nanana fanahy mahafarofy valo ambin'ny folo 

taona, ary nanjoko izy ka tsy nahatraka akory. 

 

Koa ity vehivavy zanak'i Abrahama ity, izay efa 

nafatotr'i Satana izao valo ambin'ny folo taona izao, 

moa tsy tokony hovahana ho afaka amin'izany 

fatorana izany amin'ny andro Sabata va? 

Jesosy dia mampitaha ny aretina ho tahaka ny fifandraisana. 
Noroahin’i Jesosy ny fanahin’ny demonia mahafarofy dia 
sitrana ilay vehivavy. 

� Aretina Tsy Sitram-Panafody 

Ny aretina izay antsoin’ny fitsaboana ara-tsiantifika hoe tsy 
sitram-panafody dia matetika avy amin’ny fanahy 
mahafarofy. Rehefa miatrika izay tranga izay, dia na miteny 
ilay fanahy mahafarofy na miantso azy amin’ilay anaran’ilay 
aretina manokana. 

Ankehitriny dia misy ohatra maro ny amin’ny “aretina tsy 
sitram-panafody” izay vokatry ny fanahin’ny homamiadana, 
aretin’ny sela, aretin’ny hozatra. Misy ohatra ara-baiboly 
ihany koa ny amin’ny fanahy mahatonga aretina farofy. 

� Fanahy Moana 

Matio 9:32 Ary rehefa nivoaka ireo, dia indro, nisy 

lehilahy moana anankiray izay demoniaka nentin'ny 

olona tany amin'i Jesosy. 

� Fanahy Marenina 

Marka 9:25 Ary nony hitan'i Jesosy fa nihazakazaka 

nanatona azy ny vahoaka, dia niteny mafy ny fanahy 

maloto Izy ka nanao taminy hœ: Ry fanahy moana sy 

marenina! Izaho mandidy anao: Mivoaha aminy, ka 

aza miditra ao anatiny intsony. 

� Fanahy Maha Adaladala (Androbe) 

Matio 17:15,18 Tompoko, mamindrà fo amin'ny 

zanako-lahy, fa mararin'ny androbe izy ka mahantra 

tokoa; fa matetika izy no mianjera ao amin'ny afo, 

ary matetika ao amin'ny rano.  Ary niteny mafy azy 

Jesosy, dia nivoaka taminy ny demonia, ka sitrana 

ilay zazalahy tamin'izay ora izay. 

� Fanahin’ny Fahajambana 

 Matio 12:22 Dia nentina tany amin'i Jesosy ny 

lehilahy anankiray izay demoniaka, sady jamba no 

moana; dia nositraniny, ka dia niteny sy nahita ilay 

moana. 

 

Mamaha Sy Mifehy 

Tokony hitondra ny fanasitranana amin’ny fifehezana sy 
famahana isika. 

Matio 16:19 Homeko anao ny fanalahidin'ny 

fanjakan'ny lanitra; ka na inona na inona fehezinao 

eto ambonin'ny tany dia hofehezina any an-danitra; 

ary na inona na inona vahanao ety ambonin'ny tany 

dia hovahana any an-danitra. 

Ny mifehy dia midika hoe manery, mihazona na mametra ny 
fahafahana mihetsika. Afaka miteny isika hoe: 

  “Feheziko ianao ry Satana izay amin’ny vatan’io olona io 
…” 

  “Feheziko ianao ry fanahin’ny homamiadana…” 

Ny mamaha dia midika hoe manafaka ilay olona ho afaka 
amin’ny fatoran’ny aretina. 

Lioka 13:12 Ary rehefa nahita azy Jesosy, dia 

niantso azy ka nanao taminy hœ: Ravehivavy, afaka 

amin'ny rofinao ianao. 

 

Marka 16:17a Ary izao famantarana izao no 

hanaraka izay mino: hamoaka demonia amin'ny 

anarako izy… 

Ohatra, afaka mandidy isika hoe “ Amin’ny Anaran’i 
Jesosy, mivoaha ianao aminy ry fanahin’ny homamiadana.” 

Fahagagana Mamorona  

Ny fahagagana mamorona dia ampahany iray tena zava-
dehibe teo amin’ny asa fanompoan’i Jesosy, ka hoy Izy “ny 
asa nataoko no hataonareo koa.” 

Jesosy dia nanonona fahagagana mamorona tamin’ny ilay 
lehilahy izay maty tanana. 

Marka 3:1;3;5b Ary niditra tao amin'ny synagoga 

indray Jesosy: ary nisy lehilahy anankiray maty 

tanana teo. 

 

Dia hoy Jesosy tamin'ilay lehilahy maty tanana: 

Mitsangàna etsy afovoany. 

 

Ahinjiro ny tananao. Dia nahinjiny, ka sitrana ny 

tànany. 

Misy olona izay misy taova tsy ao amin’ny vatany vokatry 
ny fandidiana, ny loza, ny fahasimbana ateraky ny aretina na 
fahasamponana tamin’ny fahaterahana. Afaka isika, tahaka 
an’i Jesosy, mamoaka ny finoantsika ary manao fahagagana 
mamorona amin’ny fitenenana sy fandidiana ilay taova tsy 
ao hiverina indray. 

Marka 11:23 Lazaiko aminareo marina tokoa: Na 

zovy na zovy no hilaza amin'ity tendrombohitra ity 

hœ: Mifindrà, ka mianjerà any an-dranomasina, ka 

tsy hiahanahana ao am-pony, fa hino fa ho tonga ny 

zavatra lazainy, dia ho azony izany. 

Andriamanitra Dia Tsy Misalasala 

Nandritra ny taona maro, dia nivavaka tahaka ny hoe 
niangavy Andriamanitra iray izay misalasala hanasitrana ny 
marary isika. Ity andinin-tsoratra Masina ity dia tsy miteny 
amintsika hoe tokony hivavaka isika. Hoy izy hoe tokony 
hiteny isika. Jesosy dia nanome antsika ny fahefana amin’ny 
herin’ny fahavalo rehetra. Noforonina mba hanjaka eto an-
tany isika. Ankehitriny, dia tokony am-pahatokiana no 
hanaovantsika ny asan’i Jesosy. Jesosy dia nilaza fa tokony 
hanasitrana ny marary isika. Tsy niteny Izy hoe tokony 
hangatahintsika Izy hanao izany. 

 

Matio 10:8 Sitrano ny marary, atsangano ny maty, 

diovy ny boka, avoahy ny demonia; efa nahazo 

maimaimpoana ianareo, koa manomeza 

maimaimpoana. 

Na dia ohatran’ny tsisy azo atao aza amin’ny tranga iray, dia 
fantatsika fa “ny zavatra rehetra dia hain’Andriamanitra” ary 
“ hain’ny mino ny zava-drehetra.” 

Ny tokony ho fihetsikitsika avy hatrany rehefa misy olona 
manatona antsika izay mila fahagagana mamorona dia hoe : 
« Oay ! mora amin’Andriamanitra izany! » 

Rehefa mila finoana izay manao fahagagana isika, miampy 
izay noraisintsika rehefa nandre ny Teniny, dia tokony ho 
malina amin’ny Fanahy Masina. Raha ohatra ka fotoana 
hisehoan’ny fahagagana mamorona  izao, Andriamanitra dia 
hanome antsika teny fahendrena ary isika dia hahita 
fahagagana hiseho alohan’ny hiasantsika. Ny fanomezana ny 
amin’ny finoana dia hivoaka ary hiteny am-pinoana isika 
amin’ny tendrombohitra. 

 

Matio 17:20 Ary hoy Jesosy taminy: Noho ny 

fahakelezan'ny finoanareo ihany; fa lazaiko 

aminareo marina tokoa: Raha manana finoana 

hoatra ny voan-tsinapy iray aza ianareo ka hiteny 

amin'io tendrombohitra io hœ: Mifindrà ery , dia 

hifindra izy; ary tsy hisy tsy ho hainareo hatao. 

Rehefa miteny amin’ny fahefana isika, dia tokony handidy 
am-pahatokiana amin’ny vatana hiverina ho tsara indray. 
Afaka ny miteny isika hoe: 

  “ Mandidy fo vaovao ho an’ity vatana ity aho!” 

  “ Mandidy ny rantsan-tanana mba hitombo aho!” 

Jesosy dia niteny tamim-pahatokiana sy tamin-kery tao 
amin’ny asa fanompoany manao fahagagana mamorona 

. 

Asan'ny Apostoly 14:8-10 Ary nisy lehilahy 

anankiray nipetraka tany Lystra nalemy tongotra 

hatrany an-kibon-dreniny ka tsy afaka namindra; 

 

izy nahare an'i Paoly nitori-teny; ary Paoly, nony 

nibanjina azy mafy ka nahita fa nanam-pinoana 

hositranina io, dia niteny tamin'ny feo mahery hœ: 

Mijoroa amin'ny tongotrao. Dia 

niantsambotsambotra ralehilahy ka 

nitsangantsangana. 

Manambara Ny Teny 

Fomba iray hafa mahery hanantanterahana fanasitranana ny 
marary ny fanambarana ny tenin’Andriamanitra. Jesosy dia 
nilaza fa ny ohatra lehibe indrindra amin’ny finoana izay 
hitany dia ny an’ilay kapiteny izay nararin’ny paralisisa sy 
nijaly loatra ny mpanompony. 

Niteny tamin’i Jesosy fotsiny ilay kapiteny hoe, “ Mitenena 
ihany, dia ho sitrana ny mpanompoko!” 

Zava-dehibe ny tsy filazana ny fisalasalana na ny 
fahatsapantsika, fa  ny teny ihany no tononontsika, mandefa 
ny Teny hiasa amin’ny fiainan’ny olona iray isika 
amin’izany. 

Salamo 107:20 Nandefa ny teniny Izy mba 
hahasitrana azy Ary nanafaka azy tamin'ny longoa 
nianjerany  

Ny teny izay ambarantsika dia manana hery handrava na 
hitondra fiainana sy fahasalamana. 

Ohabolana 18:21 Ny mahafaty sy ny mahavelona 

samy hain'ny lela, Koa izay manarana azy dia 

hihinana ny vokany. 

Rehefa mandefa ny tenin’Andriamanitra hiasa eo amin’ny 
fiainan’ny olona isika, dia hahita fahagagana lehibe. 

Isaia 55:11 Dia ho tahaka izany ny teniko izay 

aloaky ny vavako: Tsy hiverina amiko foana izy, 

raha tsy efa mahatanteraka izay sitrako ary 

ambinina amin'izay ampandehanako azy. 

. 

Mihetsika Araka Ny Tenin’Andriamanitra 

Hoy Jesosy, « Izay hitako ataon’ny Ray ihany no ataoko ». 

Isika ihany koa dia tokony ho malina amin’ny Fanahy 
Masina ary avy eo mihetsika amin’ny fahatokiana amin’izay 
nasehony antsika. Tsy misy toerana ho an’ny henatra na ny 
tahotra ao amin’ny fitoriana filazantsara mahagaga 
mahomby. 

 

2 Timoty 1:7 Fa tsy nomen'Andriamanitra fanahy 

osa isika, fa fanahy mahery sy fitiavana ary 

fahononan-tena. 

Tsy tokony hatahotra isika raha lasa ohatran’ny adaladala 
izany na very ny laza. Raha tsy nila laza Jesosy, dia isika 
koa izany tsy tokony hitady ho antsika. 

Filipiana 2:7 fa nofoanany ny tenany tamin'ny 
nakany ny endriky ny mpanompo sy nahatongavany 
ho manam-pitoviana amin'ny olona; 

Ny devoly dia hihezaka hametraka izao fisainana izao ao 
anatin’ny fanahintsika, «  Raha mitory fanasitranana 
amin’ny olona isika, ka tsy sitrana izy ! Tsy ho 
mampihomehy ve isika? » 

Fa kosa, tokony hiteny isika, “Izany no nolazain’i Jesosy. 
Mino izany aho. Noho izany dia mifidy ny hankatoa ny 
tenin’Andriamanitra aho” 



 

~ 117 ~ 

Marka 16:18b hametra-tanana amin'ny marary izy, 
dia ho sitrana ireny 

Vao avy nanome ny herin’ny fanasitranan’Andriamanitra 
amin’ny vatan’ny olona isika, dia tokony hitarika ny finoana 
hihetsika. Tokony holazaintsika izy hanao izay tsy afaka 
nataony teo aloha– mba hihetsika amin’ny fahatokiana ny 
Teniny. 

   “ miondreha dia kasiho ny rantsan-tongotrao!” 

   “ mandehana dia jereo ny vatanao!” 

   “ am-pahatokiana dia anontanio, “nanahoana ilay faritra 
narary?” 

Hoy Jesosy tamin’ilay lehilahy maty tanana hoe, “Ahinjiro 
ny tananao!” hoy izy tamin’ilay mararin’ny paralisisa, 
“Raiso ny fandrianao dia mandehana!” 

Amin’ny maha mpino feno ny Fanahy Masina antsika dia 
manana ny herin’ny fanasitranana mitovy amin’ilay tao 
amin’i Jesosy isika ao anatintsika. Rehefa mametra-tanana 
amin’ny marary isika, dia mamoaka, amin’ny finoana, ny 
herin’ny fanasitranan’ny Fanahy Masina ho amin’ny 
vatan’izay mila fanasitranana. Raha ambarantsika am-
pahatokiana ny anaran’i Jesosy, roahintsika ny fanahy 
mahafarofy, ary mandidy ny fahagagana mamorona eo 
amin’ny fiainan’ny olona isika, dia 
hamarinin’Andriamanitra amin’ny fahagagana manasitrana 
lehibe ny Teniny. Isaky ny misy olona sitrana, dia 
hamarinina ny tenin’Andriamanitra ary ny olona dia lasa 
mahalala an’i Jesosy. 

Andriamanitra dia mamerina ny fitoriana filazantsara 
mahagaga ao amin’ny fiangonana, ary hahita ny tenantsika 
velombelona indray isika amin’ny andro mampientanentana, 
tahaka izay voalaza ao amin’ny bokin’ny Asan’ny Apostoly. 

Raha handalina kokoa ny amin’ny fanasitranana , dia vakio ny 
Famatsin’Andriamanitra ho an’ny Fanasitranana notontosain’I 
A.L. sy Joyce Gill. 

FANONTANIANA FAMERENANA 

1. Ahoana no ahafahantsika mamoaka ny herin’ny fanasitranana ao amintsika mba ho amin’ireo 

izay mila fanasitranana? 

 

2. Lazao ireo fomba fiteny efatra izay mamoaka ny herin’ny fanasitranan’Andriamanitra. 

 

3. Ahoana no fanatanterahana fanasitranana rehefa mila fahagagana mamorona? 

 

4. Ahoana no tokony hanoroantsika hevitra ny olona mila fanasitranana, mba ahafahany 

manetsika ny finoana hiasa? 

Lesona Faha Roa Ambin’ny Folo 

Ara-bola Sy Fanahy Mamaky Lay 

NY ARA-BOLA HO AN’NY FIFOHAZANA 

Ny Fanahy Masina dia nanintona ny fifantohana ho amin’ny 
fanambinana nanomboka ny taona 1980  mba hamatsiana ny 
fiangonana ara-bola ho amin’ny vokatra lehibe ny taona 
1990. 

Ny marina dia mila vola dolara anapitrisany ny 
fanatanterahana ny Iraka Lehibe. Ny andrana ara-
pilazantsara dia mila vola– ny fandrosoan’ny asa dia mila 
vola. 

Ny Fanahy Masina dia manamafy ny amin’ny fanambinana 
ao amin’ny Baiboly mba hanafahana antsika amin’ny trosa 
ary mba hamatsiana antsika ara-bola ho an’ny vokatra lehibe 
farany. 

Fiangonana Voalohany 

Matetika isika dia mandre momba ny fiangonana voalohany 
fa namidiny daholo izay nananany mba homeny 
an’Andriamanitra. 

 

Asan'ny Apostoly 4:32-35Ary niray fo sy fanahy ny 

olona rehetra izay nino; ary tsy nisy nanonona ny 

fananany ho azy na dia iray aza, fa niombonany 

avokoa ny zavatra rehetra nananany. Ary tamin'ny 

hery be no nanambaran'ny Apostoly ny nitsanganan'i 

Jesosy Tompo; ary fahasoavana be no tao amin'izy 

rehetra. Fa tsy nisy olona nalahelo teo aminy; fa izay 

nanana tany na trano, raha nivarotra izany, dia 

nitondra ny vola vidin'ny zavatra lafo, ka napetrany 

teo anoloan'ny tongotry ny Apostoly, dia nozaraina 

tamin'izy rehetra araka izay nilainy avy 

Mahaliana ny mahita fa eny afovoan’ilay tantara, ny fanahy 
tia manome sy mahalala tanana dia niainan’ny fiangonana, 
dia nefa mahita izao teny manan-danja izao isika,”Tamin’ny 
hery be no nijoroan’ny apostoly vavolombelona ny amin’ny 
fitsanganan’ny Tompo Jesosy.” 

Barnabasy, Ohatra Iray 
� Manome Ny Rehetra- Voa 

Barnabasy dia anisan’ny iray amin’ireo izay nivarotra izay 
rehetra nananany ary nitondra ny vola teo amin’ny apostoly. 

Namafy tao amin’ny fitoriana filazantsara eran’izao tontolo 
izao izy. 

Asan'ny Apostoly 4:36-37 Ary Josefa, izay 

nataon'ny Apostoly hœ koa Barnabasy (izany hœ, 

raha adika, Zanaky ny fananarana), Levita, avy any 

Kyprosy no firazanany, dia nivarotra ny sahany, ary 

nentiny ny vola vidiny ka napetrany teo anoloan'ny 

tongotry ny Apostoly. 

�  Mijinja Ny Finoana 

Mbola mandre mikasika an’i Baranabasy isika rehefa 
nofidiana hande ho any Antiokia izy. Hoy ny Soratra 
Masina, “Fa lehilahy tsara fanahy izy sady feno ny Fanahy 
Masina sy finoana” 

 

Asan'ny Apostoly 11:22b-24dia naniraka an'i 

Barnabasy izy handeha hatrany Antiokia. Ary rehefa 

tonga izy ka nahita ny fahasoavan'Andriamanitra, 

dia faly ka nananatra azy rehetra haharitra hiray 

amin'ny Tompo amin'ny fo minia fatratra. Fa 

lehilahy tsara fanahy izy sady feno ny Fanahy 

Masina sy finoana; ary maro be ny olona nanampy 

ho an'ny Tompo. 

 

� Mijinja Aina Maro 

And 24b Ary maro be ny olona nanampy ho an’nyTompo . 

 

� Mijinja Ao Amin’ny Asa Fanompoana 

I Barnabasy no nandeha naka an’i Paoly  sy nitondra azy 
tamin’ny asa fanompoany. Barnabasy sy Paoly dia 
nampianatra nandritra ny taona iray ka nanao mpianatra tany 
Antiokia. 

 

Asan'ny Apostoly 11:25-26 Dia lasa Barnabasy 

nankany Tarsosy hitady an'i Saoly. Ary rehefa 

nahita azy izy, dia nitondra azy hankany Antiokia. 

Ary niara-niasa tao amin'ny fiangonana hatramin'ny 

herintaona ngarangidina izy roa lahy ka nampianatra 

olona maro; ary tany Antiokia no voalohany 

nanaovana ny anaran'ny mpianatra hœ... 

. 

� Mijinja Hosotra 

Paoly sy Barnabasy dia natokan’ny Fanahy Masina ho 
amin’ny asa izay niantsoany azy. Nirahina mba hampianatra 
sy hitory izy ireo. 

Asan'ny Apostoly 13:2-5a Ary raha nanao 

fanompoam-pivavahana ho an'ny Tompo sy nifady 

hanina ireo, dia hoy ny Fanahy Masina: Atokàny ho 

Ahy Barnabasy sy Saoly hanao ny asa izay efa 

niantsoako azy. Ary rehefa nifady hanina sy 

nivavaka ary nametra-tanana taminy izy, dia 

nandefa azy. Ary rehefa nirahin'ny Fanahy Masina 

izy roa lahy, dia nidina nankany Seleokia izy ka 

niondrana an-tsambo teo hankany Kyprosy. Ary 

nony tonga tany Salamisy izy, dia nitory ny 

tenin'Andriamanitra teny amin'ny synagogan'ny 

Jiosy 

 

� Mijinja Ara-bola 

Nanomboka tamin’ny fotoana izay nanomezan’i Barnabasy 
izay rehetra nananany dia tsy henontsika hoe niasa izy mba 
hahazoana vola. Tsy nanana fidiram-bola na dia iray aza 
izy– izay rehetra nananany dia nomeny ny Tompo. Nahatoky 
ary namafy ny voa tao amin’ny filazantsara izy. Izao dia lasa 
mijinja izay nafafiny Barnabasy amin’ny ara-bola izay ilainy 
amin’ny asa fanompoana mahagaga. Barnabasy dia nanana 
ny ara-bola rehetra izay nilainy mba hankatoavana ny 
Fanahy Masina sy handehanana any amin’izao tontolo izao 
ary mitory ny filazantsara. 

NY LALAN’NY FAMAFAZANA SY NY FIJINJANA 

Andriamanitra dia maniry ny hahafantarantsika ny 
fandehan’ny famafazana sy ny fijinjana ary ny mbola 
hamafazana indray ary hatrany amin’ny fatra lehibe kokoa. 
Fitsipika izay noforonony tao amin’ny tontolo hita maso 
izany. 

Ny iraka eran’izao tontolo izao dia tena azo antoka fa asa 
tsara. Irin’Andriamanitra ny hananantsika be dia be mba 
hamafazana ao amin’ny iraka. Na ara-panahy na ara-bola dia 
tsy afaka mampita izay tsy ananantsika isika. 

Toro-làlana Ho An’i Timoty 

Paoly nanoratra tamin’i Timoty: 

1 Timoty 6:17-19 Anaro ny mpanankarena 

amin'izao fiainana ankehitriny izao mba tsy 

hiavonavona, na hatoky ny harena miovaova, fa 

Andriamanitra, Izay manome antsika malalaka ny 

zavatra rehetra mba hifaliantsika 

. 

� Mamafy 

And 18 mba hanao soa, mba hanan-karena amin'ny 

asa tsara, hazoto manome sy miantra, 

� Mijinja 

And 19 ka dia hihary fanorenana tsara ho an'ny 

tenany ho amin'ny andro ho avy, mba hihazonany 

ny tena fiainana  

� Mpitandrina  

 

Ny Kristiana no mpitandrina ny fitahian’Andriamanitra 
satria ny zavatra rehetra dia Azy daholo ihany. 

 

1 Petera 4:10 Samia mifanompo araka ny 

fanomezam-pahasoavana izay noraisinareo, dia 

tahaka ny mpitandrina tsara ny fahasoavana maro 

samy hafa izay an'Andriamanitra. 

Ny mpamaky lay tamin’ny fiangonana voalohany dia ireo 
izay nandeha an-tsitrapo any amin’izao tontolo izao, 
nivarotra ny fananany, ary nanomboka avy hatrany. Nisy 
fitiavan-dalina nihazona azy handeha hatrany am-paran’ny 
tany ho an’ny Tompo. Ohatran’ny tsy nisy sorona lehibe 
loatra tamin’izy ireo mba hitoriana filazantsara. 

Tokony hatodintsika amin’ny fanomezana ho an’ny asan’ny 
Tompo ny finoantsika ka avy eo dia ho vitantsika ny Iraka 
Lehibe. Ny fitoriana filazantsara amin’izao tontolo izao no 
tanjona voalohany hanambinan’Andriamanitra antsika ara-
bola araka ny fampanantenainy. 

Ny Mpamboly Dia Mamafy Sy Mijinja  

Rehefa mamafy voa ny mpamboly dia tsy mijinja voa iray 
fotsiny izy. Ny voan’ny katsaka iray dia mamokatra taon-
katsaka iray, ilay tahony indray dia mamoha babi-katsaka 
maro, ary ny babi-katsaka tsirairay dia mamoha voa an-
jatony. 

Ny mpamboly dia tokony hamafy alohan’ny hijinjany ny 
vokatra. Araka araka ny hamafazany voa no hijinjany 
vokatra lehibe. 

 

2 Korintiana 9:6,7,10 Fa izao no lazaiko: Izay 

mamafy kely, dia kely no hojinjany; fa izay mamafy 

be, dia be kosa no hojinjany. Aoka ny olona rehetra 

samy hanao araka izay inian'ny fony avy, tsy 

amin'ny alahelo, na amin'ny faneriterena; fa ny 

mpanome amin'ny fifaliana no tian'Andriamanitra  

Andriamanitra dia nampanantena fa hanome ireo roa ireo, 
ny voa afafy sy ny famatsiana izay ilaintsika eo amin’ny 
fiainantsika andavanandro. 

And10 Ary Izay manome voa ho an'ny mpamafy sy 
mofo hohanina dia hanome sy hahabe ny voa 
afafinareo ary hampitombo ny vokatry ny 
fahamarinanareo, 

� Ny Safidintsika 

Manana safidy hamafy na hihinana ny voa izay antsika isika. 
Rehefa mamafy ny voa isika  ka mampihatra ny finoana, dia 
mamela ny lalan’Andriamanitra amin’ny famafazana sy ny 
fijinjana isika. 

Deotoronomia 26:13-14 ary dia lazao eo anatrehan'i 
Jehovah Andriamanitrao hœ: Efa navoakako avokoa 
ny zava-masina tao an-tranoko ka nomeko ny Levita 
sy ny vahiny sy ny kamboty ary ny mpitondratena, 
araka ny lalànao rehetra izay nandidianao ahy; tsy 
nandika ny didinao aho na nanadino azy. Tsy nisy 
nohaniko teo amin'ny fisaonako, na nentiko nivoaka 
teo amin'ny fahalotoako, na nataoko fahan-kanina 
noho ny maty; fa efa nihaino ny feon'i Jehovah 
Andriamanitro aho ka nanao araka izay rehetra 
nandidianao ahy. 

Solomona mpanjaka dia mampitandrina antsika fa raha 
ohatra ka hanjakan’ny tranga-javatra isika dia tsy hamafy 
izany mihitsy. 

Mpitoriteny 11:4 Izay fatra-pihevitra ny rivotra tsy 
hamafy, ary izay manahy ny rahona tsy hijinja. 

� Mamafy Maraina Sy Hariva  

Tokony hamafy foana isika amin’ny asa tsara rehetra– ny 
fanambarana ny filazantsaran’i Jesosy Kristy Tompo. 

Mpitoriteny 11:6 Amin'ny maraina dia afafazo ny 

voanao, ary amin'ny hariva dia aza atsahatra ny 

tananao; fa tsy fantatrao izay ho vanona, na ny teo 

aloha, na ny teo aoriana, na angamba samy ho 

vanona avokoa izy roa tonta. 

Mamafy Ao Amin’ny Nofo Na Fanahy 

Paoly dia manambara fa isika dia hijinja izay afafintsika. 

Galatiana 6:6-9 Aoka izay ampianarina ny teny mba 

hahafoy zava-tsoa ho an'izay mampianatra. 

Aza mety hofitahina ianareo; Andriamanitra tsy azo 

vazivazina, fa izay afafin'ny olona no hojinjany. 

Fa izay mamafy ho an'ny nofony dia hijinja 

fahasimbana avy amin'ny nofo; ary izay mamafy ho 

an'ny Fanahy dia hijinja fiainana mandrakizay avy 

amin'ny Fanahy.) Ary aza mba ketraka amin'ny 

fanaovan-tsoa isika; fa amin'ny fotoan'andro no 

hijinjantsika, raha tsy reraka isika. 

Ny lalàn’ny fanambinan’Andriamanitra: 

� Mamafy ny voa 

� Amin’ny fotoanany dia hijinja isika 

� Ny karazana voa afafintsika no ho jinjaintsika 

Rehefa mamafy ny voa ao amin’ny filazantsaran’i Jesosy 
Kristy isika, dia hijinja ny vokatra izay Azy. Andriamanitra 
dia haka ny voa afafintsika ary haverina amintsika ka 
hampitomboany. 

Mariho ny fotoana hijinjantsika– rehefa tonga ny fotoana. 
Hijinja izay nafafintsika isika. Raha mamafy vola isika dia 
hijinja vola. Tsy mety raha manao soa isika hiandrasantsika 
fitahiana ara-bola avy amin’Andriamanitra. Raha mila 
fananana bebe kokoa isika hahatratrarana ny very ary vola 
bebe kokoa hamenoana ny ilaina, dia tokony hanokana vola 
betsaka kokoa isika ao amin’ny fanjakan’Andriamanitra. 

FANAHY MANOSIKA HAMAKY LAY 

Ny fanahy manosika hamaky lay dia hery izay manokatra 
lalana vaovao izay afaka arahin’ny hafa. Ny fiangonana 
voalohany dia fipoahana izay nahatratra ny olona voafatotry 
ny fombafomba. Ny fanahy manosika hamaky lay dia ilay 
manosika mafy araka izay azo atao handingana amin’ny 
faritany vaovao. 

Ny mpamaky lay dia nantsoina ho amin’ny fahasahiana 
manao zavatra sarotra, feno fanamby ary mampidi-doza. 

Tafaorina ny fahalebiazana tamin’ny alalan’ireo izay niasa 
nandingana faritany vaovao. 

Ny mpamaky lay tamin’ny fiangonan’ny Testamenta vaovao 
dia nitondra ny fiangonana hamakivaky sakana vaovao, 
nanorina fanomezana ary namela lehilahy sy vehivavy ho 
amin’ny asan’ny Tompo Jesosy. Ny herin’ny fiangonana 
tamin’ny Testamenta Vaovao dia ny fitomboany sy ny 
fahatokiany tamin’ny fitoriana filazantsara amin’ny olona 
rehetra. 

Ny Famerenana Indray 

Andriamanitra dia mamerina indray ny mpamaky lay, ny 
fitoriana filazantsara mahagaga ao amin’ny fiangonana. 
Misy zavatra ilain’ny fanahin’ny lehilahy sy vehivavy mba 
handrosoana sy hahazoana faritany vaovao. 

Andriamanitra, amin’ny alalan’i Jesosy, dia nametraka 
ohatra amin’ny famakiana lay amin’ny fitoriana filazantsara. 

Jesosy dia niaraka tamin’ny mpianany avy amina toerana 
iray mankamin’ny iray ary tsy nety nijanona ela satria misy 
hafa mbola tsy nahare ny filazantsara. 

Ny Ohatra Ho Antsika 
� Paoly 

Ny apostoly Paoly dia tena ohatra ny mpamaky lay. Izy dia: 

� Mpanankoontana ara-panahy ireo mandeha amin’ny 

fomban-drazana 

� Aretin’an-doha ho an’ireo mpitondra fivavahana 

� Mpandrava fitsipika ara-dalàna 

� Rain’ny mpamaky lay ao amin’ny Testamenta Vaovao 

Alohan’ny fiovam-pony Paoly dia nanolo-tena zato isan-jato 
handrava ny fiangonana. Rehefa nanaiky an’i Jesosy ho 
Mpamonjiny izy, dia lasa nanolo-tena zato isan-jato amin’ny 
fampandrosoana ny fanjakan’Andriamanitra. 

Rehefa nirehareha ny amin’ny zavatra vitany ny hafa, dia 
nanoratra teny mamintina ny fitsapana niaretany noho ny 
amin’ny filazantsara ary na izany aza, dia nilaza izy fa tsy 
zavatra hampirehareha azy. 

2 Korintiana 11:23 Mpanompon'i Kristy va izy? (miteny toy ny 

olona very saina aho) mihoatra noho izy aho: amin'ny fisasarana 

manan-tombo, amin'ny tranomaizina matetika kokoa, amin'ny 

kapoka be efa izay tsy izy, amin'ny fahafatesana matetika. 

� Ny Apostoly 

Na dia norahonana ho faty sy nokapohina aza, ny apostoly 
dia nandeha nankany amin’ny tempoly isanandro (hitam-
bahoaka) sy amin’ny trano tsirairay(ao amin’ny miafina) ka 
nampianatra sy nanambara an’I Jesosy. 

Asan'ny Apostoly 5:40-42 Dia nanaiky azy izy; ary 

rehefa niantso ny Apostoly izy, dia nikapoka azy 

sady nandrara azy tsy hiteny amin'ny anaran'i 

Jesosy intsony, ary dia nandefa azy handeha. Ary 

ireo dia niala teo anatrehan'ny Synedriona, sady 

faly, satria natao miendrika hitondra fahafaham-

baraka ho voninahitr'izany anarana izany. Ary tsy 

nitsahatra nampianatra sy nitory an'i Jesosy ho 

Kristy isan'andro teo an-kianjan'ny tempoly sy tao 

an-trano izy. 

� Mino Nenjehina 

Stefana no lasa martiora voalohany. Nanambara ny 
tenin’Andriamanitra na dia nanolona fahafatesana aza. 
Akory ny halehiben’izany fijoroana vavolombelona izany 
manolona ilay olona izay taty aoriana lasa Apostoly dia i 
Paoly. 

Rehefa nitombo ny fanenjehana, dia niparitaka ny mino mba 
hiarovany ny ankohonany amin’ny fampidirana an-trano 
maizina sy ny fahafatesana. Fa inona no nataony? Nangina 
ve izy nanoloana ny finoany mba ho hiaina fiainana 
mahafinaritra? Tsia, nandeha teny rehetra eny izy nanambara 
ny teny. 

Asan'ny Apostoly 8:1-4 Ary Saoly mba 

nankasitraka ny namonoana azy koa. [Ny 

nielezan'ny mpianatra noho ny fanenjehana, sy ny 

nitorian'ny Filipo tany Samaria sy tamin'ilay tandapa 

Etiopiana] Ary tamin'izany andro izany dia nisy 

fanenjehana mafy tamin'ny fiangonana tany 

Jerosalema; ka dia niely teny amin'ny tany Jodia sy 

Samaria izy rehetra, afa-tsy ny Apostoly ihany. Ary 

mpivavaka tsara no nandevina an'i Stefana sady 

nisaona azy fatratra. Fa Saoly nampahory mafy ny 

fiangonana, ka nidirany isan-trano sady nosarihany, 

na ny lehilahy na ny vehivavy, ka nataony tao an-

tranomaizina. Ary izay niely dia nandeha nitory teny 

tontolo eny. 

Nefa Saoly dia  nandringana ny fiangonana; niditra isan-
trano izy, ary nisarika lehilahy sy vehivavy  ary nanao azy 
an-trano maizina. 

Ireo izay niparitaka izany dia nitety toerana, ka nanambara 
ny Teny soa mahafaly.  

Nahery be foana ny fiangonana ary namokatra be tamin’ny 
fitoriana filazantsara tanatin’ny fotoana ny fanenjehana 
lehibe. 

PLANIN’ANDRIAMANITRA  

Ny planin’Andriamanitra mba hananganana ny tenan’i 
Kristy dia tsy niova. Ny fiangonana voalohany dia nankatoa 
ny Iraka Lehibe ka nandeha n’aiza n’aiza nanatanteraka ny 
asan’i Jesosy – nanasitrana ny marary, nampianatra sy 
nanambara ny vaovao mahafalin’ny fanjakana. Nanohy izy 
manoloana ny fanenjehana, eny hatramin’ny fahafatesana 
aza. 

Ny fiangonana dia salama tsara foana rehefa ho an’ny 
vahiny ny vinany ary tsy dia salama loatra rehefa natolony 
ho azy ihany ny heriny rehetra.  

Asa Fanompoana Miaraka 

Jesosy dia naniraka ny fitopolo lahy handeha tsiroaroa. 
Paoly dia niara-niasa tamin’ny olona tahaka an’i Barnabasy 
Silasy ary Timoty. Silasy sy Barnabasy dia niara-niasa. Ireo 
apostoly tany Jerosalema dia naniraka ekipa ho any Samaria 

sy Antiokia rehefa nanomboka nisy fifohazana tamin’ireny 
tany ireny. Ny planin’Andriamanitra ho an’ny fiangonana 
an-toerana sy ny ezaka ho an’ny fanatanterahana iraka dia 
tsy natao ho an’ny olona iray. Ny apostoly, ny mpaminany, 
ny evanjelista, ny mpampianatra, ny mpiandry sy ny 
mpitarika laika dia tokony hiara-hiasa ho ekipa iray. 

Raha ohatra ka miasa araka ny planina 
nataon’Andriamanitra isika, dia hahita fiarovana isika 
manoloana ny fanangolen’ny devoly. Ny fanompoana 
miaraka dia fiarovana amin’ny fahotana izay fakam-panahy 
mahazatra rehefa misy olona iray mandehandeha ary miasa 
irery. 

Antso Amin’ny Adolantsento 

Ny mason’Andriamanitra dia amin’ny taranaka tanora 
hatrany hatrany. Nampiasa ny tanora foana Izy. Angamba 
satria tsy fantany hoe hatraiza no fetra. Raha misy asa lehibe 
tokony hatao, dia tanterahany, dia avy eo Izy mametra-
panontaniana. 

Ao amin’ny Baiboly, rehefa misy asa lehibe ho 
ataon’Andriamanitra, dia matetika Izy niantso olona tanora. 

Ny tanora dia teo amin’ny laharana voalohany foana 
amin’ny fitoriana filazantsara amin’izao tontolo izao. 
Amin’ity taranaka ity, Andriamanitra dia manentana indray 
ny ny tanora mba ho herin’ny tafika iray izay amin-kery 
hampandroso ny fanjakan’Andriamanitra. 

Eran’izao tontolo izao dia misy taranaka vaovao tanora efa 
manolo-tena ho an’i Jesosy sy ny fitoriana filazantsara 
amin’izao tontolo izao. Tsy manaiky ny handefitra ny tsy 
fahampiana fientanana ao aminy sy amin’ny hafa izy. Ny 
tanora dia afaka manova izao tontolo izao amin’ny hafanam-
po tanteraka. 

FAMINTINANA 

Ny fiangonana dia miatrika ny fanamby lehibe indrindra 
izay mbola tsy ary natrehany, dia ny hanatanteraka ny Iraka 
Lehibe, tena haingana dia haingana dia tapitra ity taonjato 
ity. Fotoana handehanana any amin’ny ady izao– fa tsy 
fihatahana. 

Ny fiangonana dia afaka manatanteraka ny Iraka Lehibe. Ny 
fiangonana dia afaka mambabo ny tanana sy ny firenena izay 
hanirahan’Andriamanitra azy. 

Ny fiangonana dia nomanina sy novatsiana ho amin’ny ady. 

Rehefa nanatona an’i Davida Goliata, dia naniratsira sy 
niezaka ny nampiforitra an’i Davida. 

Ny devoly dia mampiasa izany hafetsena izany ihany 
ankehitriny. Miezaka ny hampiforitra antsika izy amin’ny 
fihezahana manao izay hijerentsika ny faharesentsika, ary 
manindry fa isika dia zaza tsy mahavita azy ary azo antoka 
fa tsy natao hifanandrina aminy. 

Nialan’i Davida izay fandrika izay. Tsy niatrika an’i Goliata 
tamin’ny heriny manokana izy, fa tamin’ny herin’ny Tompo. 

Davida dia tsy afaka nampitahaina tamin’ny hery, tanjaka sy 
ny fahaiza-manaon’i Goliata. Kanefa vato iray ihany dia 
ampy nampianjera an’i Goliata niaraka tamin’ny heriny 
lehibe. 

Amin’ny maha tenan’i Kristy, ny fiangonana dia tokony 
hitsahatra hijery ny tsy fahombiazana, fahalemena ary ny 
faharesena. Fa tokony hanomboka hihetsika amin’ny 
fahatokiana Azy. 

Manoloana ny ady lehibe indrindra, dia tsy tokony 
hihemotra isika. Tokony hanangana ny faneva isika, hitsoka 
ny trompetra ary hanambara ny fandresentsika! Mpandresy 
isika ao amin’i Jesosy Kristy! 

Davida dia nahery tamin’ny fahalalana izay nananany. 
Davida dia nohosorana ho mpanjaka. Isika koa dia 
voahosotra. Ny hosotra ho antsika dia ny fitoriana 
filazantsara amin’ny very. Tokony hahery ny fiangonana, 
feno fahatokiana sy fahasahiana satria  ny fitaovam-
piandiantsika dia lehibe amin’ny alalan’Andriamanitra ho 
fandravana manda avo. 

Ny fanahin’ny fahatokiana, fanahy mamaky lay, izay tao 
amin’i Josoa dia ao amin’ny fiangonana. Ny firenirenena 
any an’efitra dia efa tapitra. Fotoana hangalana ny tany 
nampanantenaina izao. Fotoana izao hihetsehana amin’ny 
finoana mifototra amin’ny tenin’Andriamanitra. 
Famantarana sy fahagagana no hanaraka! Miaraka, dia 
hahatanteraka ny Iraka Lehibe ary hitondra ny filazantsara 
amin’ny olombelona rehetra amin’ny alalan’ny fitoriana 
filazantsara mahagaga. 

FANONTANIANA FAMERENANA 

1. Inona no tanjona voalohany ho an’ny hafatra fanambinana? 

 

2. Inona no tiana hotenenina amin’ny hoe “Fanahy Tia Mamaky Lay Amin’ny Alalan’ny 

Filazantsara”? 

 

3. Manomeza ohatra ara-baiboly amina fiaraha-miasa amin’ny fanompoana amin’ny fitoriana 

filazantsara.  

 


